
 Un tunwun mɛ nabí wɛ tunwun han kpɛví élɔ́ ǎ, hwenu e un dó
gbe mi kpódó Klísusɛntɔ́ lɛɛ́ sín kɔnɖókpɔ́ kpódó wǎn yíyí Klísu

tɔn kpó égbé é, mɛ nabí wɛ tunwun han kpɛví élɔ,́ “É Nɔ́ Kpé Nukún
Wǔ We”? Mi tunwun i a? É sɔgbe, mi nú mǐ ná kpɔń ɖɔ é ná kpa mǐ
a jí. A tunwun i a, nɔví nyɔňu? Mi tunwun a? Din ɔ:́

É nɔ́ kpé nukún wǔ we,
É nɔ́ kpé nukún wǔ we;
Ɖo kéze abǐ zǎnmɛ,
É nɔ́ kpé nukún wǔ we.

Óo, énɛ ́ ɔ́ nyɔ.́ Mi nú mǐ ná lɛ ́ dó kpɔń din.
É nɔ́ kpé nukún wǔ we,
É nɔ́ kpé nukún wǔ we;
Ɖo kéze abǐ zǎnmɛ,
É nɔ́ kpé nukún wǔ we.

[Tɛn vɔťɔ́ ɖo kan ɔ́ jí—Wěmaɖetɔńtɔ.́]
2 Tɔ́ mǐtɔn e nɔ́ nɔ Sɛx́wé, mǐ dó kú nú We ɖɔ A nɔ kpé nukún dó
mǐ wú bó kó ɖe wǎn yíyí Towe xlɛ ́ mǐ ɖó alɔnu, sɔ mɔ̌ káká bɔ A sɛ ́
Vǐ Towe vívɛńá Ɖésúnɔ ɔ́ dó, bó ná dó…Mawu Ví xomɛvɔńɔ ɔ,́ bó ná
dó sɔ́ hwɛhutɔ́ e hwɛ ɖo kɔ ná lɛɛ́ é tɛnmɛ. Mǐ dó kú nú We tlala, ɖɔ
A kpé nukún dó mǐ wú lobo ɖó nukún dó mǐ jí, bó ná dó wa élɔ́ ɔ!́ Bɔ
é su nukún mǐtɔn mɛ ɖésú, Aklúnɔ. Xomɛ hun mǐ bó ná dó kplé ɖo fí
hwelɛḱɔ din, ɖo jǐnukúnsin lɛɛ́ sín awɛ lɛɛ́ glɔ,́ bó byɔ́ acɛ Towe lɛɛ́ dó
sinsɛnzɔ́ élɔ́ jí. Nǎ, Aklúnɔ, bónú súnnu, nyɔňu, súnnuví alǒ nyɔňuví
ɖokpó ɖokpó ée ɖo fí é, ní kplɔń nǔ yi gɔngɔn mɛ din ɖo Nǔwlánwlán
lɛɛ́ mɛ. Mǐ kpan nukɔn gbɛ e Satáan kpa acɛ ná é ɖé. Bɔ, Tɔ,́ mǐ xo
ɖɛ, hwenu e mǐ ɖo nǔ kplɔń wɛ dó hlɔňhlɔń yɛ nyanya lɛɛ́ tɔn kpódó
nǔ e yě nɔ́ wa xá mɛ lɛɛ́ é kpó wú é, ɖɔ A nǐ ná mǐ nǔɖiɖi ɖaxó, bónú
nǔjlɛj́lɛ ́ ɖaxó ɖaxó lɛɛ́ gěgé kpódó nǔjíwǔ ɖaxó ɖaxó lɛɛ́ gěgé kpó ní
nyí wiwa. Ɖó, mǐ byɔ́ ɖo Klísu sín Nyǐkɔ mɛ bó byɔ́ nú susu Mawu
tɔn. Amǐ.
3 Mǐ ɖó, nǔkplɔńkplɔń ɖé hwelɛḱɔ din, bó ná byɔ́ mɛ tlóló, un lin,
cɛj́ú afɔtɔn mɔ̌ jɛ nukɔn. É lɛ ́ kpo ɖo Yɛnyanyalɛɛ́wúnywɛńǔdóxó jí.

4 Bɔ din ɔ́ un mɔ wɛn ɖé yí tlóló din, zaanɖé wá yi din; Nɔví súnnu
Beeler, bɔ xɔńtɔn ce lɛɛ́ wɛ sɛ ́ dó. Bɔ un ná jɛ jí ɖo Aflíka, ɖo Liyasun
sín wevlɔɖ́ó mɛ. Hǔn énɛ́ ɔ́ gbo xó ɔ,́ mǐ kó to nǔ ɔ́ bǐ din. Bɔ Nɔví
súnnu Baxter sixú yi ɖo hwe énɛ́ ɔ́ nu ǎ, hǔn é ná byɔ́ ɖɔ má yi Aflíka
nyi ɖóɖónɔ. Hǔn un ná yi dɔň kpódó…bónú ée nyí…Mi ɖó ná xo ɖɛ
nú mì din, bónú Aklúnɔ ɔ́ ní dó alɔ mì, ɖó un na ɖó hudó tɔn ɖo
nǔgbó mɛ din, ɖo fínɛ ́ ɖo mɛ énɛ́ lɛɛ́ mɛ…Un ɖo nukún ɖó mɛ adɔǩpo
wǒ wɛ ɖo kplé énɛ ́ ɔ́ mɛ.
5 Bɔ un ɖó nǔmimɔ ɖé ɖo wlǎnwlán ɖó fí. Un jló ɖɔ mi mɛ togun
ɔ́ ní mɔ nyɔňá tɔn yí. É jɛ ɖo Wǒosun mɛ. Xɔ ɔ́ mɛ wɛ un ɖe zǎnzǎn
ɖokpó hwenu e Wɛnsagun Aklúnɔ ɔ́ tɔn wá byɔ́ mɛ dó é. Un…Mi
mɔ a, hwenu e un ɖo fínɛ ́ ɔ,́ un vɛ ́ tóli nú Mawu, bɔ un bɛ́ zɛntín
amíbu tɔn. Gbɛtɔ́ ɖěbǔ tunwun—tunwun nǔ e zɛntín amíbu tɔn nyí
é, nǔvínúví e nɔ byɔ…́mɛ bó nɔ́ ɖibla hu mi é ɖé wɛ. Énɛ́ ɔ́ ɖó un wa
nǔɖé bɔ Mawu ká kó ɖɔ nú mì ɖɔ nyi ni má bló ó wútu. Mɛ nabí wɛ
ko se tan tɔn? Un lin ɖɔ mitɔn lɛɛ́ ɖé lɛɛ́ ɖo fí. Un tunwun ɖɔ mɛ e
sɛkpɔ́ goxɔ ɔ́ lɛɛ́ kó se bɔ è kpi tan nǔ e jɛ é tɔn nú yě. Mawu ɖɔ nú mì
ɖɔ nyi ni yi tɛn ɖé mɛ, bó nɔ zɔga nú tɛn élɔ,́ bó ná lɛ ́ kɔ yi tɛn ɖěvo
mɛ. Bɔ un gbɔ bónú mawuxójlátɔ́ lɛɛ́ ɖɔ xó nú mì ɖɔ nyi ni má bló
ó. Din ɔ,́ mawuxójlátɔ́ lɛɛ́ nyɔ́ tlala, bɔ nɔví ce súnnu lɛɛ́ wɛ yě nyí,
amɔ̌ mi ní nɔ́ ké ya nú nǔ e Mawu ɖɔ nú mi é. Énɛ́ ɔ́ sɔgbe. Mi mɔ a?
Azɔžɔńmɛ ɖokpó wɛ mi ɖó.
6 Mɛ nabí wɛ flín ɖɔ hwe ɖokpó nu ɔ́ gbeyíɖɔ we tíin ɖo
Mawuxówéma ɔ́ mɛ? Bɔ ɖokpó yětɔn ɔ,́ Aklúnɔ ɔ́ ɖɔ n’i, bó ɖɔ, “Yi
tɛn lě mɛ. Bɔ ma ka—ma ka wá gbɔn ée nyí…Gbɔn ali ɖěvo lɛ ́ kɔ,”
kpódó kpikpotɔ́ kpó. Bó—bó ɖɔ, “Ma ɖu nǔ abǐ nu sin hwenu e a ɖo
fínɛ ́ ó.”
7 Bɔ gbeyíɖɔ adodwé ɖěvo kpé e, bó ɖɔ, “Aklúnɔ ɔ́ kpé mì hwenu
e É kpé we gúdo é.” Bó ɖɔ, “Wǎ gbɔn xwé ce gbe.” Bɔ gbeyíɖɔ ɔ́ ɖótó
nǔ e mɛ ɖě ɔ́ ɖɔ é, bó hɛn gbɛ tɔn bú gbɔn gbla tɔn mɛ. Mi mɔ a, mi
nɔ wa nǔ e Mawu ɖɔ nú mi ɖɔ mi ní wa é ma kpɔń nǔ e mɛ ɖěvo
ɖěbǔ ná ɖɔ é.
8 Din ɔ́ mǐ ɖo…Ɖo nǔmimɔ élɔ́ mɛ ɔ,́ É…É fɔń mi sí te, azǎn
wǎtɔngɔ́ ɔ́ Zǒs-…abǐ Wǒosun tɔn. Bɔ—bɔ hwenu e un ɖo ayǐjínjɔń
ɖo akánma ce tó ɔ,́ un ɖo nǔ kanbyɔ́ nyiɖée wɛ ɖɔ ani wɛ sɔ gúdo ce
ná nyí a jí. Un…Hwenu e un lɛ ́ kɔ wá fí ɔ,́ yě kó ɖo gbesisɔ mɛ bó ná
sɔ́ mì nyi dó jɛmɛjí sín xwé ɔ́ gbe, nǔvínúví lɛɛ́ kó ɖibla sɔ́ mì yi. Bɔ
yě gbéjé lanmɛ ce kpɔń hwenu un jɛ to élɔ́ mɛ tlóló dó é. Bɔ, gbɔn
wǔjɔmɛ Mawu tɔn gbla mɛ ɔ,́ yě jó mì dó bónú má gbɔ yi xwé gbe
kpowun, ɖó é kó gba kpé tawun. Bɔ un xo ɖɛ, bɔ un yi mawuzɔẃatɔ́
énɛ ́ ɔ́ lɛɛ́ gɔń, un ɖɔ, “Aklúnɔ ɔ́ kó ɖɔ nú mì ɖɔ nyi ni má yi gbɔn ali
énɛ ́ ɔ́ ó.”

Yě ɖɔ, “Óo, Mawu nɔ́ ɖɔ xó nú mɛ ɖěvo hwɛ mɛ vo.”
9 Un ɖɔ, “Kolée kó ɖó linlin énɛ ́ ɔ́ azɔn ɖokpó kpɔń.” Bɔ gbɔn mɔ̌
ɔ,́ amɔ̌ un yi bó yi ba ama bó sɔ́ ɖó afɔ yětɔn lɛɛ́ wú, bɔ un ɖɔ, “Mi
flín, ɖo Nyǐkɔ Aklúnɔ ɔ́ tɔn mɛ ɔ,́ ényí mǐ zɔn ali énɛ ́ ɔ́ ɖo fínɛ,́ ayǐjijɛ
wɛ é ná nyí, bɔ mǐ bǐ ká ná sún sin tɔn.” Bɔ mǐ ká bló géé! Óo, mɛ ce
lɛɛ́ mi! Mǐ mɛ bǐ wɛ ɖibla kú. Gbɔn mɔ̌ hǔn hwenu e mǐ lɛ ́ kɔ wá…
10 Mi nɔ ɖó nǔ sɔkpɔ́ sɔ mɔ̌ bó ná li za xá ɖo mɛ ɖěvo to énɛ́ ɔ́ lɛɛ́
mɛ. Ɖi kpɔńdéwú ɖɔhun ɔ,́ jigán kpɛví sixú ɖu mi, bɔ énɛ́ ɔ́ ná zɔń bɔ
avivɔ ɖaxó ná jɛ mi jí. Bɔ nǔ kpɛví énɛ ́ ɔ,́ nú é ɖu mi hǔn, ényí wǔ
ɖo hǐhíhíhí mi wɛ hǔn, mi sixú klú i ǎ. Mi kpɔń, ényí nǔvínúví wiwi
kpɛví ɖé wɛ hǔn, mi ma sún i síin ó. É nɔ́ ɖó ta kpɛví ɖé, é nɔ́ ɖe do
tɔn gbɔn agbaza mɛ, é nɔ́ lílɛ ́ gbɔn lě bó nɔ́ sú nǔ dó éɖée. Ényí mi
sún i síin hǔn, mi na bló bɔ ta tɔn ná cun d’é mɛ ɖo fínɛ.́ Azɔnkwín
ɖé nɔ́ nɔ mɛ, bɔ é ná kó cɛ ́ kplíbɔ́ mi. Hǔn é…Mi ma klú ó, mi ma ka
lɛ ́ sún i síin ó; mi ni vɛ ́ kó sɔ́ lanmi kpowun. Bɔ é nɔ́ gbɔj́ɛ ́ gbɔn yonu.
Mi bló bónú é ní ja kɔn dó nyi jǐ tɔn, bɔ é ná sún síin.
11 Énɛ́ ɔ́ gúdo ɔ́ zǎnsúkpɛ kpɛví ɖé tíin. É tlɛ nɔ ɖɔ nǔ kpɛví ɖé vɔv́ɔ́
lɔ ǎ. É nɔ́ gbɔn jɔhɔn mɛ víín, bó nɔ́ vɛ ́ kó [Nɔví súnnu Branham xo
alɔ tɔn—Wěmaɖetɔńtɔ.́] jɛ mi wú kpowun, nǔ ɔ́ bǐ nɛ,́ bɔ mi ko bɛ́
zǎnsukpɛzɔn xóxó.
12 Bɔ—bɔ énɛ́ ɔ́ gúdo ɔ́ yě ɖó nǔ e yě nɔ́ ylɔ́ ɖɔ dan mabáa. Ényí é
sɔ́ nu mi hǔn, mi ná nɔ gbɛ nú cɛj́ú we mɔ̌ géé hwenu e é sɔ́ nu mi
gúdo é.
13 Bɔ xlibó koklójónɔ ɖé ɖe. Mi ná nɔ gbɛ nú cɛj́ú afɔtɔń mɔ̌ hwenu
e é ɖu mi gúdo é. Bɔ yětɔn ɖokpó sɛkpɔ́ vǐ ce súnnu, káká bɔ é sixú
kó zé alɔ tɔn ɖó ta tɔn. É kó jlɔ́ ɖó te, bó ná dó xú aɖǔ mɛ, cóbɔ mǐ
da tú ɔ,́ gbɔn mɔ.̌
14 Bɔ xlibó wiwi ɖe. Óo, nǔ lɛɛ́ bǐ wɛ ɖo fínɛ ́ kpowun! Bɔ énɛ́ ɔ́
gúdo ɔ́ gběmɛ sín afɔkú kanlin lɛɛ́ tɔn, nǔgbó ɔ,́ kinnikínní lɛɛ́, kpɔ
hwɛkannɔ, abǐ kpɔvɛ lɛɛ́, kpódó nǔ ɖěvo lɛɛ́ bǐ kpó bó ná dó li za xá,
ɖo zungbó ɔ́ mɛ. Bɔ énɛ́ ɔ́ gúdo ɔ́ azɔn lɛɛ́, azɔn tɛnmɛ tɛnmɛ lɛɛ́ bǐ
wɛ ɖo fínɛ ́ kpowun.
15 Bɔ mi ɖó ná kpan nukɔn nǔ énɛ́ ɔ́ lɛɛ́ bǐ nú mi yi. Gɔ́ nú énɛ́ ɔ,́
énɛ ́ ɔ́ gúdo ɔ́ amawatɔ́ ɔ́ ɖo fí bó ná dó nyi gbehwán mi ɖo alɔ lɛɛ́ bǐ
xwé, mi mɔ a, kpódó nǔ kpa lin lɛɛ́ ɖi nǔ ná yětɔn lɛɛ́ bǐ kpódó nǔ
lɛɛ́ kpó. Amɔ,̌ mi kpɔń, nɛ ̌ é jí wǔ sɔ nɛ ́ bó ná dó mɔ bɔ Aklúnɔ mǐtɔn
ná mi alɔ bó ná dó gba yě dó kpowun, sín akpá lɛɛ́ bǐ xwé, gbɔn mɔ,̌
énɛ ́ ɔ́ gúdo ɔ́ mi nɔ zɔn yi nukɔn.

Bɔ gbe énɛ́ ɔ́ gbe ɔ́ un flín, un ɖo te ɖo fínɛ,́ nɛ ̌ é nyɔ́ sɔ nɛ,́ nǔ e jɛ
é, un ná ɖɔ nǔ ɖěvo nú mi hwe ɖé nu ɖo kplé ɖěvo mɛ, ɖó un jló ná
wá xóta ce kɔn hwelɛḱɔ din, ée nyí Yɛnyanyalɛɛ́wúnywɛńǔdóxó tɔn é.

16 Amɔ̌ din, bɔ élɔ́ ɔ́ wú lin tamɛ dó wɛ un ɖe, ɖo ayǐjínjɔń ɖo fínɛ,́
nɛ ̌ vivɔnu ɔ́ ná wá nyí? Bɔ hwenu e un ɖo xu ɔ́ dó asá wɛ lɛ ́ kɔ jǎwe
ɔ,́ un tunwun ɖɔ mǐ ɖó mɛ adɔǩpo atɔɔ́ń mɔ̌ bɔ yě húzú jijɔ hwenu e
mǐ ɖo fínɛ ́ é. Bɔ mɛxó Nɔví súnnu Bosworth wá gɔň ce. É ɖɔ, un ɖɔ,
“É nyɔ́ a, Nɔví súnnu Bosworth?”
17 É ɖɔ, “Un nɔ gó ɖó wǔ we sɔ mɔ,̌ Nɔví súnnu Branham!” É ɖɔ,
“Kpowun wɛ ɖɔ a ɖo—kpowun wɛ ɖɔ gbɛ sín bǐbɛḿɛ wɛ a ɖe,” bɔ é
ɖɔ.
18 Un ɖɔ, “É nyɔ,́ un vɛdó ɖɔ é kó vɔ wɛ sín.” Un ɖɔ, “Un ko ɖó xwe
kanɖé wá yi. Un vɛdó ɖɔ un ko fun ahwan ɖagbe ɖé bó kó dó wezun
ɔ́ káká yi vivɔnu wɛ sín.”
19 É ɖɔ, “‘Xwe kanɖé wá yi’ wɛ a?” É ɖɔ, “Un ko ɖó xwe énɛ́ ɔ́ cóbɔ
un húzú jijɔ.” É ɖɔ, “Un lɛ ́ kpo ɖo yiyi wɛ ganjí.” É kó ɖibla byɔ́ xwe
kanwe ɖíɖó tɔn mɛ tawun. Bɔ kpowun wɛ ɖɔ…

Un lin nǔ kpɔń, “É nyɔ,́ bɔýá ɔ́ énɛ ́ ɔ́ ɖibla sɔgbe.”
20 Hǔn é ɖɔ, “Éeǒ, Branham yɔy̌ɔ́ cɔɔn ɖé kpowun wɛ a nyǐ din. A
tunwun lě e a nǎ kpa acɛ nú kplé towe lɛɛ́ gbɔn é kpowun, kpódó nǔ
bǐ kpó.” É ɖɔ, “Ényí a sixú vɛ ́ kó xo Amɛlika to ɖo alɔ tɔn e sɔgbe ɔ́
mɛ kpowun ɔ,́ kpódó kplé e è to bɔ é sɔgbe ganjí, ɖo fí e a nǎ sixú
nɔ ayǐ xɔ aklúnɔzángbla ayizɛń abǐ tántɔn ɖo tɛndo ɖokpó ɔ́ mɛ ɔ,́ bɔ
è sɔ́ ɛ ɖó te bó jlá gbɔn fí bǐ ɔ,́” é ɖɔ, “a nǎ kó wa nǔɖé, amɔ,̌ bɔ nú
Aklúnɔ mǐtɔn.” Hǔn mǐ yi nukɔn, bó ɖo xó ɖɔ wɛ gbɔn mɔ̌ kpowun,
hǔn é nyɔ́ ɖé—ɖésú.
21 Zaanɖé wá yi ɔ,́ un mɔ nǔmimɔ ɖé, hwenu e un ɖo Amɛlíka dó
é, bɔ é wá gɔň ce, bó lɛ ́ kɔ nú mì wá yi Aflíka, bɔ é sɔ́ kplé ɖokpó énɛ́
ɔ́ xlɛ ́ mì, bɔ è sɔ́ ɖó te ɖo fínɛ ́ ɖo Durban nukɔn. Bɔ kplé nukɔntɔn ɔ́
bú bó kó nyí tan, bó xwe Gbadahwe jí. Kplé wegɔ́ ɔ́ slɔ́ bɔ, hwenu e
é bló é ɔ,́ é lɛ ́ d’agba hú kplé nukɔn nukɔntɔn ɔ.́ Bɔ É…Un se xósúsú
ɖé, bɔ Wɛnsagun ɖé tɔń sín Jǐxwé bó jǎwe; É ɖó wěziza ɖaxó ɖé.
22 Bɔ Wɛnsagun Aklúnɔ ɔ́ tɔn e nɔ nɔ te ɖo mǐ kpá fí ɔ,́ ɖo te-…lɛ ́
kpo ɖo te ɖo ɖisí ce xwé, ɖo akpá élɔ́ xwé. Bɔ É ɖo te ɖo fínɛ,́ bɔ É
ɖo—É ɖo lǐlɛĺílɛ ́ wɛ. Bɔ un mɔ Súnnu élɔ́ ɖo te ɖo Éyɛ́ glɔ.́ É—É má
ka ɖo…Din ɔ,́ nǔmimɔ wɛ énɛ́ ɔ́ nyí hwenu e un mɔ Ɛ dó é ǎ. É cí
nǔjɔnǔ pɛṕɛṕɛ ́ ɖi lě e mi ɖo kpínkpɔń mì wɛ gbɔn é ɖɔhun. Ani o, mi
sixú se bɔ É zun zɔnlin bó ɖɔ xó nú mi. Bɔ hwenu e É…Gbɔn ɖěbǔ ɔ,́
é cí nǔjɔnǔ ɖɔhun pɛṕɛṕɛ.́ Bɔ nǔmimɔ ɖé ká wɛ ǎ; Súnnu ɔ́ ɖo te ɖo
fínɛ ́ pɛṕɛṕɛ ́ mɔ̌ ɖokpó ɔ́ ɖi midɛɛ lɛɛ́ ɖɔhun. Bɔ gbe Tɔn cí mɔ̌ ɖokpó
ɔ́ ɖi lě e nyɛtɔn ná kó cí abǐ mitɔn ná kó cí gbɔn é ɖɔhun pɛṕɛṕɛ.́ Amɔ̌
nǔmimɔ ɖé ɔ,́ nǔɖé wɛ bó nɔ́ gba wǔ ɖo nukɔn mitɔn bɔ mi nɔ mɔ ɛ,
gbɔn mɔ.̌ Amɔ̌ Súnnu élɔ́ vɛ ́ kó ɖi zɔnlin wá bó nɔ te ɖo fínɛ ́ kpowun.

23 Hǔn É ɖɔ nú mì ɖɔ…nǔ e ɖo nǎ jɛ wɛ é. Bɔ É ɖɔ ɖɔ jí lé…
Wɛnsagun élɔ́ jɛ te wá, bɔ É ɖɔ nú mì ɖɔ nyi ni lílɛ ́ bó kpɔń ali lě
jí. Bɔ é cí ɖi kpán nukɔn Ɛndu wɛ ɖɔhun, din. Ɖiɖɔ wɛ un ɖe ɖɔ Ɛndu
wɛ ǎ, amɔ̌ é sɛkpɔ.́ Amɔ̌ Ɛndunu lɛɛ́ wɛ yě nyí.
24 Ɖó, Aflíkanu lɛɛ́ nɔ́ nyí mɛ ɖé lɛɛ́ bó nɔ́ sɔ́ asú, bó nɔ́ cí nawun
nawun, lobo nɔ kló d’é mɛ. Yětɔn lɛɛ́ ɖé lɛɛ́ nɔ́ ɖibla ɖi ga yi afɔjlɛj́lɛ ́
tɛńwɛ, bó nɔ́ da, óo, kilóo kantɔn tɛnwe, kantɔn afɔtɔn-nukún-ɖokpó
mɔ,̌ bó nɔ́ cí nawun nawun. Zulu lɛɛ́ ɔ,́ din ɔ,́ Shangaan lɛɛ́ kpódó
Basuto lɛɛ́ kpó, kpódó, óo, akɔta vovo gěgé wɛ ɖe. Akɔta vovo afɔtɔn
wɛ ɖo ayǐjínjɔń ɖo fínɛ ́ gbe énɛ ́ ɔ́ gbe, bɔ un ɖo xó ɖɔ nú yě wɛ.
25 Un nɔ ɖɔ xó ɖokpó, ɖi, “Jezu Klísu, Mawu Ví ɔ.́” Un nɔ yi nu sin
ɖokpó cóbɔ é nɔ́ gbɔn gbesetɔ́ lɛɛ́ bǐ jí. Mɛ ɖě nɔ́ ɖɔ…Kpódó hlǔnhlún
lɛɛ́ bǐ kpó!

Un nɔ lin nǔ kpɔń ɖ’ayǐ, hwenu e un se bɔ Pantekotísu lɛɛ́ ɖɔ xó
dó gbe tɛnmɛ tɛnmɛ lɛɛ́ mɛ é, é sixú nyí ɖɔ mɛ ɖě nɔ́ ɖo xó ɖɔ dó
hlǔnhlún alɔkpa ɖé mɛ wɛ bɔ mɛ ɖě ɔ́ nɔ́ ɖo ɖěvo dó wɛ, nɛ ̌ nǔ sixú
kó nyí mɔ̌ kpɔń gbɔn? Amɔ̌ un ɖi nǔ ɖɔ Mawuxówéma ɔ́ sɔgbe, bó
tunwun ɖɔ É tíin, hwenu e É ɖɔ é, “Gbeɖiɖi ɖé tíin bó gɔn nǔ e ɖɔ
wɛ é ɖe é ɖó ǎ.” Énɛ́ ɔ́ sɔgbe.

Yětɔn lɛɛ́ ɖé lɛɛ́ nɔ́ ɖɔ, yětɔn lɛɛ́ ɖě nɔ́ bló, “Blɔ blɔ blɔ blɔ,” bɔ
tínmɛ tɔn nɔ nyí “Jezu Klísu, Mawu Ví ɔ.́” Mɛ ɖě ɔ́ nɔ́ bló, “Klu klu
klu klu,” bɔ é nɔ́ nyí “Jezu Klísu, Mawu Ví ɔ,́” ɖo gbe tɔn mɛ. Hǔn
gbeɖiɖi alɔkpa ɖěbǔ e é ná bo nyí ɔ,́ é ɖo nǔɖé ɖɔ wɛ ɖo fíɖé. Énɛ́ ɔ́
sɔgbe. Hlǔnhlún alɔkpa ɖěbǔ e é ná bo nyí ɔ,́ é nɔ́ ɖɔ nǔɖé nú mɛɖé
ɖo fíɖé. Bɔ hwenu e É ɖo…Yě nɔ́ ɖɔ énɛ ́ ɔ́ tɔń.
26 Bɔ un ɖó kɛń jí ɖɔ ɖo amyɔ ce xwé ɔ,́ hwenu e Wɛnsagun énɛ́ ɔ́
jɛ te wá bɔ un mɔ nǔɖé ɖi wǐinhwan ɖɔhun ɖo fínɛ,́ bɔ yě nyí gbɛtɔ́
e dó…é cí ɖi yě ɖó a—avɔ ɖé ɖo wǔ lɛ ́ dó ɖɔhun, gbɔn lě, bɔ yě gbá
bó sin, ɖi lě e é nɔ́ cí nú yɛy̌ɛv́í kpɛví ɖé gbɔn é ɖɔhun, gǒdídó. Bɔ
mɔ̌ wɛ. Bɔ káká yi jɛ fí e un sixú mɔ nǔ yi jɛ, é ká nyí nǔtí zɛ mɛ lɛɛ́
wú ǎ. Bɔ énɛ́ ɔ́ gúdo ɔ́ Wɛnsagun élɔ́ tá wěziza ɖaxó e ɖo lǐlɛĺílɛ ́ wɛ,
ée jɛ yi bo wá bló jí é ɖé, gbɔn mɔ.̌ Bɔ un mɔ mɛ sukpɔ́ sɔ mɔ̌ ɖo gbɛ
ce mɛ kpɔń ǎ!
27 Bɔ énɛ́ ɔ́ gúdo ɔ́ Wɛnsagun ɖěvo élɔ́ wá bó sɛkpɔ́ mì tawun, bɔ
É ɖɔ, “Yě mɛ afatɔń afatɔń donu afɔɖé kanwe ko wɛ ɖo kplé énɛ ́ ɔ́
tɛnmɛ.” Bɔ un ko wlán ɖó fí. Bɔ mi wlán dó wěma kínkán alɔkpa ɖé
jí, ɖi lě e un ɖɔ xó dó súnnuví kpɛví e ɖo nǎ fɔń sín kú wɛ ɖo Finlándi
gbɔn é ɖɔhun. Mi wlán énɛ́ ɔ́ dó Mawuxówéma mitɔn sín wěmaxwɛ
nukɔntɔn ɖé jí alǒ fíɖé, ɖɔ ɖo kplé élɔ́ mɛ (Kplé ɖé ná ɖe. Bɔ mi ná
se énɛ́ ɔ́ gbɔn ɖɔnúèse ɖé gbla mɛ.) ɖɔ mɛ afatɔń afatɔń donu afɔɖé
kanwe ko wɛ wá kplé énɛ ́ ɔ́ tɛnmɛ. Din ɔ,́ mi mɔ ɖɔ énɛ́ ɔ́ kún sɔgbe ó

a jí. Énɛ ́ ɔ́ ná dó agba azɔn atɔn hú lě e ɖě ɔ́ nɔ gbɔn é. Mi mɔ a? Mɛ
afatɔń afatɔń donu afɔɖé kanwe ko wɛ ná wá kplé ɔ́ tɛnmɛ. Bɔ xomɛ
hun mì tlala bó ná dó kpé wú bó yi dɔň, un tunwun nǔ e un ná wa é
ǎ, ɖó é nɔ́ víví nú mì ná dó kplá lǐndɔň lɛɛ́ wá nú Aklúnɔ mǐtɔn.
28 Bɔ ɖo fínɛ ́ ɔ,́ ɖo hwe ɖokpó nu ɔ,́ ɖó è mɔ—ɖó è mɔ ahe akú
akú afatɔń afatɔń donu gban bɔ yě wá Jezu Klísu gɔń ɖo mɛ ylɔ́ wá
vɔšákpe kɔn hwe ɖokpó nu tɔn, ahe akú akú afatɔń afatɔń donu gban
wútu.
29 Din ɔ́ mi nú mǐ ná yá wǔ yi xóta mǐtɔn kɔn. Sɔ e wá yi ɔ́ mǐ kplɔń
nǔ dó wlɛnwín yɛ nyanya lɛɛ́ tɔn wú. Nǔ lin kpɔń wɛ un ɖe égbé,
hwenu e Mawu ɖo nǔ kpé dó xá mɛ wɛ é. Mi tunwun mɛɖésúsíninɔ
e é nɔ́ nyí nú è tɔń é ǎ. Din ɔ,́ un nyí nǔkplɔńmɛtɔ́ ǎ. Un lín dó è nǎ
nyí ma—Mawuxówéma ɔ́ sín gbajɛmɛnátɔ́ ɖé. Bɔ un ɖo…Xɔ tɛńwegɔ́
ɔ́ mɛ wɛ wěmasise ce nɔ te dó. Hǔn énɛ́ ɔ́ nyí…Bɔ, énɛ ́ ɔ,́ xwe koatɔń
mɔ̌ ɖíe un jó wěmaxɔmɛ yiyi dó, hǔn hwenu gěgé kó wá yi dó énɛ́ ɔ.́
Bɔ un se wěma nabí ɖé ǎ, amɔ̌ nǔ e un tunwun é bǐ ɔ́ é wɛ nyí nǔ e
un nɔ mɔ yí gbɔn linlin gbɔ dó ayi mɛ nú mɛ gbla mɛ. Bɔ ényí linlin
gbɔ dó ayi mɛ nú mɛ énɛ́ ɔ́ má ka dó gbe ɖokpó ɔ́ xá Mawuxówéma
ɔ́ ǎ ɔ,́ hǔn é sɔgbe ǎ nɛ.́ Mi mɔ a? É ɖó ná nyí Mawuxówéma ɔ.́ Linlin
gbɔ dó ayi mɛ nú mɛ ɖěbǔ e é ná bo nyí ɔ,́ é ɖó ná wá…Dodó Mawu
tɔn ɔ́ ɖíe. È sɔ́ ɖó dodó ɖěvo zɛ Élɔ́ ɔ́ wú ǎ. Bɔ nǔ e Élɔ́ ɔ́ nyí é ɔ,́ ényí
nǔ e un ná kó ɖɔ é ná kó dó gbe vo xá Élɔ́ ɔ,́ mi gbɔ nú xó ce lɛɛ́ ní
nyí adingban, ɖó Élɔ́ ɔ́ wɛ nyí Nǔgbó ɔ.́ Mi mɔ a? Mi mɔ a? Bɔ ényí
wɛnsagun ɖé na bo ɖɔ nǔɖé nú mi bɔ é gbɔn vo nú Élɔ́ ɔ,́ Pɔĺu ɖɔ, “Mi
ní mɔ ɛ dó mɔ nudómɛ ɖé,” káká yi jɛ wɛnsagun Wězizanɔ ɖé jí. Din
ɔ,́ nǔ ɖaxó ɖaxó mɔǩpán ɖe. Kpowun wɛ ɖɔ un…nǔ énɛ́ ɖokpó géé…
Un sɔ́ azǎn we bó ná dó ɖɔ xó dó xóta élɔ́ wú nú togun ce, énɛ ́ ɔ́ wɛ
nyí sɔ kpódó égbé kpó, kplé hwelɛḱɔ tɔn lɛɛ́.
30 Din ɔ,́ nǔ e zɔń bɔ un bló élɔ́ ɔ,́ é wɛ nyí ɖɔ má dó kpɔń bó ná dó
mɔ nú Mawu ná dó alɔ mì a jí. Nǔɖé ɖo hǔn ce mɛ. Bɔ élɔ́ ɔ́ wɛ nyí,
ɖɔ, ɖo Wɛn ɖaxó élɔ́ ɔ́ gúdo ɔ,́ hwenu e Mawu Ɖésúnɔ ɖo ɖiɖe xlɛ ́
wɛ ɖɔ nǔ e un ɖɔ é nyí Nǔgbó ɔ,́ ɖo Xó Tɔn mɛ gúdo é; gbɔn Xó Tɔn
jí, jɛ nukɔn, bɔ énɛ́ ɔ́ gúdo ɔ́ gbɔn nǔjlɛj́lɛ ́ lɛɛ́ kpódó nǔjíwǔ lɛɛ́ kpó
gbla mɛ é. Din ɔ,́ un lin ɖɔ, kpódó Wɛn Nǔgbó tɔn ɔ́ nú Agun ɔ́ kpó ɔ,́
dandan mɛ wɛ é ɖe nú mì, ɖo Mawu nukɔn, ɖɔ má hɛn élɔ́ ɔ́ wá nú
Agun ɔ.́ Énɛ ́ ɔ́ sɔgbe. Yě gba dó, ɖo gbɛťa vovo sukpɔ́ mɛ kpódó ala
ɖokpó ɖokpó yětɔn tɔn jí kpó sɔ mɔ,̌ káká bɔ énɛ́ ɔ́ nylá. Mǐ bǐ wɛ nyí
Mawu ví lɛɛ́ hwenu e mǐ lɛ ́ vɔ́ jɔ dó é, Énɛ́ ɔ,́ mi mɔ a. Bɔ nǔgbó nǔ ɔ́
tɔn ɔ́ wɛ nyí ɖɔ Mawu jló ɖɔ mǐ ní tunwun mɔ,̌ ɖɔ mǐ nyí vǐ Émítɔn
lɛɛ́.
31 Din ɔ,́ mi flín, sinsɛnxɔ Salomɔɔ́ tɔn ɔ́ nyí kpikpa, gbɔn gbɛ ɔ́ bǐ
mɛ. Bɔ awǐnnya ɖé ɖíe wá bɔ è gbǎn gbɔn lě, bɔ è gbǎn awǐnnya

ɖokpó gbɔn mɔ̌, bɔ è kpa ɖokpó gbɔn lě, bɔ è kpa ɖokpó gbɔn mɔ̌ e,
amɔ,̌ hwenu e yě wá jɛ kpɔ́ dó é ɔ,́ è se bɔ sá ɖé ɖɔ nǔ ɖokpó ǎ, è ka
se malitóo gbe ǎ, nǔ bǐ yi tɛn tɔn mɛ bó sɔgbe pɛṕɛṕɛ.́ Mawu wɛ nyí
Mɛ e xlɛ ́ lě e è nǎ bló énɛ ́ ɔ́ gbɔn é.
32 Mawu ɖó agun ɖé bɔ è nɔ ylɔ́ ɖɔ Kplékplé lɛɛ́, bɔ ɖokpó nyí agun
Mawu tɔn ɔ,́ bɔ ɖě nyí élɔ́ ɔ,́ bɔ ɖě ɔ́ nyí énɛ́ ɔ.́ Bɔ, amɔ̌ hwenu e yě mɛ
bǐ ná jɛ kpɔ́ ɔ,́ yě ná nyí gbɛ ̌ ɖaxó wǎn yí nú nɔví tɔn ɖé, bɔ Mawu ná
sɔ,́ bó ná kplé Agun énɛ́ ɔ́ ɖó kpɔ́ lobo na sɔ́ Ɛ yi jǐnukúnsin.
33 Ɖiɖe e mɛ gěgé tunwun lɛɛ́ ɖokpó ɖokpó ɔ,́ có bónú è nǎ sɔ́
kúnkplá nǔ ɖo xɔ e mɛ è nɔ sɔ́ aɖawunzɔ́ lɛɛ́ xlɛ ́ ɖe ɔ,́ é nɔ́ byɔ́ ɖɔ
è nǐ sɔ́ kúnkplá nǔ, é nɔ́ to gbɔn xɔ e mɛ è nɔ mɔ nǔɖé ɖɔ dó nǔ wú
ɖe, hwɛ.̌ Súnnu e sɔ́ sɛn dó ɖe…?…, abǐ, mi sɔ́ kɛ mì, un sixú ylɔ́ nyǐkɔ
tɔn ǎ, é sɔ́ sɛn dó ɖe Te nǔɖuɖu Gǔdo tɔn ɔ,́ gbɔn ɖěbǔ ɔ,́ é xɔ gbɛ
hwenu tɔn bǐ. É sɔ́ sɛn dó ɖe ɖiɖe énɛ ́ ɔ.́ É xɔ xwe ko, abǐ xwe wǒ mɔ,̌
un ɖi, ɖo hwenu e é ɖe Klísu kpódó hwenu e é ɖe Judási é kpó tɛńtin.
Bɔ mi ka mɔ nǔ jɛ wú, ɖo ɖiɖe e mɛ gěgé tunwun énɛ́ ɔ́ mɛ, ɖɔ súnnu
ɖokpó e kɛ́ awe nú Klísu ɔ,́ é wɛ kɛ ́ awe nú Judási xwe wǒ gúdo a?
Énɛ́ ɔ́ sɔgbe. É bló. Xwe wǒ hwɛhuhu tɔn, gosín hanjitɔ́ cantátavlɛt́ɛn
ɖaxó ɖé tɔn jí, bó wá sɔ́ tɛn Klísu tɔn, bó wá sɔ́ tɛn Judási tɔn. É byɔ́
ɖɔ mi ni sɔ́ xwe wǒ dandan ǎ. É ná xɔ cɛj́ú wǒ, bó ná dó wa nǔ ɖokpó
ɔ́ ɖó mi wú. É ná ɖyɔ́ mɛ e mi nyí é, ɖo hwɛhuhu mɛ. Amɔ,̌ gbɔn ɖěbǔ
ɔ,́ ɖiɖe énɛ ́ ɔ́ gbɔn nǔ mɔ ɖɔ dó nǔ wú lɛɛ́ bǐ mɛ.
34 Bɔ nǔ e lin dó Agun Mawu tɔn ɔ́ wú wɛ un ɖe ɔ́ nɛ,́ gbɛ ̌ e è ylɔ̌ é.
É nyɔ,́ un ɖo mɔ̌ ɖɔ wɛ bó ná dó ɖɔ nǔdídá dó mɛ wú wɛ ǎ. Un ko zɛ
hwɛ gbɔn xu tɛńwe lɛɛ́ bǐ jí, bɔ azɔn tɛńwegɔ́ ɔ́ ɖíe un ɖo hwɛ zɛ gbé
mɛ gbɔn gbɛ ɔ́ bǐ mɛ, bɔ mɛ lɛɛ́ nɔ́ ɖɔ, “Mɛmímɛ-́gbǒblítɔ!́ Mɛmímɛ-́
gbǒblítɔ!́” Bɔ un ko kíjé gbɛ ɔ́ bǐ mɛ kpɔń, bɔ un ka ko mɔ mɛmímɛ-́
gbǒblítɔ́ ɖé kpɔń ǎ. Nyǐkɔ ɖé nɛ́ bɔ awǒvi tlɛ ́ dó mɛ lɛɛ́ wú. Xó fó
nɛ.́ Nǔ mɔȟunkɔtɔn ɖěbǔ tíin ɖi mɛmímɛ-́gbǒblítɔ́ ɖɔhun. Bɔ un ɖó
kɛńsisɔ agun vovo nǔwɔntɔn kanwe koatɔń-nukún-atɔn e tíin lɛɛ́ é bǐ
ɖokpó ɖokpó tɔn, ée so gbɛťa ɖo gbɛ ɔ́ mɛ lɛɛ́ é, ɖokpó yětɔn ɖe bɔ
è sun nyǐkɔ ɖɔ Mɛmímɛ́ Gbǒblítɔ́ lɛɛ́ ǎ. Bɔ acɛkpikpa ɔ́ gɔń wɛ énɛ́ ɔ́
ká gosín. Agun Mɛmímɛ-́Gbǒblítɔ́ ɖě tíin bɔ un tunwun ǎ. Hǔn, nyǐkɔ
ɖé kpowun wɛ bɔ awǒvi sun mɛ. Amɔ,̌ din ɔ,́ ɖo élɔ́ ɔ́ bǐ mɛ ɔ,́ nǔ élɔ́
lɛɛ́ bǐ mɛ ɔ,́ Mawu sɔ́ sɛn dó bló ɖiɖe ɖé. Bɔ hwe ɖé nu wá yi ɔ́ agun
xóxó kpɛví kpɛví élɔ́ lɛɛ́ e ko nɔ nɔ fí ɖ’ayǐ lɛɛ́ ɔ,́ mitɔn ɖé lɛɛ́…
35 Un nɔ kpɔń súnnɔ hwanɔ élɔ́ lɛɛ́. Súnnuví ce, sɔ e wá yi é; xɔ ɔ́
mɛ wɛ un ɖe, bó ɖo nǔ kplɔń wɛ, bɔ mawuzɔẃatɔ́ ɖé wá gbɔn fínɛ ́
dín bó ɖɔ, “Un jló ná ná alɔ daá towe.” Nǔgbó ɔ,́ súnnuví ce kó su
ɖo kpɔ́ xá Nɔví súnnu Baxter kpódó yě kpó, yědɛɛ́ lɛɛ́ nɔ ɖɔ, “Éeǒ”
kpowun wɛ, mɔ̌ wɛ, azɔn ɖokpó. Un nɔ yí wǎn nú mɔ̌ ǎ. Mi mɔ a? É
ná bo nyí ɖɔ un…Nǔgbó ɔ,́ un sixú nyí mɛsɛntɔ́ gbɛtɔ́ kpódó Mawu

kpó tɔn, zɛňzɛň ǎ. Amɔ̌ un lin ɖɔ un nɔ jló ná ná alɔ nɔví ce súnnu
lɛɛ́. Un nɔ jló ná bló mɔ.̌ Nǔɖé tíin bó kúnkplá mɔ̌ wiwa, un nɔ jló
ná ná alɔ ma—mawuzɔẃatɔ́ ɖé. É nyí mawuzɔẃatɔ́ ɖé kpowun wɛ ǎ,
lo ɔ́ Mawu ví ɖěbǔ e é ná bo nyí ɔ,́ un nɔ jló ná bló mɔ.̌ Un tunwun
nǔtí d’é wú ǎ káká jɛ hwenu e asi ce wá ɖɔ xó tɔn nú mì zaanɖé wá
yi gúdo é ǎ. É nyɔ,́ ényí é sixú kó ɖɔ nú mawuzɔẃatɔ́ énɛ ́ ɔ́ ɖɔ, “Nɔ
te zaan, é ɖo gǔdo dɔň ɖo ɖɛ mɛ, bɔ—bɔ un na kpɔń nǔ e é ná ɖɔ é”
wɛ ɔ.́ É nyɔ,́ énɛ ́ ɔ,́ énɛ ́ ɔ́ ná kó nyɔ́ hú. Gbɔn mɔ̌ un gbɛ́ nǔ n’i kpɛɖé
dó énɛ́ ɔ́ wú, ɖɔ é ní má nɔ́ wa mɔ̌ ó. Mi mɔ a?
36 Gbɔn mɔ̌ nǔgbó wɛ, mi sixú tɔń bó wá tlóló ǎ, ɖi lě e nɔví súnnu
ɔ́ ɖɔ zaanɖé wá yi gbɔn é ɖɔhun. Ényí mi bló hǔn, hǔn é jɛ zǎn mɛ
ɔ́ nǔ—nǔ nɔ ci kɔ nú mi, mi mɔ a. Mɛ lɛɛ́ nɔ́ jɛ xó ɖɔ jí, bɔ bɔýá mɛ
bǐ xwíí ɖó azɔn ɖokpó, bɔ nú yě wá jɛ xó ɖɔ dó wǔtu tɔn jí ɔ,́ tlóló ɔ,́
Wɛnsagun Aklúnɔ ɔ́ tɔn kó nɔ́ ɖo fínɛ ́ pɛṕɛṕɛ ́ bó ná dó ɖɔ xó d’é wú.
37 Mɛɖé ɖo ayǐjínjɔń, bó ɖo kpínkpɔń mì wɛ tlítlí din, bó tunwun ɖɔ
nǔgbó wɛ énɛ́ ɔ́ nyí, ɖó é jɛ cɛj́ú we ɖé kpowun wá yi din, abǐ ganxixo
ɖokpó adaɖé mɔ̌ wá yi din. Nyɔňuɖaxó ɖé wɛ ɖo ayǐjínjɔń ɖo fí, ée
ma tunwun nǔ e é nyí ǎ é, ɖɔ jí lé Wɛnsagun Aklúnɔ ɔ́ tɔn ɖɔ xó nú
émí zǎn ɖě ɔ́ mɛ bó ɖɔ nǔɖé nú émí, bɔ é ká kpé wú bó mɔ nukúnnú jɛ
mɛ ǎ. Amɔ̌ égbé ɔ́ é jɛ, hǔn é tunwun nǔ e tínmɛ tɔn nyí é din hwenu
e É ɖo xó ɖɔ n’i wɛ é. Kpódó lě e, hwenu e un ɖo te ɖo fínɛ ́ bó ɖo xó
ɖɔ n’i wɛ ɔ,́ Wɛnsagun Aklúnɔ ɔ́ tɔn lɛ ́ kɔ tlɔlɔ yi gǔdo bó ɖɔ nǔ e ɖo
tagba nyí n’i wɛ, kpódó nǔ e wú élɔ́ bǐ sín é kpó, kpódó—kpódó nǔ e
lin kpɔń wɛ é ɖe é kpó, kpódó wǎnyínámɔ tɔn lɛɛ́ ɖokpó kpó, kpódó
lě e Mawu ɖɔ xó bó ɖɔ ɖɔ Émí kó ɖe xlɛ ́ ɖɔ nǔgbó wɛ gbɔn é, kpódó
nǔ e ɖo nǎ jɛ wɛ é kpó. Hǔn mɔ̌ wɛ é ná nyí gbɔn bó sɔgbe pɛṕɛṕɛ.́
Mi mɔ a? Mawu kó ɖɔ mɔ.̌
38 É nyɔ́ din ɔ,́ hwe ɖé lɛɛ́ nu e nǔ énɛ́ jɛ lɛɛ́ ka lo…Bɔ énɛ́ ɔ́ gúdo ɔ,́ bɔ
nǔmimɔ ɖokpó ɖokpó nɔ́ túntún awa kanmɛ nú mi gɔ́ ná kpowun, mi
mɔ a. Bɔ nǔ nukɔntɔn ɔ́ mi tunwun a, nú mi wá agun mɛ ɖo gbadanu
ɔ,́ nǔ nɔ́ ci kɔ nú mi bǐ sésé sɔ mɔ̌ káká bɔ mi sɔ́ nɔ́ tunwun nǔ e mi
ná wa é zinzin ǎ kpowun. Bɔ mi xo ɖɛ nú mì din, mi mɔ a, ɖó tɔń sín
kplé ɖokpó mɛ bó yi ɖěvo mɛ, yi ɖěvo mɛ wɛ. Kplé élɔ́ ɖokpónɔ géé
wɛ é kó nyí ɔ,́ é ná kó gbɔn vo, ényí xwé gbe wɛ un xwe din bó má
sɔ́ ɖo nǔɖé ná wa wɛ nú sun we ɖé, bó ná tɔń yi sɔ́ mlɛkan ce bó yi
hu hweví wɛ é kó nyí ɔ́ nɛ.́ Amɔ̌ un ɖó ná tɔń sín kplé ɖokpó mɛ bó
ná yi byɔ́ ɖěvo mɛ tlóló, bó ná tɔń sín ɖokpó mɛ bó ná yi byɔ́ ɖěvo
tlóló, mi mɔ a. Nǔ e nɔ́ zɔń ɔ́ nɛ.́
39 Bɔ mi mɛ bǐ ní xo ɖɛ, mi mɛ e ɖo gǔdo fí ɖo togun e ɖo tó ɖó
wɛ mɛ lɛɛ́ é. Yě ɖɔ nú mì sɔ zǎn mɛ ɖɔ un—ɖɔ un ɖo xó ɖɔ nú mɛ ɖé
wɛ, bɔ mɛ ɔ́ ká sɔ ylɔ̌ ɔ́ ǎ. Din ɔ,́ afɔkúnú ɖésú wɛ énɛ́ ɔ́ nyí, mi mɔ a.

Hwenu e yě ɖɔ mɔ…̌É nyɔ,́ hwe ɖé lɛɛ́ nu ɔ́ zogbɛń élɔ́ lɛɛ́ nɔ́ ɖi ɖɛ ̌ ǎ,
ablu nɔ dó ɖo tɛn ɖé mɛ ɖo fínɛ.́
40 Bɔ un nɔ kpɔń Wɛnsagun Aklúnɔ ɔ́ tɔn hwenu e É ɖo te ɖo fí dó
é, un sixú mɔ mɔ̌ ɖo nyiɖée mɛ. Énɛ́ ɔ́ gúdo ɔ́ un ná mɔ ɖo nyiɖée mɛ
ɖɔ É ɖo tɛn sɛ wɛ, bɔ un ná kpɔń, É ná gosín gɔň ce bɔ É ná sɛ tɛn yi
fíɖé bó ná yi nɔ te ɖo fínɛ ́ kpɛɖé, bɔ un sixú mɔ Ɛ. Bɔ É ná jɛ kínkɔń jí
bɔ nǔmimɔ ɖé ná wá. Énɛ́ ɔ́ gúdo ɔ́ un ná mɔ nǔmimɔ ɔ.́ Un na kpɔń
lě e mɛ e ɖo fínɛ ́ ɔ́ cí gbɔn. Un nɔ mɔ mɛ ɔ,́ énɛ ́ ɔ́ gúdo ɔ́ un nɔ ɖɔ
xó. Nǔ e nɔ́ jɛ ɔ́ nɛ.́ Nǔ e nɔ́ jɛ ɔ́ nɛ.́ É byɔ́ ɖɔ mi ni ɖɔ énɛ́ ɔ́ nú mɛ bǐ
dandan ǎ, amɔ̌ énɛ ́ ɔ́ wɛ nyí—énɛ́ ɔ́ wɛ nyí nǔ e nɔ́ jɛ é, mi mɔ a. Nǔ
ɔ́ bǐ wɛ ɖo yɛ linu.
41 Énɛ́ ɔ́ gúdo ɔ́ nú mɛ énɛ́ ɔ́ má sɔ ǎ ɔ,́ é ná cí ɖi è xa Mawuxówéma
ɔ́ ɖo fí bó ɖɔ, “Nǔtí ɖ’É mɛ ǎ,” bó zɔn yi jɛ zɔ Ná ɖɔhun. Mi mɔ a?
Hǔn énɛ́ ɔ́ nɔ́ zɔń bɔ é nɔ́ nylá tlala. Hǔn mi nɔ acéjí, bó ɖo tó ɖó wɛ,
bó nɔ wunzɛn. Nú É ɖɔ xó hǔn, mi yí gbe. Mi mɔ a, mi ni vɛ ́ kó nɔ
gbesisɔ mɛ bó ná dó yí gbe ɖo hwe ɖěbǔ nu kpowun.
42 Bɔ gbɔn mɔ̌ asi ce, kpódó Nɔví súnnu Beeler kpódó gěgé yětɔn
kpó, zǎnzǎn din, ɖo xó tɔn ɖɔ nú mì wɛ, bɔ súnnu ɖé ylɔ́ wɛ è ɖe ɖó
nɔví tɔn súnnu wú, ɖo fíɖé, bɔ nǔɖé ɖo gbigbo e wɛ, kpódó kpikpotɔ́
kpó. Bɔ súnnu ɔ́ sɔ ylɔ̌ énɛ ́ ɔ́ ǎ, bónú è nǎ sixú dó alɔ ɛ ǎ. Mawu kpódó
nya ɔ́ kpó tɛńtin wɛ énɛ́ ɔ́ ɖe. Nǔmimɔ ɔ́ gosín jǐ ce. Énɛ ́ ɔ́ gúdo ɔ́ un
sɔ́ kpé wú bó mɔ ɛ ɖě ǎ, ɖó é sɔ ǎ wútu. Hǔn, mi nɔ wunzɛn, mi nɔ
acéjí.
43 Din ɔ́ mi nú mǐ ná sɔ́ xóta élɔ́ ɔ́ ée nyí Yɛnyanyalɛɛ́wúnywɛńǔdóxó
bó ɖɔ xó dó yɛ nyanya lɛɛ́ wú. Din ɔ,́ mɛ lɛɛ́ ɔ,́ nú mi ɖɔ “yɛ nyanya”
ɔ,́ tlóló ɔ́ yě nɔ́ jɛ nǔ lin kpɔń jí, “Óo, mawusinsɛn-zɛxwéwúkplɔń abǐ
nǔɖé!” Amɔ̌ yɛ nyanya lɛɛ́ nyí xójɔxó ɖi Wɛnsagun lɛɛ́ ɖɔhun pɛṕɛṕɛ.́
Yě nyí xójɔxó kpowun.
44 Bɔ awǒvi nyí awǒvi ɖo xójɔxó mɛ pɛṕɛṕɛ,́ ɖi lě e Jezu Klísu
nyí Mawu Ví ɔ́ gbɔn é ɖɔhun. Yɛ nyanya ɖé wɛ! Sɛx́wé nyí xójɔxó
mɔ̌ ɖokpó ɔ.́ Bɔ ényí nǔ mɔȟunkɔtɔn ɖě má ɖe ɖi zomɛ ɖɔhun ǎ ɔ,́
nǔ mɔȟunkɔtɔn ɖě ɖe ɖi Sɛx́wé ɖɔhun ǎ. Bɔ ényí ɖɛxodómɛjí Mavɔ
mavɔ ɖě má ɖe ǎ…tódɔnnúmɛ Mavɔ mavɔ, tema, hǔn ɖɛxodómɛjí
Mavɔ mavɔ ɖěbǔ ɖe ǎ. Ényí kéze ɖě má ɖe ǎ ɔ,́ zǎn ɖě ɖe ǎ. Mi mɔ
a? Amɔ̌ lě e kéze ɖe gbɔn ɔ,́ zǎn ɖe dandan. Lě e—lě e nǔ énɛ—́
nǔ énɛ́ ɖe gbɔn ɔ́ Klísusɛntɔ́ ɔ,́ yɛmɛnúwatɔ́ ɖó ná tíin mɔ̌ ɖokpó ɔ́
dandan. Lě e mɛ adodwé ɖé tíin bó gosín Mawu gɔń gbɔn ɔ,́ mɛɖé
tíin bó ná dó vlɛ ́ énɛ ́ ɔ́ dandan. Mi mɔ a? É cí nukúnmɛ kpódó agɔ
kpó ɖɔhun pɛṕɛṕɛ,́ wiwi kpódó wěwé, télélé yi nukɔn gbɔn gbɛ ɔ́ sín
nǔ lɛɛ́ bǐ mɛ, nǔgbó kpódó nǔvú kpó ɖo fí bǐ. Bɔ wɛnɖagbe nyǐjijɛ tɔn
ɖé ɖe, Wɛnɖagbe titewungbe ɖé ká ɖe. Yɛhwesinlilɛ titewungbe ɖé

ɖe, yɛhwesinlilɛ agɔ ɖé ká ɖe. Nǔɖiɖi kpa bló ɖé ɖe, bɔ téwúngbéjú
ɖé ká ɖe. Dɔláa Amɛlíka tɔn adǒdwé ɖé ɖe, Dɔláa Amɛlíka tɔn kpa
bló ɖé ka ɖe. Klísusɛntɔ́ adǒdwé ɖé ɖe, yɛmɛnúwatɔ́ adǒdwé ɖé ka
ɖe, mi mɔ a, nǔvlɛv́lɛ ́ ɖé kpowun wɛ énɛ́ ɔ́ nyí. Hǔn mi nɔ mɔ énɛ́ ɔ,́
mɔ̌ wɛ nǔ lɛɛ́ bǐ nɔ́ zɔn ɖó kpɔ́ gbɔn. Din ɔ,́ mǐ sixú klán yě ɖó vovo
ǎ. Mawu nɔ gbɔ bónú jǐ nɔ́ ja.
45 Nú É ní gbɔ bónú má ɖɔ xó ɖo fí kpɛví ɖé kpowun. Mawuxójlátɔ́
nabí wɛ ɖo fí? Mi zé alɔ mitɔn lɛɛ́ dó jǐ. Gbɔn fí bǐ, mawuxójlátɔ́ lɛɛ́,
mi nú mǐ ná mɔ alɔ mitɔn lɛɛ́. É nyɔ,́ Mawu ní xo ɖɛ dó mi jí, nɔví
súnnu lɛɛ́ e mi. Din ɔ,́ din ɔ,́ mi ma sɔ́ élɔ́ ɔ́ ɖi nǔkplɔńmɛ din ó, amɔ,̌
có bónú mǐ ná sɛkpɔ́ xóta tají élɔ́ ɔ,́ má ɖɔ nǔ ɔ́ mi. Pantekotísu nabí
wɛ ɖo fí? Mi zé alɔ mitɔn lɛɛ́ dó jǐ, gbɔn fí bǐ lɛ ́ dó. É nyɔ,́ mi mɛ bǐ
wɛ nyí Pantekotísu. É sɔgbe. Nǔ e jɛ dó jǐ ce azɔn nukɔn nukɔntɔn e
un wá kan mitɔn mɛ, hǎ mitɔn lɛɛ́ mɛ dó é ɖɔ nú mi gbé wɛ un ja.

Indiana fí tútútú wɛ un wá, ɖo tɛn ɖé mɛ bɔ è nɔ ylɔ́ ɖɔ
Mishawaka. Pantekotísu lɛɛ́ sín gbɛ ̌ nukɔntɔn e un mɔ kpɔń ɔ,́ è nɔ
ylɔ́ yě ɖɔ—ɖɔ Pantekotísu lɛɛ́ Kplékplé Jezu Klísu tɔn lɛɛ́, un ɖi, alǒ
nǔ mɔȟunkɔtɔn ɖé, mɛ lɛɛ́ sín gbɛ̌ e jí wǔ é ɖé. Din ɔ́ yě kó so gbɛťa
ɖó kpɔ́ bɔ è nɔ ylɔ́ ɖɔ Pantekótu e jɛ Kpɔ́ é. Yě klán sín yě mɛ e kpo
lɛɛ́ wú, ɖó yɛhwesinlile sin tɔn ɔ́ sín xó ɖé wú. Énɛ́ ɔ́ nɔ́ sɔ́ yě dó ɖó
yɛmɛnúwatɔ́ ɖěbǔ ná ǎ. Klísusɛntɔ́ adodwé, ée vɔ́ jɔ gbɔn Yɛsinsɛn
adodwé titewungbe ɔ́ mɛ lɛɛ́, gěgé tíin ɖo hǎ yětɔn lɛɛ́ mɛ. Bɔ Mawu
ná yě Yɛsinsɛn ɔ́ gbɔn yɛhwesinlilɛ ɖo “Jezu sín Nyǐkɔ mɛ” gbla mɛ,
bɔ É ná yɛhwesinlilɛ Yɛsinsɛn ɔ́ tɔn mɛ ɖě lɛɛ́, yě mɛ e è lɛ yɛhwesin
ná ɖo “Tɔ,́ Vǐ, Yɛsinsɛn” mɛ lɛɛ́ é. Hǔn, “Mawu nɔ́ ná yě Yɛsinsɛn ɔ,́
yě mɛ e nɔ se tónú n’I lɛɛ́ é,” hǔn mɛ̌ lɛɛ́—mɛ̌ lɛɛ́ wɛ ɖó, mɛ̌ lɛɛ́ wɛ se
tónú n’I? Fí e mi ɖe ɔ́ nɛ.́
46 Ényí mi ná vɛ ́ kó wɔn ya ná, bónú yě mɛ e jló ná cí gbɔn alɔkpa
ɖé ɔ,́ mi gbɔ bónú yě ní nyí, lobɔ midɛɛ lɛɛ́ ní yi nukɔn bó nyí nɔví
nɔví lɛɛ́. Xó ɔ́ bǐ nɛ.́ Mi ma nɔ…Nǔ e zɔń ɔ,́ é wɛ nyí ɖɔ yě klán jɛ
vovo, yě klán jɛ zɔ. Mi mɔ a? Étɛ?́ È nǎ klán, bó ná hɛn gba, lobo ná
hɛn nɔví nɔví mɛ gblé, bó ná yi jɛ hɛnkɛń lobo na klán yěɖée lɛɛ́ ɖó
vovo. Éeǒ, nya ce, mǐ nyí kínklán ɖó vovo ǎ, ɖokpó wɛ mǐ nyí. Énɛ ́ ɔ́
sɔgbe.
47 Amɔ̌ hwenu e un ɖo te ɖo fínɛ ́ ɔ,́ un ɖo mɛ énɛ́ ɔ́ lɛɛ́ kpɔń wɛ. Din
ɔ,́ nyɛ, ɖěe tɔń sín Baputísu gun tɛgbɛ tɔn xóxó kpɛví Tofɔligbé tɔn
ɖé mɛ ɔ,́ ani o, un mɔ mɛ énɛ́ ɔ́ lɛɛ́, un yi byɔ́ xɔ ɔ́ mɛ ɖo fínɛ ́ bɔ yě
ɖo asíkpɛ ́ xo wɛ, bó ɖo axó dó wɛ, “Ɖě ɖo yě mɛ, ɖě ɖo yě mɛ, xomɛ
hun mì ná dó ɖɔ un nyí ɖě ɖo yě mɛ!”
48 Un lin nǔ kpɔń, “Mɛ ce lɛɛ́ mi! Whew!” Nǔ nukɔntɔn ɔ́ mi tunwun
a, mɛɖé ɖíe jɛ te wá gbɔn fínɛ,́ bó ɖo we ɖú wɛ syɛńsyɛń lě e é sixú
ɖú gbɔn é e. “Tuh-tuh-tuh-tuh-tuh,” un lin nǔ kpɔń, “agun alɔkpa tɛ ́

lɛɛ́ ká nɛ!́ Un se nǔ mɔhunkɔtɔn lɛɛ́ kpɔń ǎ.” Un lɛ ́ kpo ɖo yě kpɔń
wɛ, gbɔn fí bǐ. Un ɖo nǔ kanbyɔ́ nyiɖée wɛ, “É nyɔ,́ étɛ ́ tútútú wɛ ɖo
do jɛ wɛ ɖo mɛ énɛ́ ɔ́ lɛɛ́ wú?”
49 Din ɔ,́ mi ko se bɔ un kpi tan gbɛ ce tɔn, hwenu e un xogo kplé
énɛ ́ ɔ́ ɖo fínɛ ́ é. Amɔ̌ nǔ ɖokpó ɖíe bɔ un ko ɖɔ kpɔń ǎ, un kó ɖɔ ɖ’ayǐ,
ɖo agbawungba kpɔń ǎ. Hǔn yě…Din ɔ,́ ényí mi jló ná súnsún i sín
xóyíɖókanjímɔ mitɔn jí hǔn, ani o, mi sixú bló mɔ.̌ É sɔgbe. Din ɔ,́
ɖo élɔ́ ɔ́ mɛ ɔ́ un ɖo nǔ kpɔń wɛ, bɔ din ɔ́ un lin nǔ kpɔń, “É nyɔ,́
mɛ élɔ́ lɛɛ́ wɛ nyí mɛ e nɔ hun xomɛ hú mɛ e un mɔ ɖo gbɛ ce mɛ
kpɔń lɛɛ́ é bǐ.” Sinsɛn yětɔn hu winnyá nú yě ǎ. Winnyá nɔ́ hu mǐ mɛ
Baputísu lɛɛ́, ayanu ɖé, mi tunwun a. Mi mɔ a? Bɔ nú yě yi xo ɖɛ hǔn,
mi tunwun a, yě nɔ́ yi afafa ɔ́ gúdo, mi tunwun a. Bɔ—bɔ, amɔ̌ mǐ…
Amɔ̌ nǔ nyí mɔ̌ nú mɛ énɛ́ ɔ́ lɛɛ́ ǎ, nɔví súnnu, yě—yě ɖó sinsɛn ɖo fí
bǐ ɖo xomɛ, ɖo wěxo, bó ɖó gbɔn fí bǐ ɖo yě wú.
50 É nyɔ,́ un flín zǎn énɛ́ ɔ́ mɛ hwenu e un xá xóɖiɖɔkpe ɔ́ jí dó é.
Yě ɖɔ, “Mawuxójlátɔ́ lɛɛ́ bǐ ní wá xá ɖo xóɖiɖɔkpe ɔ́ jí.” Kpléɖókpɔ́
ɖé wɛ. É byɔ́ ɖɔ yě ní bló ɖo Totaligbé jǐ fí, ɖó—ɖó agbaza sinmɛ sín
mɛɖéeklánɖóvo-númɛɖée, Jim Crow sín sɛń Tofɔligbé tɔn ɔ́ wú. Hǔn
yě mɛ bǐ wɛ gosín fí bǐ wá kplé ɖó fínɛ.́ Hǔn, un yi jínjɔń jǐ dɔň. Bɔ é
ɖɔ…É nyɔ,́ din ɔ́ ɖo fínɛ ́ ɔ…́Un ɖótó mawuxójlátɔ́ lɛɛ́ bǐ ɖo kéze énɛ́ ɔ́
bǐ kpódó gbadanu énɛ́ ɔ́ bǐ kpó. Yě ɖɔ mawuxójlátɔ́ xóxó ɖé nyíkɔ, nya
agbaza sinmɛnɔ ɖé wɛ bɔ é tɔń bó wá, hwa wěwé kpɛví ɖé kpowun lɛ ́
lɛ ̌ dó ta tɔn wú, gbɔn mɔ̌, bɔ é dó awugbó gaga mawuxójlátɔ́ lɛɛ́ tɔn
xóxó ɖaxó ɖé, mi tunwun a, bɔ é ɖó alǎn kɔĺa, bɔ yǒzo ka gbɛ.́ Nya
ɖegénɔ wamamɔnɔ ɔ́ tɔń sín fínɛ ́ bó wá gbɔn lě. É ɖɔ, “Vǐ ce vívɛńá
lɛɛ́ mi,” é ɖɔ, “un jló ná ɖɔ nú mi,” bó jɛ kúnnu ɖe jí. Nyɛ wɛ ɖibla
nyí yɔkpɔv́ú hú mɛ e ɖo ayǐjínjɔń ɖo xóɖiɖɔkpe ɔ́ jí lɛɛ́ é bǐ. Gbɔn mɔ̌
hǔn é ɖɔ, “Má ɖɔ nú mi!” É sɔ́ nǔxixa tɔn sín Jɔb̌u mɛ dɔň, “Fítɛ ́ a ɖe
hwenu e Un ɖo dodónu gbɛ ɔ́ tɔn lɛɛ́ ɖó ayǐ wɛ é? Ɖɔ nǔ e jí yě jínjɔń
é nú Mì.”
51 Mawuxójlátɔ́ ɖěvo élɔ́ lɛɛ́ bǐ ɖo xó jlá dó Klísu wú wɛ, ɖi lě e è
ko nɔ bló gbɔn tɛgbɛ ɖɔhun. Un ɖótó yě, bɔ nǔ yětɔn nyɔ́ nukún ce
mɛ. Amɔ̌ nǔ nyí mɔ̌ nú súnnuví xóxó énɛ́ ɔ́ ǎ! É lɛ ́ kɔ yi gǔdo dɔň xwe
děgba we afɔwó mɔ̌ cóbɔ gbɛ élɔ́ tlɛ bɛ ́ lɔ. É yi Jǐnukúnsin lɛɛ́ bó jɛ
te tlɔlɔ wá gbɔn jǐxwé, nǔ e ɖo jiji wɛ ɖ’ayǐ é. Nǔ e wú jlá xó dó wɛ
yě ɖe, bó ɖo nukɔn yi wɛ, ɖo kéze ɔ;́ é ɖo xó jlá dó nǔ e ɖo jijɛ wɛ
ɖo Sɛx́wé é wú wɛ. É sɔ́ Klísu wá yi gbɔn nyǐ e ɖo ayǐmlɔḿlɔ́ é jí, sín
fíɖé ɖe Mavɔ mavɔ mɛ dɔň. Ani o, é kó jlá xó nú cɛj́ú atɔɔ́ń mɔ̌ cóbɔ
nya mɛxó énɛ́ ɔ,́ Nǔɖé xo e sɔ́ ǎ. É lɔń yi jɔhɔn mɛ bó xo afɔgbɛnnu
tɔn lɛɛ́ cá kplawun, bó sú xó, “Wǒkóhwe!” Tɛnmɛ ɖe n’i bó sukpɔ́ sɔ
ɖěe un ɖó ɖo jǐ dě ɖɔhun. É ɖɔ, “Mi ɖó tɛnmɛ bɔ é kpé bónú má jlá
xó ǎ,” bɔ é sún bó ɖidó.

52 É nyɔ,́ un lin nǔ kpɔń, “Ényí énɛ ́ ɔ́ ná wa mɔ̌ nú súnnu e ɖó xwe
kanwe mɔ̌ ɔ,́ ani wɛ é ná kó wa nú nyɛ? Nǔ e un jló ɔ́ nɛ.́ Nǔ e un jló
ɔ́ nɛ.́”
53 Amɔ̌ nǔ e ɖu ayi mɛ nú mì ɔ́ ɖíe. Din ɔ,́ yɛ nyanya lɛɛ́ wú ɖɔ xó
dó wɛ mǐ ɖe din. Nǔ e ɖu ayi mɛ nú mì ɔ,́ un kpɔń súnnu we. Mɛ ɖě
jínjɔń akpá ɖokpó xwé, bɔ mɛ ɖě ɔ́ jínjɔń akpá ɖě ɔ́ xwé. Bɔ nú Yɛ ɔ́
jɛ te ɔ,́ súnnu énɛ́ ɔ́ lɛɛ́ nɔ́ sí te bó nɔ́ ɖɔ xó dó gbe tɛnmɛ tɛnmɛ lɛɛ́
mɛ bó nɔ́ sú xó, lobo nɔ ɖo afúntúnkplɔ̌ ɖe wɛ. Bɔ un lin nǔ kpɔń,
“Óo, mɛ ce lɛɛ́ mi, ényí un vɛ ́ kó sixú ɖó énɛ́ ɔ́ kpowun wɛ ɔ!́” Mi mɔ
a? “Nɛ̌ é jí wǔ sɔ nɛ!́ Óo, énɛ ́ ɔ́ ɖo…Un yí wǎn nú énɛ́ ɔ́ kpowun!” É
nyɔ,́ un tɔń bó yi agbadé gle ɔ́ mɛ. Bɔ un ko kpi tan gbɛ ce tɔn nú mi.
Mi ko xa ɖo wěma ɔ́ mɛ. Un dɔ́ amlɔ ɖo zǎn ɔ́ bǐ mɛ. Bɔ un lɛ ́ kɔ wá
ayǐhɔńgbe tɔn, hǔn un lin ɖɔ un na dó nǔ kpɔń kpowun. Un ɖó walɔ
ɖé bó ná dó wa nǔ lɛɛ́ bɔ mɛɖěbǔ tunwun zɛ Mawu kpódó nyɛ kpó
wú ǎ. Hǔn, énɛ ́ ɔ,́ un nɔ sɔ́ lǒ ɖé bó nɔ́ yi kpé yɛ súnnu ɖé tɔn. Mi nɔ
mɔ ɛ ɖo fí tútútú ɖo xóɖiɖɔkpe ɔ́ jí. Mi mɔ a? Bɔ gbɔn mɔ̌ hǔn un jɛ
xó ɖɔ nú súnnu énɛ́ lɛɛ́ ɖokpó jí. Un mɔ yě, yě jínjɔń yěɖée kpá, bɔ
yě nɔ́ hɛn alɔ nú yěɖée bó nɔ́ ɖú we lobo nɔ sú xó. Un lin nǔ kpɔń,
“Óo, mɛ ce lɛɛ́ mi, énɛ ́ ɔ́ ɖi nǔjɔnǔ nú mì!”
54 Bɔ un hɛn alɔ tɔn lɛɛ́ ɖokpó. Un ɖɔ, “A fɔń ganjí a, nya ce?”
55 É ɖɔ, “Un fɔń ganjí.” Nya ɖagbe ɖagbe ɖé, nya mɛjɔmɛ ɖɔhun ɖé.
É ɖɔ…

Un ɖɔ, “Mawuzɔẃatɔ́ wɛ nú we a?”
É ɖɔ, “Éeǒ, nya ce. Agunví ɖé kpowun wɛ nú mì.”

56 Bɔ un jɛ alisá kléwún ɖé ɖó xá ɛ jí bónú un ná sixú xo yɛ tɔn
wlí. Mi mɔ a? É tunwun mɔ̌ ǎ. Mɛɖěbǔ tunwun ǎ. Un ɖɔ nǔtí d’é wú
kpɔń gbeɖé ǎ. Xwe nabí ɖé kó wá yi, hwɛ̌ cóbɔ un ɖɔ xó tɔn. Hǔn
yě…Amɔ̌ hwenu e un wá mɔ do ná ɔ,́ é sɔgbe pɛṕɛṕɛ,́ bɔ nǔ bǐ vɔ
ɖ’é wú kpowun, Klísusɛntɔ́ súnnu adodwé ɖé! Mɛmímɛ́ Mawu tɔn ɖé
wɛ súnnu énɛ́ ɔ́ nyí bǐ sésé. Un lin nǔ kpɔń, “Nɔví súnnu, énɛ ́ ɔ́ nyɔ́
ganjí.”
57 Amɔ̌ akpáxwé e kpácá dó mɛ ɔ,́ hwenu e un wá hɛn nya ɖě ɔ́ é ɔ,́
flíjɛ tɔn wɛ. É tlɛ ɖo gbɛ nɔ wɛ xá nyɔňu e ma nyí asi tɔn ǎ é ɖé. Énɛ́
ɔ́ sɔgbe. Bɔ un mɔ bɔ é sɛ yá ɛ, nǔmimɔ ɖé. Un lin nǔ kpɔń, “Óo, mɛ
ce lɛɛ́ mi, nǔ sixú nyí mɔ̌ ǎ.” Bɔ súnnu ɔ…́Un lin nǔ kpɔń, “Din ɔ,́ din
ɔ,́ yɛ élɔ́ e ɖo mɛ énɛ́ ɔ́ lɛɛ́ mɛ ɔ́ nylá. Nǔ e ɖ’é wú é bǐ nɛ.́”
58 Gbɔn mɔ̌ zǎn énɛ́ ɔ́ mɛ hwenu e ée nyí…un yi kplé ɔ,́ bɔ
ɖɛxodómɛjí lɛɛ́ ɖo te jɛ wɛ ɔ,́ un ɖo ɖɛ xo wɛ sɛ dó Mawu, bɔ Yɛsinsɛn
ɔ,́ Wɛnsagun Aklúnɔ ɔ́ tɔn ɔ́ ɖe kúnnu ɖɔ Yɛsinsɛn ɔ́ wɛ. Bɔ Yɛ ɖokpó
e ɖo te jɛ wɛ dó súnnu élɔ́ jí é wɛ ɖo te jɛ wɛ dó súnnu énɛ́ jí. Bɔ nú
Yɛ ɔ́ jɛ te ɔ,́ yě mɛ we lɛɛ́ bǐ wɛ nɔ́ sí te, bɔ yě mɛ we lɛɛ́ bǐ nɔ́ sú xó

bó dó axwá lobo nɔ kpa susu nú Aklúnɔ ɔ,́ bó nɔ́ ɖɔ xó dó gbe tɛnmɛ
tɛnmɛ lɛɛ́ mɛ lobo nɔ ɖú we. Un ɖɔ, “Un—un—un sixú mɔ nǔ jɛ mɛ ǎ
kpowun, Aklúnɔ. Ée nyí…Un sixú mɔ ɖo Mawuxówéma ɔ́ mɛ, fí e énɛ ́
ɔ́ sixú sɔgbe ɖe é ǎ.” Din ɔ́ un ɖɔ, “Bɔýá nyɛ wɛ è blɛ.̌” Mi mɔ a? Un
ɖɔ…Din ɔ,́ ɖo fí ɔ,́ un—un ma ka sixú…Un nyí—un nyí dodójínɔtɔ́
ɖo Mawuxówéma ɔ́ mɛ titewungbe. É ɖó ná nyí Élɔ́ ɔ.́ Mi mɔ a? Un
ɖɔ, “Aklúnɔ, A tunwun ninɔmɛ ce, bɔ un—un ɖó ná mɔ ɛ ɖo Xó Towe
mɛ. Bɔ un—un sixú mɔ nukúnnú jɛ mɛ ǎ. Yɛsinsɛn ɔ́ ɖíe ɖo te jɛ wɛ dó
súnnu élɔ́ jí, bɔ Yɛsinsɛn ɔ́ nɔ jɛ te dó súnnu énɛ́ ɔ́ jí, bɔ ɖokpó yětɔn
nyí mɛmímɛ́ bɔ mɛ ɖě ɔ́ nyí yɛmɛnúwatɔ́ e. Bɔ un tunwun ɖɔ mɔ̌ wɛ.”
Un tunwun mɔ.̌ Ma ɖó…Un sixú kó sɔ́ nya ɔ́ tɔń jɛ hɛnkɛń bó sɔ́ ɛ xlɛ ́
ɛ ɖɔ nǔgbó wɛ, alǒ ylɔ́ ɛ tɔń jɛ hɛnkɛń ɖo fínɛ ́ tútútú bó ɖɔ xó tɔn n’i.
59 Ɖi lě e un sixú kó bló nú súnnu e ɖo ayǐjínjɔń ɖo fí pɛṕɛṕɛ ́ sɔ zǎn
mɛ gbɔn é ɖɔhun, ée má nyí nǔtí zɛ awoxotɔ́ wú ǎ é, ényí ɖě kó ɖo
ayǐjínjɔń ɖo fínɛ ́ ɔ́ nɛ.́ Bɔ un ɖó ná kó ylɔ́ ɛ tɔń, amɔ̌ é ná kó sí te bó
jɛ jlɛ jɔ jí. Hǔn un gbɔ bo jó e dó nú é yi kpowun, ɖó kplé ɔ́ wú, amɔ̌
un tunwun i. Ɛɛn, nya ce.

Mɛ yětɔn ɖokpó, we tíin bó ɖo ayǐjínjɔń ɖo gǔdo dɔň pɛṕɛṕɛ,́
zǎn ɖě ɔ́ mɛ, bó nyí agun ɖé sín mɛ ɖo toxo ɔ́ mɛ ɖo fí pɛṕɛṕɛ.́
Xómɔɖɔdónǔwútɔ́ ɖésú ɖésú lɛɛ́! Un mɔ yě. Amɔ,̌ ényí mi bló hǔn,
é ná bɛ́ tagba kpowun. Un ko bló azɔn mɔǩpán. Un gbɔ nɔ jó yě dó
kpowun, mi mɔ a. É sɔgbe. Mawu tunwun, Éyɛ ́ wɛ nyí Hwɛɖɔtɔ́ ɔ.́ Mi
gbɔ nú yě ní ylɔ́ mì hwe ɖé nu, bɔ énɛ́ ɔ́ mi ná mɔ bɔ nǔɖé ná jɛ, mi
mɔ a, mi jó e dó.

Ɖi yɛ nyanya ɔ́ ɖɔhun, nyɛ wɛ ylɔ́ yɛ nyanya ɔ́ ɖɔ é ní tɔń ɖě ǎ. É
wá gɔň ce kpowun bó wá nyi gbehwán mì. Hwe énɛ́ ɔ́ nu wɛ Mawu jɛ
azɔ̌ ɔ́ jí, mi mɔ a, énɛ ́ ɔ́ sɔgbe, bɔ mi mɔ nǔ e jɛ é. É sɔgbe. Amɔ̌ un gbɔ
nú é ní yi kpowun. É bló bɔ kplé ɔ́ vɛẃǔ, ɖó yɛ énɛ ́ ɔ́ ɖo zunzun dó jǐ
ce wɛ télélé magbokɔ, mi mɔ a. Bɔ gbɔn mɔ̌ un yi nukɔn kpowun.
60 Amɔ̌ din ɔ,́ súnnu élɔ́ lɛɛ́ ɔ,́ un sixú mɔ nukúnnú jɛ mɛ ǎ. Bɔ xwe
we, alǒ atɔn wá yi gúdo wɛ, hwenu e un ɖo jǐ dɔň ɖo Green’s Mill,
Indiana, ɖo fí, ɖo sukútu zun e è ɖe ɖ’ayǐ é mɛ. Un lɛ ́ kɔ wá sóxo e mɛ
un nɔ yi xo ɖɛ ɖe é mɛ. Bɔ ɖo gǔdo dɔň ɔ,́ un ɖɔ, “Aklúnɔ, un sixú mɔ
nukúnnú jɛ nǔ e jɛ dó mɛ lɛɛ́ sín gbɛ̌ nɛ ́ ɔ́ jí é mɛ ǎ. Mɛ e nyɔ́ hú bǐ e
un ma ko mɔ ɖo gbɛ ce mɛ kpɔń ǎ lɛɛ́ é, bɔ un—un sixú mɔ nukúnnú
jɛ lě e énɛ ́ ɔ́ sixú kó nyí yɛ e ma sɔgbe ǎ é mɛ ǎ. Nú é nyí…nú ɖo hwe
énɛ́ ɔ́ nu ɔ…́A tunwun gbejíninɔ ayi ce tɔn. A tunwun lě e un yí wǎn
nú We gbɔn é kpódó lě e un sɛn We gbɔn é kpó. Bɔ Yɛ ɖokpó e ɖo fí,
ɖo kpɔ́ xá mì ɔ,́ ɖo mɛ énɛ́ lɛɛ́ jí. Bɔ É ɖíe ɖo nya nɛ́ ɔ́ jí, ɖo fínɛ,́ mɔ̌
ɖokpó ɔ́ pɛṕɛṕɛ ́ e.” Gbɔn mɔ̌ un sixú kó mɔ nukúnnú jɛ mɛ ǎ.
61 Bɔ Aklúnɔ ɔ́ jɛ te wá ɖo nǔbláwǔkúnúmɛ Tɔn mɛ bó ɖe xlɛ ́ mì.
Fí e é ɖe ɔ́ ɖíe. É ɖó ná sɔgbe xá Nǔwlánwlán ɔ,́ jɛ nukɔn. É ɖɔ, “Sɔ́

Mawuxówéma towe.” Bɔ un sɔ́ Mawuxówéma ce. Un lin ɖɔ un hɛn
Mawuxówéma énɛ́ ɔ́ wú xɔ cɛj́ú wǒ mɛɖěbǔ ma…Xó ɖě má sɔ́ wá gɔ́
ná. Un nɔ te xɔ cɛj́ú ywɛywɛ ɖé kpowun. Un lɛ ́ se bɔ É ɖɔ, “Hun Eblée
lɛɛ́ 6 bó jɛ xixa jí.” Bɔ un bló. Bɔ hwenu e é jɛ te wá fínɛ ́ é ɔ,́ fí e É
ɖɔ ɖe ɖɔ, “Jǐ e ɖo jija dó jǐ tɔn wɛ hwɛhwɛ bó ná dó ná ɛ sin nu lobo
na sɔ́ nǔ n’i ɔ,́ nɔ́ lɛ ɛ nú nǔ e wú é nyí…amɔ̌ wunkan kpódó gběhan
kpó, ée ko ɖo gbesisɔ mɛ bó ná nyí gbǐgbɛ ́ ɔ,́ ée ná yi vɔ ɖo myɔ mɛ
é.” Bɔ un wlí i ɖo fínɛ ́ pɛṕɛṕɛ.́

Un lin nǔ kpɔń, “Éénɛ.́ Mi ni dó kú nú Mawu! Éénɛ.́” Mi mɔ a?
62 Din ɔ,́ Jezu ɖɔ, “Nǔkúndótɔ́ ɖé tɔń bó ɖo nǔkún hú wɛ,” É bló
ǎ cé? Din ɔ,́ mi mɛ bǐ wɛ nyí Klísusɛntɔ́ ɖo fí. Mɛ bǐ wɛ sɔ́ alɔ dó jǐ,
gbɔn ɖěbǔ, Pantekotísu lɛɛ́, Klísusɛntɔ́ e vɔ́ jɔ lɛɛ́ é. É sɔgbe. Yě…Bɔ É
ɖɔ, “Nǔkúndótɔ́ ɖé tɔń, bó ɖo jinukún hú wɛ. Bɔ hwenu e é ɖo amlɔ
dɔ́ wɛ ɔ…́” Éyɛ́ sín gbɔjɛ,́ kú, ɖo tɛńtin mɛ. Mi mɔ a? “Bɔ hwenu e é
ɖo amlɔ dɔ́ wɛ ɔ,́ kɛntɔ́ ɖé wá bó dó gběhan nyanya kɔn nyi gle énɛ ́
ɔ́ mɛ.” Ani wɛ ka nyí gběhan nyanya lɛɛ́? Gbě nyanya lɛɛ́, zunkan lɛɛ́
kpódó nǔ lɛɛ́ kpó. Din ɔ,́ “Bɔ hwenu e glesi ɔ́ (mawuxójlátɔ́ ɔ)́ mɔ ɖɔ
gběhan nyanya élɔ́ lɛɛ́ ɖɔ susu wɛ ɔ,́ é ɖɔ, ‘Gbɔ nú mì nú má yi hɔn
yě.’ É ɖɔ, ‘Éeǒ, éeǒ. Mi táá wá hɔn jinukún ɖagbe ɔ́ lɔ. Mi jó we lɛɛ́
dó bónú yě ní su zɛňzɛň.’”
63 Blěe gle ɖé ɖo kɔx́ota fí. Asɔbó lɛɛ́, acáyǒ lɛɛ́, gběhan
wǎnnylámɔnɔ, nǔ ɖěvo lɛɛ́ bǐ wɛ ɖ’é mɛ. Énɛ ́ ɔ́ ká sɔgbe a? Amɔ,̌
din ɔ,́ blěe ɖo fínɛ.́ Din ɔ,́ jǐ nɔ́ ja kɔn nyi ayǐkúngban jí, bó ná dó hú
sin n’i. Din ɔ,́ étɛẃú jǐ ká nɔ́ ja? Bó ná dó hú sin nú acáyǒ wɛ ǎ. Din
ɔ́ mi kpɔń bó ɖó ayi te. Bó ná dó hú sin nú asɔbó wɛ ǎ. Blěe tamɛ wɛ
è nɔ sɛ ́ jǐ dó, amɔ̌ sinnugbla nɔ́ sin acáyǒ kpódó gběhan nyanya kpó
mɔ̌ ɖokpó ɔ́ ɖi blěe ɖɔhun. Bɔ jǐ ɖokpó e nɔ ja kɔn nyi blěe jí é wɛ
nɔ ja kɔn nyi gběhan nyanya jí. Bɔ gběhan nyanya xóxó kpɛví ɔ́ ná
jlɔ́ ɖó te gbɔn mɔ,̌ bó ná hun xomɛ lobo ná j’awǎ, mɔ̌ ɖokpó ɔ́ ɖi blěe
kpɛví e na sí te bó jlɔ́ éɖée é ɖɔhun pɛṕɛṕɛ.́
64 “Amɔ̌ sínsɛń yětɔn lɛɛ́ wɛ ná zɔń bɔ mi ná tunwun nǔ e yě nyí
ɔ.́” Fí e mi ɖe ɔ́ nɛ.́ Mi mɔ a? Din ɔ,́ Yɛsinsɛn ɖokpó ɔ́ sixú xo ɖɛ dó
yɛmɛnúwátɔ́ ɖé jí. Énɛ ́ ɔ́ nɔ́ xo mi mɛ Aaminiɛń lɛɛ́ zín dɛ,́ amɔ̌ Nugbó
ɔ́ ká wɛ. Nǔgbó ɔ́ nɛ.́ È kplɔń mǐmɛ́ mi, bɔ un ɖi nǔ nú mǐmɛ,́ nyi lɔ.
Amɔ̌ Yɛ ɖokpó ɔ,́ jǐ nɔ́ ja kɔn nyi mɛ e nɔ wa nǔ jlɔj́lɔ́ kpódó mɛ e nɔ
wa nǔ agɔ kpán jí, lo ɔ́ sínsɛń yětɔn lɛɛ́ wɛ ná zɔń bɔ mi ná tunwun
nǔ e yě nyí ɔ.́
65 Ényí mi kpɔń kɔx́ota fí bó yi sɔ́ blěe ɔ,́ un nɔ sɔ́ blěe, amɔ̌ gběhan
nyanya lɛɛ́ nɔ́ nyí bǐblá ɖó kpɔ́ bǐ. Bɔ yě nɔ́ nɔ gbɛ gbɔn jǐ ɖokpó e nɔ
ja nú blěe é gbla mɛ. Bɔ gběhan nyanya lɛɛ́ tamɛ wɛ è ka sɛ ́ jǐ ɔ́ dó ǎ,
Blěe ɔ́ tamɛ wɛ è sɛ ́ ɛ dó. Amɔ̌ ɖěe jǐ nɔ́ ja kɔn nyi gle ɔ́ mɛ wútu ɔ,́
ɖěe blěe ɔ́ ɖo…ɖěe gběhan nyanya lɛɛ́ ɖo blěe gle ɔ́ mɛ wútu ɔ,́ yě nɔ́

ɖu le jǐ ɔ́ tɔn mɔ̌ ɖokpó ɔ́ ɖi yě mɛ e kpo lɛɛ́ é ɖɔhun. Bɔ jǐ ɖokpó e nɔ
bló bɔ blěe ɔ́ nɔ́ nɔ gbɛ ɔ,́ é wɛ nɔ bló bɔ gběhan nyanya ɔ́ nɔ́ nɔ gbɛ.
66 Nǔ e ɖo jijɔ mɛ linu lɛɛ́ bǐ wɛ nyí akpajlɛ ́ nú nǔ e ɖo yɛswímɛ
lɛɛ́ tɔn, ɖi lě e mǐ ɖo nǔ kplɔń mɛ wɛ gbɔn é ɖɔhun. Fí e é ɖe ɔ́ nɛ,́
yɛnyanyalɛɛ́wúnywɛńǔdóxó, yɛ nyanya e nɔ ɖo Klísusinsɛn ɔ́ vlɛ ́ wɛ,
có, bó ká nɔ́ mɔ ɖɛxodómɛjí yí lɛɛ́ é. Énɛ ́ ɔ́ cí anɔšin e è xo bɔ é clóclwé
é ɖɔhun ǎ, nɔví lɛɛ́ mi, ényí mi sixú sɔ́ ɛ ɔ́ nɛ.́ Mi mɔ a? Mi mɔ a? Din
ɔ,́ énɛ ́ ɔ́ nyí—énɛ́ ɔ́ nyí Nǔgbó ɔ.́
67 Hǔn, un mɔ hwlɛngán égbé ɖó un sixú sú xó wútu ǎ. Un mɔ
hwlɛngán égbé ɖó un sixú mɔ ɖo nyiɖée mɛ ɖi un mɔ hwlɛngán ɖɔhun
wútu ǎ. Un mɔ hwlɛngán ɖó un hɛn Mawu sín ninɔmɛ Mawuxówéma
élɔ́ tɔn lɛɛ́ wá cicɛ mɛ wútu. Jezu ɖɔ, “Mɛ e ɖótó Xó Ce lɛɛ́ bó ɖi nǔ
nú Mɛ e sɛ ́ Mì dó ɔ,́ kó mɔ Gbɛ mavɔ mavɔ mavɔ, bɔ è sɔ́ ná ɖó hwɛ
n’i ǎ, lo ɔ́ é kó xo kú zlɛ ́ wá Gbɛ.” Un ɖi nǔ nú énɛ́ ɔ.́ Énɛ ́ ɔ́ sɔgbe.
Bɔ ninɔmɛ énɛ́ ɔ́ lɛɛ́ jí wɛ un mɔ hwlɛngán gbɔn, ɖó Mawu kó ɖɔ mɔ̌
wútu.
68 Ényí é ɖɔ nú mì ɖɔ jí lé è mɔ hwlɛngán ɖó mɛɖé ɖɔ, “Jɔhɔn ɖaxó
ɖé ɖo nyinyi wɛ bó xo nukúnmɛ nú mì” wútu ɔ,́ énɛ ́ ɔ́ nyɔ́ tlala, amɔ̌
un jló ná tunwun fí e jɔhɔn ɖaxó e ɖo nyinyi wɛ énɛ́ ɔ́ gosín cóbɔ é
wá bó xo nukúnmɛ nú mì, mi mɔ a. Din ɔ,́ gbɛ alɔkpa tɛ ́ wɛ a nǎ zán
hwenu e jɔhɔn ɖaxó e ɖo nyinyi énɛ ́ ɔ́ kó xo we gúdo é? Mi mɔ a? Mi
mɔ a, sínsɛń mitɔn wɛ nɔ zɔń bɔ è nɔ tunwun nǔ e mi nyí ɔ.́ Hǔn, yɛ
nyanya lɛɛ́ sixú wa azɔ̌ bɔ é sɔgbe ɖo Klísusɛntɔ́ lɛɛ́ mɛ. Mi ɖi nǔ ná
a? Mi kpɔń Pɔĺu, Pɔĺu ɖɔ…
69 Din ɔ́ fí e Jǐ Azǎn Gǔdo tɔn ɔ…́Ényí mitɔn ɖěbǔ ɖo fí hǔn, mi sɔ́
kɛ mì ényí un ɖo nǔɖé ɖɔ sɔ́ ta mi wɛ é. Un ná ɖɔ nǔɖé sɔ́ ta mi hú ɖɔ
má ɖɔ nǔɖé sɔ́ ta Kplékplé lɛɛ́, abǐ mɛɖěbǔ, Baputísu lɛɛ́, abǐ mɛ ɖěvo
ɖěbǔ ǎ. Nǔgbó ɔ́ wɛ nyí Nǔgbó ɔ.́ Fí e mi zɛ ali ɖe ɔ,́ é wɛ nyí élɔ́ ɔ:́ mi
ɖo súnnu élɔ́ lɛɛ́ kpódó nǔ élɔ́ lɛɛ́ kpó e ma nyí gbeyíɖɔ ǎ lɛɛ́ sɔ́ dó ɖó
gbeyíɖɔ lɛɛ́ ná wɛ. È nɔ nyí gbeyíɖɔ ɖó “è ɖó alɔ mɛ jí” bó sɛ ́ mɛ dó
wútu ǎ. È nɔ jɔ wá gbɛ gbeyíɖɔ wɛ. Mi mɔ a? Ɖo Mawuxówéma ɔ́ mɛ
ɔ,́ nǔníná ɖé ɖe bó nyí wɛndídó gbeyíɖɔ ɖɔhun tɔn. Fí e nǔ wa nyi do
ɔ́ ɖe ɔ́ nɛ,́ ɖo nǔníná wɛndídó gbeyíɖɔ ɖɔhun tɔn ɖé kpódó gbeyíɖɔ
kpó tɛńtin. Nǔníná ɔ…́
70 “Mawu, azɔn mɔǩpán gbɔn alɔ gěgé mɛ ɔ́ ɖɔ xó nú tɔǵbó mǐtɔn
lɛɛ́ gbɔn gbeyíɖɔ lɛɛ́ jí, ɖo azǎn gǔdo gúdo tɔn élɔ́ lɛɛ́ mɛ gbɔn Vǐ Tɔn,
Jezu Klísu jí.” Bɔ Agbaza Klísu tɔn ɖó nǔníná yɛ li jí tɔn tɛńnɛ bó ɖo
azɔ̌ wa wɛ ɖ’é mɛ. Bɔ é sixú kó nɔ nyɔňu élɔ́ jí gbadanu din, wɛndídó
gbeyíɖɔ ɖɔhun, bó sixú gɔn jǐ tɔn nɔ nú kpikpotɔ́ gbɛ tɔn tɔn. É sixú
nɔ nyɔňu élɔ́ jí sɔ gbadanu. É sixú nɔ súnnu élɔ́ jí sɔ gbadanu. É sixú
nɔ mɛ e ɖo gǔdo dɔň énɛ́ ɔ́ jí, hwenu e ná bɔ d’é wú é. Énɛ́ ɔ́ nɔ́ sɔ́



16 XÓ E È ƉƆ É

ɛ dó ɖó gbeyíɖɔ ná ǎ, é nɔ́ sɔ́ mɛɖé dó ɖó gbeyíɖɔ ɖě ná ǎ. Nǔníná
wɛndídó gbeyíɖɔ ɖɔhun tɔn ɖé wɛ ɖo mi mɛ.
71 Bɔ có bónú súnnu énɛ́ ɔ́ abǐ wɛndídó gbeyíɖɔ ɖɔhun énɛ́ ɔ́ ná sixú
nyí nǐná agun ɔ,́ é byɔ́ ɖɔ è nǐ ɖɔ hwɛ tɔn ɖo hwɛɖɔtɔ́ e ɖo yɛ li jí é
we abǐ atɔn nukɔn dandan. Énɛ́ ɔ́ ká sɔgbe a? Ɖi lě e, din ɔ,́ Pɔĺu ɖɔ
gbɔn é ɖɔhun ɔ,́ “Mi bǐ sixú dó wɛn gbeyíɖɔ ɖɔhun, mɛ ɖě jɛ mɛ ɖě
gúdo.” Ényí nǔɖé nyí ɖiɖe xlɛ ́ mɛ élɔ́ ɔ,́ nú mɛ énɛ́ ɔ́ ní xwɛ. É nyɔ,́
énɛ ́ ɔ́ ná kó sɔ́ gbɛ ̌ ɔ́ bǐ kpéte dó ɖó gbeyíɖɔ lɛɛ́ ná ɖo hwe énɛ́ ɔ́ nu,
sɔgbe xá nǔkplɔńmɛ éhɔńmɛ tɔn ɔ.́ Éeǒ, Pantekótu gun, mǐ bló bɔ nǔ
lɛɛ́ cáká bǐ. Bɔ énɛ́ ɔ́ wɛ zɔń bɔ Mawu sixú wá mɛ ǎ, káká jɛ hwenu e
mǐ ná bló bɔ nǔ ɔ́ ná jlɔ́ bó sɔgbe ɖo Mawuxówéma ɔ́ jí dó é. Énɛ́ ɔ́
sɔgbe. Mi ɖó ná mɔ aliswɛɛ́ń e sɔgbe ɔ́ é. Nɛ̌ mi ná sixú gba xɔ ɖé ma
kpɔń wě e è ɖe dó wěma jí é ǎ gbɔn? Mi mɔ a? Mi ɖó ná bɛ́ ganjí.
72 Din ɔ,́ ɖo fínɛ ́ ɔ,́ gbeyíɖɔ ɖé ɔ,́ mi mɔ bɔ mɛɖé nɔ te ɖo Ezayíi,
Mɔyízi nukɔn kpɔń gbeɖé ǎ. Mɛ ɖokpó nɔ te nǔgbó, Kolée, gbe ɖokpó,
bó tɛńkpɔń bó ná dó dɔn nǔ xá ɛ, bɔ Mawu ɖɔ, “Mi sɛ yi zɔ, Un ná kɛ
ayǐkúngban bó…” È nɔ jɔ wá gbɛ gbeyíɖɔ wɛ. “Nǔníná lɛɛ́ kpódó ylɔ̌
lɛɛ́ kpó…ma ɖó kɔ lɛ ́ sín hwɛ mɛtɔn gúdo.” Gbeta zé ɖ’ayǐ Mawu tɔn
wɛ, sín yɛy̌ɛv́í mɛ ɖokpóó. Nǔ bǐ kó sɔgbe bɔ nǔ bǐ vɔ ɖ’é wú ɖo ali
ɔ́ bǐ xo, pɛṕɛṕɛ ́ nǔ e é ɖɔ ɖɔ jí lé nǔgbó wɛ lobɔ è tɛ ɖɛ ̌ jí bó hun xlɛ ́
é. É wɛ nyí Mawuxó, ée nɔ wá gbeyíɖɔ ɔ́ gɔń é. Amɔ̌ nǔníná wɛndídó
gbeyíɖɔ ɖɔhun tɔn ɖé nɔ́ nɔ agun ɔ́ mɛ.
73 Din ɔ́ mi ɖɔ, “É nyɔ,́ gbeyíɖɔ lɛɛ́ ɔ́ Akɔjijɛ Xóxó ɔ́ wéma wɛ.” Óo,
éeǒ! Akɔjijɛ Yɔy̌ɔ́ ɔ́ wéma ɔ́ ɖó gbeyíɖɔ lɛɛ́.
74 Akɔjijɛ Yɔy̌ɔ́ ɔ́ wéma sín gbeyíɖɔ ɖé wɛ—ɖé wɛ Agabusi nyí. Mi
kpɔń Yɛ gbeyíɖɔ tɔn e jɛ te ɖo fínɛ ́ bó ɖo xó ɖɔ nú Pɔĺu d’é wú wɛ é.
Énɛ́ ɔ́ gúdo ɔ́ Agabusi ɖíe gosín Jeluzalɛḿu wá, bó wá mɔ Pɔĺu, bó blá
gǒjíblánú tɔn lɛ ́ dó e, bɔ é lɛ ́ kɔ bó ɖɔ, “NǓ E MAWU MAVƆMAVƆ ƉƆ
Ɔ́ ƉÍE, súnnu e nɔ dó élɔ́ ɔ́ è nǎ dó wlɔ ɛ hwenu e é ná jɛ Jeluzalɛḿu dó
é.” Agabusi, ée sí te bó ɖɔ, bó ɖɔ nǔ e ɖo nǎ jɛ wɛ ɔ́ ɖ’ayǐ ɔ,́ gbeyíɖɔ ɖé
wɛ, é nyí gbɛtɔ́ e ɖó nǔníná wɛndídó gbeyíɖɔ ɖɔhun tɔn ɖé kpowun
ǎ.
75 Bɔ nǔníná azɔngbigbɔ tɔn kpódó nǔníná énɛ ́ ɔ́ lɛɛ́ bǐ kpó ɔ,́ xɔńtɔn
ce Pantekotísu lɛɛ́ e mi, mi hɛn ɛ cáká. Nǔníná lɛɛ́ nɔ́ nɔ agun ɔ́ mɛ, bó
nɔ́ ɖo mɛɖěbǔ e ɖo agun ɔ́ mɛ é sín acɛ mɛ, mɛɖěbǔ e è lɛ yɛhwesin
ná ɖo Agbaza ɔ́ mɛ é. “Mǐ bǐ wɛ è sɔ́ Yɛ ɖokpó ɔ́ dó lɛ yɛhwesin ná.”
Bɔ Mawuxówéma ɔ́ ɖɔ…

“É nyɔ,́ un ɖó nǔníná azɔngbigbɔ tɔn ɔ.́”
76 É nyɔ,́ Mawuxówéma ɔ́ ɖɔ, “Mi bo ɖɔ hwɛ e mi hu lɛɛ́ nú nɔzo
mitɔn, bó xo ɖɛ nú nɔzo mitɔn.” Mɛ ɖokpó ɖokpó ní nɔ́ xo ɖɛ nú nɔzo

tɔn. Mǐ nyí gbɛ ̌ e è klán é ɖé ǎ; gbɛ ̌ e ɖo kpɔ,́ ée è kplé ɖó kpɔ́ ɖé wɛ
mǐ nyí. Mi mɔ a?

Din ɔ,́ lě e yɛ nyanya lɛɛ́ nɔ́ ɖo azɔ̌ wa wɛ hwe ɖé lɛɛ́ nu gbɔn ɔ́
nɛ.́
77 Din ɔ́ mi kpɔń nǔ e Pɔĺu ɖɔ é, “Ényí mɛɖé ɖɔ xó dó gbe tɛnmɛ
tɛnmɛ lɛɛ́ mɛ bɔ mɛ ɖě ɔ́ tín nǔ e ɖɔ wɛ è ɖe ɔ́ mɛ hǔn, bɔ nǔ ɖěbǔ e
é ɖɔ ɔ,́ mi gbɔ nú è nǐ to ɖɔ hwɛ xá hwɛ̌ cóbɔ agun ɔ́ sixú yí i.”
78 Din ɔ,́ é ná nyí Nǔwlánwlán ɖé xixa, abǐ nǔ mɔȟunkɔtɔn ɖé ǎ.
Mawu nɔ́ vɔ́ nǔ e É kó ɖɔ ɔ́ ɖɔ ǎ. Amɔ̌ é ná nyí akpágbanúmɛ ɖé nú
agun ɔ.́ Hǔn ényí hwɛɖɔtɔ́ ɖagbe lɛɛ́ ɖɔ, “Mi nú mǐ ná sɔ́ énɛ ́ ɔ.́” É
sɔgbe, Aklúnɔ ɔ́ tɔn wɛ. Wegɔ́ ɔ́ nɔ́ ɖɔ, “Mi nú mǐ ná yí i.” “Gbɔn
kúnnuɖiɖe mɛ we abǐ mɛ atɔn tɔn jí ɔ,́ è nǐ ɖɔ xó bǐ gbo.” Énɛ́ ɔ́ gúdo
ɔ́ agun ɔ́ nɔ yí i bó nɔ́ yi sɔ́ nǔ ná. Ényí énɛ ́ ɔ́ má ka jɛ ǎ ɔ,́ nǔ e énɛ ́
ɔ́ ɖɔ ɔ,́ hǔn mi ɖó yɛ nyanya ɖé ɖo mi mɛ. Énɛ ́ ɔ́ sɔgbe. Bɔ nú é jɛ
nǔgbó ɔ,́ énɛ ́ ɔ́ mi dó kú nú Mawu, Yɛ Mawu tɔn ɔ́ ɖo mi mɛ. Mi mɔ
a? Din ɔ,́ fí e mi ɖó ná nɔ wunzɛn bó ɖó ayi te ɖe ɔ́ nɛ.́ Hǔn, mi ma
tɛńkpɔń bó hwlɛń dó ó. Un sixú kó kpé wú bó bló bɔ un na ɖó nukún
kɔśinnɔ hwenu e un ɖó nukún fɛśinnɔ é ǎ, nukún fɛśinnɔ e un ɖó é ɔ́
ɖó ná kpé mì. Din ɔ,́ fí e yɛ nyanya lɛɛ́ nɔ́ wa azɔ̌ ɖo mɛ e ɖo yɛ li jí
lɛɛ́ kan mɛ ɖe ɔ́ nɛ.́
79 Din ɔ́ mǐ ɖó nǔ e gɔńgɔń é ɖé jawe ɖo fí, bɔ un lin ɖɔ é gɔńgɔń dín
ǎ. Din ɔ́ ɖo Samuwɛĺi Nukɔntɔn ɔ́ 28 mɛ ɔ,́ un jló ná xa Nǔwlánwlán
ɖé ɖo fí tlóló din. Un jló ɖɔ mi ni ɖótó céɖécéɖé. Bɔ un jló ná ɖɔ xó
dó “yɛ nyanya lɛɛ́” wú, bó ná xlɛ ́ mi lě e yě nɔ́ wa azɔ̌ ɖo agun ɔ́ mɛ
gbɔn é, kpódó lě e Satáan ɖó nǔkpabló ɖé nú nǔ titewungbe ɖokpó
ɖokpó e tíin é bǐ gbɔn é kpó. Din ɔ́ mi sixú mɔ, ɖi lě e Mawuxówéma
ɔ́ ɖɔ gbɔn é ɖɔhun, ɖɔ yɛ nyanya lɛɛ́ nɔ́ wá Klísusɛntɔ́ lɛɛ́ mɛ bɔ yě nɔ́
vlɛ ́ nǔ.
80 Bɔ azɔn mɔǩpán ɔ́ mǐ kó ɖɔ ɖɔ jí lé mɛ lɛɛ́ nyí Klísusɛntɔ́ hwenu
e yě ɖɔ, “Un ɖi nǔ nú Jezu Klísu” é. Ani o, yɛ nyanya lɛɛ́ nɔ́ ɖi nǔ
nú nǔ ɖokpó ɔ,́ bó nɔ́ sísɔ.́ Wuntun ɖěbǔ nɛ́ ɖɔ mi mɔ hwlɛngán ǎ.
Gbadanu élɔ́ lɛɛ́ ɖě ɔ́ un jló ná wá mɛsísɔ́ jí, bɔ énɛ ́ ɔ́ gúdo ɔ́ mi ná mɔ
nǔ e hwlɛngán nyí é. Mi mɔ a? É byɔ́ ɖɔ mi ní wa nǔɖé kpan nukɔn ɛ
ǎ, ɖo bǐbɛńu oo, ɖo vivɔnu oo, mi ɖó nǔtí bó ná wa d’é wú ǎ. Mawu
nɔ́ hwlɛń gbɛtɔ́ ɖé gán, ma sín ninɔmɛ ɖé wú. Súnnuví, énɛ ́ ɔ́ sa byɔ́
mɛ yi gɔngɔn mɛ, mɔ̌ wɛ ǎ cé? Din ɔ,́ é ná nyɔ́ hú ɖɔ mi ní ɖe énɛ́ ɔ́
tɔń sín tito mitɔn mɛ, hwenu e mǐ kó ɖ’é wú é. É sɔgbe.
81 Ablaxámu wɛ nyí bǐbɛńu nǔɖiɖi mǐtɔn tɔn. Énɛ́ ɔ́ ká sɔgbe a? Óo,
Ablaxámu ɖó akpádídó ɔ.́ Bɔ Mawu ylɔ́ Ablaxámu ɖó nǔsúɖaxó ɖé
wɛ wútu, má lin a? Éeǒ, nya ce. É tɔń sín Babilɔńu, ɖo ée nyí—ée nyí
Kaludée yíkúngban jí, ɖo Wúu toxo mɛ, bɔ Mawu ylɔ́ ɛ bó jɛ akɔ Tɔn

xá ɛ, ma sín ninɔmɛ ɖé wú. “Un na hwlɛń we gán. Bɔ é ká ná nyí hwi
ɖokpónɔ wɛ ǎ, Ablaxámu, amɔ̌ Kún towe lɔ,” ma sín ninɔmɛ ɖé wú.
82 Mawu jɛ akɔ ɖé xá gbɛtɔ,́ bɔ gbɛtɔ́ nɔ́ gba akɔjijɛ tɔn hwebǐnu;
gbɛtɔ́ hɛn akɔ tɔn e é jɛ xá Mawu é ɖó te kpɔń gbeɖé ǎ (È nyi sɛń
ɔ́ kpɔń gbeɖé ǎ; yě sixú kó kpé wú bó nyi sɛń ɔ́ ǎ; Klísu wá bó wá
hɛn sɛń ɔ́ gba, É ɖésúnɔ.) ɖó wǔjɔmɛ kó ná mɛhwlɛńgántɔ́ ɖé wútu,
Mɔyízi, é ná ali e jí è gbɔn bó hɔn é ɖé, bɔ énɛ ́ ɔ́ gúdo ɔ,́ bó hɔn tema,
bɔ énɛ́ ɔ́ gúdo ɔ́ togun ɔ,́ ɖo énɛ́ ɔ́ gúdo ɔ,́ yě ká jló ná wa nǔɖé. Gbɛtɔ́
nɔ́ ɖo tíntɛńkpɔń wɛ tɛgbɛ bó ná dó wa nǔɖé bó ná dó hwlɛń éɖée
gán, hwenu e mi ma sixú bló ǎ é. Ninɔmɛ tɔn ɔ́ nɛ.́ Hwenu e é mɔ ɖɔ
émí ɖo mɛ̌ tlóló, ɖo jikpá Edɛńi tɔn mɛ ɔ,́ é sɔ́ fígima dó lɔn avɔ ɖé
ná. Énɛ́ ɔ́ ká sɔgbe a? Amɔ̌ é wá mɔ ɖɔ yě ná kó wa azɔ̌ ǎ. Nǔɖěbǔ ɖe
bɔ gbɛtɔ́ ɖé sixú wa bó ná dó sixú hwlɛń éɖée gán ǎ. Mawu nɔ́ hwlɛń
mi gán, ma sín nǔɖé wú, gbɔn xweta ɔ́ bǐ gbla mɛ. Bɔ énɛ ́ ɔ́ gúdo ɔ́
hwenu e mi mɔ hwlɛngán ɔ,́ mi mɔ hwlɛngán wɛ.
83 Mi kpɔń Ablaxámu. Nya nɛ́ ɔ́ ɖo fínɛ,́ é yi dɔň, bɔ Mawu sɔ́
Palɛsitínu yíkúngban ɔ́ jó n’i bó ɖɔ n’i ɖɔ é ní má gosín fínɛ ́ ó. Jwifu
ɖěbǔ e gosín Palɛsitínu jó agɔ yi gǔdo. Mawu ɖɔ n’i ɖɔ é ní nɔ fínɛ.́
Ényí Mawu ɖɔ nú mi ɖɔ mi ní wa nǔɖěbǔ, bɔ mi ma ka bló ǎ ɔ,́ hǔn
mi jó agɔ yi gǔdo. Énɛ́ ɔ́ ká sɔgbe a? É sɔgbe, akú ɖé wá ɖó, bó ná
dó dó Ablaxámu sín nǔɖiɖi kpɔń. Lo e Ablaxámu ná nɔ fínɛ ́ ɔ,́ éeǒ, é
kpé wú bó nɔ fínɛ ́ ǎ, é hɔn yi, bó sɔ́ Sala lobo yi mǐlu afɔɖé kanwe
ko mɔ̌ (é jló mì ɖɔ má ɖó hwenu bó ná dó wá énɛ́ ɔ́ jí) káká yi jɛ to
ɖěvo mɛ.
84 Bɔ hwenu e é jɛ dɔň ɔ,́ hwe énɛ́ ɔ́ nu ɔ́ yě ɖó axɔśú ɖaxó élɔ́ ɖo
fínɛ,́ Abimɛlɛḱi. Nya wínnyáwínnyá ɖé wɛ é nyí bɔ é ɖo wǎnyínámɔ
ɖé ba wɛ, hǔn é mɔ Ablaxámu sín asi, Sala, bó jɛ wǎn yí n’i jí. Bɔ
Ablaxámu ɖɔ, “Din ɔ,́ ɖɔ n’i ɖɔ nɔví ce nyɔňu wɛ a nyǐ bɔ un nyí nɔví
towe súnnu.”
85 Hǔn énɛ́ ɔ́ nyɔ́ Abimɛlɛḱi nukúnmɛ, gbɔn mɔ̌ é ɖɔ, “É sɔgbe, mǐ
ná vɛ ́ kó sɔ́ ɛ yi hɔn ɔ́ mɛ kpowun.” Bɔ un lin ɖɔ nyɔňu lɛɛ́ sɔ́ nǔ n’i,
bɔ é ɖo nǎ da ɛ wɛ ɖo ayǐhɔńgbe tɔn.
86 Bɔ nya ɖagbe ɖé wɛ Abimɛlɛḱi nyí, nya nǔjlɔj́lɔẃatɔ́ ɖé. Bɔ zǎn
énɛ́ ɔ́ mɛ ɔ,́ hwenu e é ɖo amlɔ dɔ́ wɛ ɔ,́ Aklúnɔ ɔ́ tɔń dó jǐ tɔn bó ɖɔ,
“Mɛkúkú wɛ a ko nyí ɖo te.” É ɖɔ, “Súnnu ɔ́ wɛ…Nyɔňu ɖěe a ɖɔ bɔ
è yi zé wá nú we sín fínɛ ́ bónú a nǎ da ɔ,́ mɛ ɖěvo sín asi wɛ.” Din ɔ́
kpɔń. “Mɛ ɖěvo sín asi.”
87 Ani o, é ɖɔ, “Aklúnɔ, A tunwun gbejíninɔ ayi ce tɔn,” súnnu
nǔjlɔj́lɔẃatɔ,́ mímɛ́ ɖé. “A tunwun gbejíninɔ ayi ce tɔn. Súnnu énɛ́
ɔ́ ɖɔ nú mi ɖɔ ‘nɔví nyɔňu’ émítɔn wɛ. Bɔ éyɛ ́ nyɔňu ɔ́ má ka ɖɔ nú
mì, é ɖésúnɔ, ɖɔ ‘nɔví súnnu’ émítɔn wɛ ǎ cé?”

88 É ɖɔ, Mawu ɖɔ, “Un tunwun gbejíninɔ ayi towe tɔn, bɔ nǔ e wútu
Un ma lɔn bɔ a hu hwɛ dó Mì ǎ é ɔ́ nɛ.́ Amɔ̌ gbeyíɖɔ Ce ɔ́ nɛ!́” Alelúya!
89 Ani wɛ é ká nyí? Mɛ e jó agɔ yi gǔdo é, bó nyí mɛblɛt́ɔ́ kpɛví, ée
ɖo nǔvú ɖó wɛ é ɖé. Énɛ ́ ɔ́ ká sɔgbe a? Óo, éeǒ, nǔvú kpɛví mímɛ́ ɖě
ɖe ǎ. Abǐ yě nyí nǔvú wiwi abǐ yě nyí nǔvú ɖě ǎ. Nya ɔ́ jínjɔń kɔx́ota
bó ɖo nǔvú yǎyá ɖé ɖó wɛ, bó ɖo ɖiɖɔ wɛ “nɔví nyɔňu” émítɔn wɛ
hwenu e é ká nyí asi tɔn é, bó ɖo kpá lɛ ́ dó wɛ, mɛ e jó agɔ yi gǔdo é.
90 Bɔ nya nǔjlɔj́lɔẃatɔ́ ɖé ɖíe ɖo te ɖo Mawu nukɔn, bó ɖɔ, “Aklúnɔ,
A tunwun ayi ce” e.
91 “Amɔ̌ un ná se ɖɛ towe ǎ, Abimɛlɛḱi, amɔ̌ sɔ́ éyɛ ́ súnnu ɔ…́sɔ́ éyɛ ́
nyɔňu ɔ́ yi jó bó gbɔ bónú é ní xo ɖɛ nú we. Gbeyíɖɔ Ce wɛ n’i; Un
ná ɖótó e.” Ɛɛn, mɛ e jó agɔ yi gǔdo é ɖé, nǔvúɖótɔ,́ lo ɔ,́ “Gbeyíɖɔ
Ce ka nɛ.́” Nǔgbó ɔ́ nɛ ́ a? Mawuxówéma ɔ́ nɛ.́
92 Din ɔ,́ mi ma mlɛ ́ dó yi nukɔn dín ɖo fí ɖo Kalivinísu lɛɛ́ kpáxwé,
“Ɖo wǔjɔmɛ mɛ ɖokpó kpɔń ɔ,́ ɖo wǔjɔmɛ mɛ tɛgbɛ” ó, ɖó mi ná
byɔ́ afɔkú ɖuɖu mɛ. Mi mɔ a? Din ɔ,́ mi nɔ te zaan, mǐ ná ɖó hwenu
aklúnɔzángbla élɔ́ bó ná dó hɛn énɛ́ ɔ́ wá lobo ná dó sɔ́ lě e é sɔgbe
pɛṕɛṕɛ ́ gbɔn é ɔ́ xlɛ ́ mi. Amɔ̌ mi ma nú mi ní lin ɖɔ ɖó mi wa nǔɖé
nyi do wú ɔ́ xó mitɔn fó káká sɔýi ó. Mawu ví ɖé wɛ mi nyí, mi jɔ
gbɔn Yɛ Mawu tɔn mɛ, Mawu ví súnnu kpó nyɔňu kpó wɛ mi nyí, bɔ
sínsɛń lɛɛ́ wɛ ná ɖe kúnnu nú yěɖée. Fí e mi ɖe ɔ́ nɛ.́
93 Din ɔ,́ mǐ ɖíe, ɖo ayǐjínjɔń ɖo to ɔ́ mɛ e. Din ɔ,́ un jló ná xa ɖo fí,
wěmafɔ 6 gɔ́ ɔ.́

Bɔ hwenu e Sawúlu kan nǔ byɔ́ MAWU MAVƆMAVƆ ɔ,́ MAWU
MAVƆMAVƆ kɛ nu d’é mɛ n’i ǎ, é xo dlɔ̌ ɛ ǎ, é ká ɖɔ xó n’i gbɔn
Wulímu ɔ́ jí ǎ, é ká ɖɔ xó n’i gbɔn gbeyíɖɔ ɖě jí ǎ.

Bɔ Sawúlu gbɔ bo ɖɔ nú mɛsɛntɔ́ tɔn lɛɛ́ ɖɔ, Mi ba nyɔňu e nɔ
kan bo é ɖokpó nú mì, bónú má yi gɔň tɔn, bó ná yi kan nǔ ɖo
gɔň tɔn.
Un sixú tɛ ɖɛ ̌ nǔɖé jí ɖo fí tútútú, xɔ nǔ nɛ́ géé…“Mi ba nyɔňu e

nɔ kan bo é ɖokpó nú mì.”
…Bɔ mɛsɛntɔ́ tɔn ɖɔ nú éyɛ́ ɖɔ, Kpɔń, nyɔňu ɖokpó ɖo Eyinu-

Dɔɔ́ bó nɔ́ kan bo.
Bɔ Sawúlu fɔ awu dó, awu ɖěvo, bɔ è sɔ́ sixú tunwun i ǎ, bɔ

é yi, we…é kpó súnnu we kpó, bɔ yě wá nǎwe ɔ́ gɔń zǎn mɛ: bɔ
yě ɖɔ, kɛnklɛń,…-kan bo towe nú mì, kúvítɔ́ e un ná ɖɔ nú we
ɔ,́ é wɛ a nǎ ylɔ́ bó ná kan nǔ byɔ́ nú…mì.
Bɔ nyɔňu ɔ́ ká yí gbe n’i ɖɔ, Kpɔń, a tunwun nǔ e Sawúlu dó

sin é, a tunwun ganjí, é hu yě mɛ e nɔ kan amɔɛ lɛɛ́, kpó…mɛ

e nɔ kan bo lɛɛ́ kpó bǐ, ɖo tomɛ fí: gbɔn mɔ…̌hwɛ ka wá ɖo mɔ
ɖó nú mì wɛ, bɔ è nǎ hu nyi lɔ wɛ a?
Ée é ɖɔ mɔ̌ ɔ́ Sawúlu yí gbe, xwlé MAWU MAVƆMAVƆ n’i, bó ɖɔ,

MAWU MAVƆMAVƆ ɖo gbɛ, nǔɖé ná gbo we ɖ’é mɛ ǎ…
Nyɔňu ɔ́ kanbyɔ́ ɛ ɖɔ, Kúvítɔ́ ɖě tɛ ́ a jlǒ má ylɔ…́nú we? Bɔ é

yí gbe n’i ɖɔ, Ylɔ̌ Samuwɛĺi nú mì.
Ée nyɔňu ɔ́ mɔ Samuwɛĺi lě ɔ,́ é sú xó ɖaxó ɖé: bɔ nyɔňu ɔ́ ɖɔ

xó nú Sawúlu, bó ɖɔ, Étɛẃú a blɛ ̌ mì? hwi wɛ nyí Sawúlu hǔn.
Axɔśú ɔ́ ká yí gbe n’i ɖɔ, Ma ɖi xɛsi ó: lo ɔ́ étɛ ́ mɔ wɛ a ɖe?

Bɔ nyɔňu ɔ́ yí gbe ɖɔ un…nú Sawúlu ɖɔ, Un ɖo kúvítɔ́ ɖé mɔ
wɛ bɔ é ɖo ayǐkúngban glɔ́ tɔń sín wɛ.
É lɛ ́ kanbyɔ́ ɛ ɖɔ, Nɛ̌ kúvítɔ́ e mɔ wɛ a ɖe ɔ́ ka cí? Bɔ nǎwe ɔ́ yí

gbe n’i ɖɔ, Degénɔ kpikpo ɖé mɔ wɛ un ɖe; bɔ é ɖo awu ɖaxó ɖé
mɛ bó ɖo tíntɔń wɛ. Bɔ Samu-…(Nǔgbó ɔ,́ awu ɖaxó gbeyíɖɔ
énɛ́ ɔ́ tɔn ɔ́ nɛ.́ Mi mɔ a?)…mɔ nukúnnú jɛ wú ɖɔ Samuwɛĺi
wɛ, bó é sí te…bó xwe agbɔňnu sú do, bo ɖe kɔ.́
Bɔ Samuwɛĺi kanbyɔ́ Sawúlu ɖɔ, Étɛẃú a ka dó tagba nú mì,

bó ylɔ́ mì? Bɔ Sawúlu yí gbe n’i, bó ɖɔ, Aluwɛ ɖaxó ɖé mɛ wɛ
un ɖe; ɖó Filisitɛɛ́n lɛɛ́ wɛ tɔń ahwan mì, bɔ Mawu ka jó mì dó,
ma kɛ nu d’é mɛ nú mì ǎ, é ɖɔ xó nú mì gbɔn gbeyíɖɔ ɖě jí ǎ,
é ká ɖɔ nú mì gbɔn dlɔ̌ mɛ ǎ: bɔ un…tunwun ɖɔ má wá ylɔ́ we,
nú a nǎ ɖɔ nǔ e un nǎ wa é nú mì.

Ée é ɖɔ mɔ̌ ɔ́ Samuwɛĺi kanbyɔ́ ɛ ɖɔ, Étɛẃú…a ka wá ɖo nǔ
kanbyɔ…́nyɛ wɛ, hwenu e MAWU MAVƆMAVƆ ko jó we dó, bó—
bó húzú kɛntɔ́ towe é?
Lě e MAWU MAVƆMAVƆ ɖɔ émí ná wa nǔ towe gbɔn bɔ un ɖɔ nú

we ɔ́ wa gbɔn wɛ é ɖe: ɖó MAWU MAVƆMAVƆ kó gba axɔśúɖuto
tɔn dó ta nú we, bó kó sɔ́ jó nú…Davídi:

94 Din ɔ,́ gěgé mitɔn ɔ,́ élɔ́ ɔ́ ko má mi. Din ɔ́ mǐ jló ná byɔ́ mɛ tlóló,
bɔ Mawu ní dó alɔ mǐ din, nú cɛj́ú ywɛywɛ ɖé, bó ná dó byɔ́ élɔ́ ɔ́ mɛ.
Din ɔ́ mi kpɔń. Nya ɖé tíin, Sawúlu, ée è nɔ mɔ dó mɔ gbeyíɖɔ ɖɔhun,
ɖó é dó wɛn gbeyíɖɔ ɖɔhun kpódó gbeyíɖɔ lɛɛ́ kpó. Énɛ́ ɔ́ ká sɔgbe a,
nǔkplɔńmɛtɔ́ lɛɛ́ e mi? Din ɔ,́ ɖo fí ɔ́ nya ɔ́ jó agɔ yi gǔdo. Énɛ́ ɔ́ ká
sɔgbe a? Amɔ̌ mi flín fí e Samuwɛĺi ɖɔ ɖɔ é ná kó ɖe, kpódó éyɛ́ kpó,
ɖo ayǐhɔńgbe tɔn é. É yi azǎn ma kpé, mi mɔ a. É sɔgbe, ényí mi ma
ba bó ná ɖótó Mawu ǎ, Mawu ná ɖe mi sín ayǐkúngban jí.
95 Mi kpɔń wěma e è wlǎn sɛ ́ dó Kɔlɛńtinu lɛɛ́ é mɛ ɖo fínɛ,́ lě e
Pɔĺu sɔ́ mɛ énɛ́ ɔ́ lɛɛ́ ɖó tito mɛ gbɔn é. É ɖɔ, “Jɛ nukɔn ɔ,́ un dó kú
nú Mawu dó ta mitɔn mɛ, ɖó nǔ mɔȟun lɛɛ́ ɖě ɖo mi mɛ ǎ, kpódó
kpikpotɔ́ kpó, kpódó lě e—e nǔníná yɛ linu tɔn ɖě má hwe dó mi

ǎ gbɔn é kpó.” Bó ɖo nǔ e yě nyí é ɖɔ wɛ, nú nǔ e kan tɛnsísɔ,́ ɖo
Klísu mɛ é. Énɛ́ ɔ́ gúdo ɔ́ é jɛ nǔ zín dó yě jí jí, bó ɖo xó ɖɔ nú yě dó
mawuxójlátɔ́ nyɔňu yětɔn lɛɛ́ wú wɛ, kpódó lě e yě nɔ́ ɖo nǔ wa wɛ
gbɔn é kpó, kpódó lě e yě nɔ́ ɖo nǔ ɖu wɛ ɖo Aklúnɔ ɔ́ sín távo tó
gbɔn é kpó wú.

Káká bɔ nya ɖokpó tlɛ ɖo gbɛ nɔ wɛ xá tɔ́ tɔn sín asi, bɔ é ɖɔ dó
nya élɔ́ ɖo Klísu mɛ wú ɖɔ, “Mi sɔ́ ɛ jó nú awǒvi, bónú agbaza tɔn
ná gblé, bɔ è nǎ sixú hwlɛń lǐndɔň tɔn gán.” Mi mɔ a, éénɛ,́ mi sɔ́
ɛ jó. Mawuxówéma ɔ́ ɖɔ, “Énɛ́ ɔ́ wútu wɛ mɛ gěgé ɖo mi mɛ bó ɖo
azɔn jɛ wɛ bó gblé wɔň, bɔ mɛ gěgé ká ko kú,” yě kó yi azǎn ma kpé
ɖó hwɛhuhu wútu. Mawu ɖe mi sín ali ɔ́ jí; wuntun ɖagbe ɖé wɛ ɖɔ
Klísusɛntɔ́ wɛ mi nyí ɖ’ayǐ, ényí è ɖe mi síin ɔ́ nɛ.́
96 Hǔn, din ɔ́ mi ɖó kɛń jí ɖo fí, è nɔ mɔ Sawúlu dó mɔ gbeyíɖɔ lɛɛ́
ɖokpó, abǐ ɖo gbeyíɖɔ lɛɛ́ mɛ, ɖó é dó wɛn gbeyíɖɔ ɖɔhun. Bɔ din
ɔ́ é jó agɔ yi gǔdo, ɖo é vɛ ́ tóli nú Mawu, bɔ axɔśúɖuto tɔn gba dó
ta tɔn bɔ è sɔ́ dó así nú Davídi, ée Mawu kó kɔn ami dó ta ná gbɔn
Samuwɛĺi gbla mɛ, kpódó amigo ɔ́ kpó é.
97 Mi ɖó kɛń jí, énɛ ́ ɔ́ gúdo ɔ,́ ali atɔn wɛ ɖe bɔ yě nɔ́ gbɔn dó mɔ
do nú nǔ lɛɛ́ ɖo Mawu gɔń; nukɔntɔn ɔ́ wɛ nyí—nyí gbeyíɖɔ ɔ,́ wegɔ́
ɔ́ wɛ nyí dlɔ,̌ bɔ atɔngɔ́ ɔ́ ká nyí Wulímu Tumímu ɔ.́ Bɔ ɖokpó yětɔn
ká jló ná yí gbe ǎ. Din ɔ,́ mi tunwun nǔ e gbeyíɖɔ nyí é, mi tunwun
nǔ e dlɔ̌ yɛ li jí tɔn ɖé nyí é, bɔ mi tunwun nǔ e Wulímu Tumímu ɔ́
nyí ɖ’ayǐ é. Mi tunwun a, ayisɔnmɔ ɔ́ un kan nǔ byɔ́ sún—súnnu ɖé
dó nǔ e kan Wulímu ɔ́ wú, bɔ súnnu énɛ́ ɔ́ sixú ɖɔ nǔ e é nyí é nú mì
ǎ, Wulímu Tumímu ɔ.́ Nǔgbó ɔ,́ Mawu wɛ ɖo gbe yí wɛ gbɔn énɛ́ ɔ́
lɛɛ́ jí. Mi mɔ a?
98 Bɔ awǒvi nɔ́ kpa énɛ́ ɔ́ lɛɛ́ bǐ bló ɖokpó ɖokpó; amɔɛkantɔ,
gbeyíɖɔ-nyǐjɛtɔ,́ kpódó wěkpɛńkantɔ́ kpó. Mi mɔ a?

Din ɔ,́ è nɔ sɔ́ Wulímu Tumímu ɔ́ kúnkplá Aalɔɔ́n sín akɔńta wú,
fí , Wulímu Tumímu ɔ́ nɔ́ cyɔń awǐnnya énɛ́ ɔ́ lɛɛ́ ɖ’ayǐ. Bɔ yě nɔ́ sɔ́
ɛ kplá ɖo sinsɛnxɔ ɔ́ mɛ. Bɔ nú yě má ɖó jiɖiɖe ǎ ɔ,́ yě nɔ́ yi Mawu
nukɔn, nú xósin, bɔ wěziza ɖé nɔ́ kɔń mlawun mlawun dó Wulímu
Tumímu énɛ́ ɔ́ jí, énɛ ́ ɔ,́ bó ná dó tunwun nú é nyí jlǒ Mawu tɔn, abǐ
é nyí ǎ. Din ɔ,́ nú Wulímu Tumímu ɔ́ má ka yí gbe…Din ɔ,́ xósin e
gosín Mawu gɔń tlɔlɔ wɛ énɛ́ ɔ́ nyí.

Din ɔ,́ Wulímu Tumímu éhɔńmɛ tɔn ɔ;́ alɔkpákpákantɔ́ ɔ́ nɔ́ sɔ́
wěkpɛn bɔĺu ɖé, bó ná dó vlɛ ́ Énɛ ́ ɔ;́ awonú ɖé. Mawu ɖo atɔnɖobǔ ɖé
mɛ; hlɔňhlɔń Mawu tɔn lɛɛ́ ɖo atɔnɖobǔ ɖé mɛ. Bɔ awǒvi ɖo atɔnɖobǔ
ɖé mɛ, bɔ hlɔňhlɔń tɔn lɛɛ́ ɖo atɔnɖobǔ ɖé mɛ. Bɔ un sixú ɖe xlɛ ́ mi
ɖɔ nǔgbó wɛ gbɔn Mawuxówéma ɔ́ gbla mɛ. Bɔ Wulímu Tumímu énɛ́
ɔ,́ ée nyí…wɛ nyí wěkpɛń bɔĺu ɖokpó e awǒvi nɔ́ zán ɖo éhɔńmɛ é.

Bɔ gbeyíɖɔ-nyǐjɛtɔ́ ɔ́ lɛ ́ kɔ wá fí égbé, mɛ e mǐ ɖó din é, wɛ nyí, abǐ,
azětɔ,́ abǐ alɔkpákpákantɔ́ ɔ́ ɖo hɛnkɛń dɔň ɔ,́ é wɛ sɔ́ tɛn gbeyíɖɔ ɔ́
tɔn, ɖo awǒvi sín akpáxwé. Mi mɔ nǔ e ɖɔ wɛ un ɖe é a?
99 Din ɔ,́ énɛ ́ ɔ́ gúdo ɔ,́ Mawuxówéma ɔ́ wɛ nyí Wulímu Tumímu ɔ́
égbé. Ényí mɛɖé dó wɛn ɖé gbeyíɖɔ ɖɔhun abǐ kú dlɔ̌ ɖé ɔ,́ bɔ é má
dó gbe ɖokpó ɔ́ xá abǐ é má ɖi gbe ɖokpó ɔ́ xá Mawuxówéma Mawu
tɔn ǎ ɔ,́ é sɔgbe ǎ. Mi ma ɖi nǔ ná ó.
100 Nya ɖé wá gɔň ce ayisɔnmɔ, bó gosín Ɛndu, fí e un ɖo nǔ sɔ́ wɛ
bó ná yi é, mawuxójlátɔ́ kpɛví ɖagbe ɖagbe ɖé. É ɖɔ, “Nɔví súnnu
Branham, un wá fí.” É ɖɔ, “Nyɔňu ɖé ɖó Yɛsinsɛn ɔ,́ bɔ,” é ɖɔ, “nyɔňu
e nyɔ́ xomɛ hú mɛ bǐ é ɖé, ée fá xomɛ hú mɛ bǐ é ɖé kpowun wɛ.”
É ɖɔ, “Bɔ é kó da asú azɔn ɛnɛ, bó ɖo gbɛ nɔ xá asú tɔn ɛnɛgɔ́ ɔ́ wɛ.
Bɔ un ɖɔ, ‘É nyɔ,́ nɛ ̌ nǔ sixú nyí mɔ̌ gbɔn, Aklúnɔ?’” Bɔ é ɖɔ, “Un yi
nukɔn Tɔn bó ɖɔ, ‘Óo, susu nú Mawu!’ Un ɖɔ, ‘Alelúya! Mi kpa susu
nú Aklúnɔ ɔ!́’” Mɛ mɔȟunkɔtɔn ɖé kpowun, mi tunwun a. “Un ɖɔ,
‘Alelúya! Mi kpa susu nú Aklúnɔ ɔ!́’” É ɖɔ, “Aklúnɔ ɔ́ ɖɔ nú mì, ‘Éɖíe,
Un ná xo dlɔ̌ we.’” Bɔ é ɖɔ, “Un kú dlɔ̌ ɖɔ asi ce ɔ,́ un mɔ ɛ bɔ é ɖo
gbɛ nɔ wɛ ɖo agalilɛ mɛ. Bɔ é lɛ ́ kɔ wá gɔň ce bó ɖɔ, ‘Óo, a jlǒ ná sɔ́
hwɛ kɛ mì a, Victor? A jlǒ ná sɔ́ hwɛ kɛ mì a? Un ma ka…’ ‘Étɛ ́ o,’ un
ɖɔ, ‘dandan, un na sɔ́ hwɛ kɛ we bó ná lɛ ́ vɔ́ sɔ́ we.’” É ɖɔ, “Din ɔ,́ nǔ
e un wa ɔ́ nɛ.́” É ɖɔ, “A mɔ a, un nɔ sɔ́ hwɛ kɛ mɛ.”
101 Un ɖɔ, “Victor, dlɔ̌ towe syɛń bó nyɔ́ se, amɔ̌ awǒvi wɛ ná we.”

É ɖɔ, “Étɛẃú?”
102 Un ɖɔ, “É dó gbe ɖokpó ɔ́ xá Mawuxó ɔ́ ǎ. É ɖo gbɛ nɔ wɛ ɖo
agalilɛ mɛ. Dódó. É sixú nɔ gbɛ xá súnnu ɛnɛ ǎ. É sɔgbe. É gosín énɛ́
ɔ́ gɔń bó lɛ ́ kɔ yi nukɔntɔn tɔn ɔ́ gɔń hǔn, é lɛ ́ nylá n’i hú hwenu e é
jɛ jí é. É ɖó ná nɔ gbɛ é ɖokpónɔ, kpikpotɔ́ gbɛ tɔn tɔn.” Un ɖɔ, “A
tunwun ɖɔ énɛ́ ɔ́ kún dó gbe ɖokpó ɔ́ xá Mawuxó ɔ́ ó. Hǔn éyɛ ́ nyɔňu
ɔ…́Dlɔ̌ towe sɔgbe ǎ.” Un ɖɔ, “É ná dó gbe ɖokpó ɔ́ xá Élɔ́ ɔ́ ǎ.”
103 Bɔ nú gbeyíɖɔ ɖé ká dó wɛn ɖé, bɔ yě ɖɔ xó, lobɔ yě jló ná kpɔń ɖɔ
wɛn e gbeyíɖɔ ɔ́ dó ɔ́ nyí nǔgbó a jí ɔ,́ yě nɔ́ sɔ́ ɛ ɖó Wulímu Tumímu
ɔ́ nukɔn. Bɔ ényí Gbe Mawu tɔn ɔ́ bló bɔ wěziza lɛɛ́ kɔń dó Wulímu
Tumímu ɔ́ jí ɔ,́ hǔn é nyí dódó, Nǔgbó ɔ.́ Bɔ ényí nya ɖé ná tínmɛ
ɖé, ná dlɔ̌ ɖé, ná Mawuxówéma ɔ́ sín nǔ ɖé, bɔ, abǐ, nǔ mɔȟunkɔtɔn
ɖé, bɔ é má dó gbe ɖokpó ɔ́ xá Mawuxówéma Mawu tɔn ɔ́ ǎ ɔ,́ é
sɔgbe ǎ. Fí e Wulímu Tumímu ɔ́ ɖe égbé ɔ́ nɛ.́ Mawuxó ɔ́ nɔ́ ɖɔ xó,
bɔ énɛ́ ɔ́ wɛ nyí Gbe Mawu tɔn ɔ́ tlɔlɔ, ɖi lě e Wulímu Tumímu ɔ́ ɖe
gbɔn ɖ’ayǐ é ɖɔhun. Amǐ! Alelúya! É cí ɖi un ɖo sinsɛnnɔ nyínyí ɔ́ mɔ
wɛ ɖo nyiɖée mɛ tlóló din ɖɔhun. Mi ma mɔ mì dó mɔ mawusinsɛn-
zɛxwéwútɔ́ ɖé ná ó, ényí mi nɔ bló ɔ́ nɛ.́ Un tunwun, un tunwun fí e
un ɖe é. Akpakpa ɖo sísɔ́ mì wɛ wɛ ă. Énɛ ́ ɔ́ sɔgbe.

104 Nǔgbó ɔ́ ɖíe, Mawuxó ɔ!́ Dlɔ̌ alɔkpa ɖěbǔ e mi kú é, abǐ wɛn
alɔkpa ɖěbǔ e mi dó é kan mì ǎ, nú é má ɖo Mawuxó ɔ́ mɛ ǎ ɔ,́ é
sɔgbe ǎ, ényí é má dó gbe ɖokpó ɔ́ xá Xó énɛ́ ɔ́ ǎ ɔ́ nɛ.́ Nǔ e ɖo tagba
nyi wɛ ɔ́ nɛ.́ Mɛɖé nɔ́ ɖó dlɔ̌ ɖé, mɛɖé nɔ́ ɖó nǔmimɔ ɖé, mɛɖé nɔ́ ɖó
gbe ɖé, mɛɖé nɔ́ ɖó nǔɖexlɛḿɛ ɖé; é bló bɔ nǔ ɔ́ bǐ kpéte cáká kpódó
nǔ lɛɛ́ bǐ kpó, mi ɖó agunnyíkɔ lɛɛ́ bó hɛn nǔ lɛɛ́ bǐ klán. Mi ɖó ná
kplá ɛ lɛ ́ kɔ wá dodó gǔdo tɔn ɖé kɔn, bɔ énɛ́ ɔ́ wɛ nyí Mawuxó ɔ.́
Nǔgbó wɛ énɛ́ ɔ́ nyí.
105 Agun lɛɛ́ nɔ́ nyí gbǐgbá dó ɖě jí, éyɛ ́ ɖɔ, “Óo, Jezu jǎwe ɖo sɔ́
wěwé ɖé jí. Un tunwun. Un mɔ Ɛ ɖo nǔmimɔ ɖé mɛ.” Yě nɔ́ bló agun
mɔȟunkɔtɔn ɖé. “Óo, alelúya! É jǎwe ɖo akpɔḱpɔ́ ɖé jí.” Yě nɔ́ bló ɖó
alɔkpa énɛ́ ɔ́ jí. É nɔ́ gba yě dó, bɔ yě nɔ́ klán jɛ vovo, lobɔ yě nɔ́ ɖo
nɔzo yětɔn ylɔ́ wɛ ɖɔ, “aklasú lɛɛ́ sín adɔťɛn,” kpódó “jɔ̌ lɛɛ́ sín atɔ,”
kpódó nǔ mɔhunkɔtɔn lɛɛ́ bǐ kpó. Étɛ ́ o, nɔví súnnu, é nɔ́ ɖe xlɛ,́ ɖo
tɛn nukɔntɔn ɔ́ mɛ, ɖɔ ayi towe kún sɔgbe xá Mawu hwenu e a ɖo mɔ̌
bló wɛ dó é ó. Énɛ ́ ɔ́ sɔgbe. Nɔví nɔví lɛɛ́ wɛ mǐ nyí. Mǐ ɖó ná tɛ ́ dó
nɔzo mǐtɔn wú. Mǐ ɖó hudó nɔzo mǐtɔn tɔn.
106 Din ɔ́ mi kpɔń. Sawúlu jó agɔ yi gǔdo, bɔ é yi jǐ dɔň. Éyɛ ́ ɔ,́ Mawu,
ɖe kɔ Tɔn sín wǔ tɔn. Bɔ é yi jǐ dɔň bɔ é yi kan nǔ byɔ́ ɖo gbeyíɖɔ lɛɛ́
gɔń. Gbeyíɖɔ lɛɛ́ tɔń bó tɛńkpɔń bó ná dó yí wɛn bo dó, bɔ Mawu ká
tin, bó jló ná ná nǔmimɔ ɖě ǎ. Gbeyíɖɔ ɔ́ tɔń, bó ɖɔ, “Un sixú ǎ. Éeǒ.
É ɖɔ nǔtí lě nú mì dó wǔ we ǎ.”
107 É nyɔ,́ énɛ ́ ɔ́ gúdo ɔ́ é ɖɔ, “Aklúnɔ, xo dlɔ̌ mì.” Zǎn ɖě jɛ ɖě gúdo
ɔ,́ dlɔ̌ ɖě wá ǎ.
108 Énɛ́ ɔ́ gúdo ɔ́ é yi Wulímu Tumímu ɔ́ kɔn, bɔ é ɖɔ, “Mawu e! Un
ko dó gbeyíɖɔ lɛɛ́ kpɔń, un ko dó dlɔ̌ lɛɛ́ kpɔń, din ɔ́ Hwi ni dó alɔ mì.
A jlǒ ná bló ǎ cé?” É vɛ́ kó tin kpowun, Wěziza lɛɛ́ kɔń ɖokpó vɔv́ɔ́ ǎ.
109 Énɛ́ ɔ́ gúdo ɔ́ é dlɔń dó azětɔ,́ nǔvɔnɔ, ée wi ɖě má ɖo ta ná ǎ é ɖé.
Bɔ é yi gɔň tɔn, bó zɔn cɛb́ɛćɛb́ɛ ́ yi fínɛ ́ bó fɔ awu dó bɔ è sɔ́ tunwun
ǎ. Bɔ azětɔ́ yi bó yi ylɔ́ yɛ Samuwɛĺi tɔn wá.
110 Din ɔ,́ un tunwun nǔ e lin kpɔń wɛ mi ɖe é. Mɛ gěgé ɖɔ, “Énɛ́ ɔ́
má ká nyí Samuwɛĺi nɛ.́” Amɔ̌ Mawuxówéma ɔ́ ká ɖɔ ɖɔ Samuwɛĺi
wɛ, bɔ Samuwɛĺi wɛ. É kpácá bónú è nǎ wlí énɛ ́ ɔ,́ mɔ̌ wɛ ǎ cé? Amɔ̌
Samuwɛĺi ká nɛ.́ Mawuxówéma ɔ́ ɖɔ ɖɔ mɔ̌ wɛ.
111 Bɔ azětɔ́ énɛ ́ ɔ́ sixú kó ylɔ́ ɛ wá, bɔ é ylɔ́ Samuwɛĺi wá. Bɔ
Samuwɛĺi ɖo fí ɖěvo, amɔ̌ é ɖó ayi nǔ e ɖo jijɛ wɛ é wú, bó lɛ ́ kpo ɖo
te kpódó gbeyíɖɔ wu tɔn kpó. Hǔn, nɔví súnnu, nú a kú ɔ,́ a ko kú ǎ,
a ɖo gbɛ nɔ wɛ ɖo fíɖé, ɖo fí ɖěvo.
112 Mi gbɔ nú má nɔ te zaan, bó ná dó ɖe ɖɛ
yɛnyanyalɛɛ́wúnywɛńǔdóxó élɔ́ kpɛví ɖé kpowun. Yɛ nyanya
ɖé wɛ nyɔňu ɔ́ nyí, amɔ̌ é ká ɖo kancícá tínmítínmí mɛ xá gbɛ e ɖo

yɛswímɛ ɔ.́ Din ɔ,́ égbé ɔ,́ yɛylɔt́ɔ́ lɛɛ́ gěgé tíin bó tunwun nǔ gěgé dó
gbɛ e ɖo yɛswímɛ ɔ́ wú ɖo nǔgbó mɛ hú yě mɛ e nɔ ɖe kúnnu ɖɔ émí
Klísusɛntɔ́ lɛɛ́ é, có yɛ nyanya ɖé wɛ éyɛ́ nyí. Ɖo Mawuxówéma ɔ́ sín
hwe lɛɛ́ nu ɔ́ nǔ ɖokpó ɔ́ wɛ.
113 Hwenu e Jezu ɖo ayǐkúngban jí fí dó é ɔ,́ nǔkplɔńmɛtɔǵán kpódó
wěmaxɔmɛyitɔ́ kpódó nǔkplɔńmɛtɔ́ kpó énɛ́ ɔ́ lɛɛ́ tíin, yě mɛ e nyɔ́ hú
bǐ ée tíin lɛɛ́ é, ée tɔń sín vaxɔ e nyɔ́ hú ée mǐ sixú kó ná égbé lɛɛ́ é
mɛ. Bɔ gbɛtɔ́ mímɛ,́ ée jɛ nyǐkɔ ɖagbe, é wɛ yě nyí dandan. Ényí e mɔ
Levíi ví ɖé ɔ,́ è ɖǒ ná mɔ nǔɖé ɖɔ dó wǔ tɔn ǎ, é ɖó ná nyí nǔjlɔj́lɔẃatɔ́
ɖo ali lɛɛ́ bǐ xo. É ɖo mɔ̌ có nya énɛ́ ɔ́ ká tunwun nǔɖé dó Mawu wú
hú ɖɔ azwi ná tunwun nǔɖé dó laglásilinfín mɛ fɔkpa wú ǎ. Hwenu
e Jezu wá é ɔ,́ é kpé wú mɔ nukúnnú jɛ wǔ Tɔn ǎ, bɔ é ylɔ́ Jezu ɖɔ
“yɛ nyanya.” É ɖɔ, “Bɛluzebúlu wɛ É nyí, yɛ nyanya lɛɛ́ sín gǎn.” Énɛ́
ɔ́ ká sɔgbe a?
114 Bɔ yɛ nyanya alɔkpa e vɔ́ hú bǐ ɖíe ja, bó kó blá nya ɖé dó nyi
yɔdo lɛɛ́ mɛ dɔň, kpódó nǔ bǐ kpó e, bɔ yě sú xó. Awǒvi ɖésúnɔ
ɖɔ, “Mǐ tunwun Mɛ e A nyǐ é. Mawu Ví ɔ́ wɛ A nyǐ, Mɛ Mímɛ́ ɔ.́”
Énɛ ́ ɔ́ ká sɔgbe a? Azětɔ́ lɛɛ́ kpódó amɔɛkantɔ́ lɛɛ́ kpó, yɛ nyanya lɛɛ́,
yě mɔ Ɛ dó mɔ Mawu Ví ɔ́ ná; hwenu e wěmasetɔ́ lɛɛ́, mawuxójlátɔ́
mawuwúnywɛńǔdóxó vaxɔ tɔn lɛɛ́ ká mɔ Ɛ dó mɔ Bɛluzebúlu ná é.
Mɛ̌ wɛ sín hwɛ wɛ jɔ, yɛ nyanya ɔ́ abǐ mawuxójlátɔ́ ɔ?́ Yɛ nyanya ɔ́
wɛ. Bɔ, nɔví súnnu, é kó ɖyɔ́ nabí ɖé égbé ǎ. Yě nɔ́ mɔ nukúnnú jɛ
hlɔňhlɔń Mawu tɔn ɔ́ wú ǎ.
115 É kpɛń nǔkplɔńkplɔń nabí e mi mɔ yí é, mi sixú sɔ́ énɛ ́ ɔ́ gɔ́ ta
mitɔn mɛ gbágbágbá. Mawu ɖo xókwín ɖaxó ɖaxó lɛɛ́ mɛ ǎ. Ayi e ɖo
wɛn é mɛ wɛ Mawu ɖe. Mi sixú xwe te ɖo fí, bó ɖɔ xó kpódó xókwín
ɖaxó ɖaxó lɛɛ́ kpó, ɖi lě e un ma ko tunwun kpɔń ǎ é ɖɔhun, énɛ ́ ɔ́
nɔ́ sɔ́ mi sɛkpɔ́ Mawu gɔ́ ná ǎ. Mi sixú xwe te bó kplɔń lě e è nǎ vɔ́
mawuxójlájlá mitɔn ɖɔ gbɔn bó ɖɔ nǔ élɔ́ lɛɛ́, énɛ ́ ɔ́ nɔ́ zɔń bɔ mi nɔ
sɛkpɔ́ Mawu gɔ́ ná ǎ. Mi sixú kplɔń nǔtínmɛwéma káká bó nɔ́ yi dɔ́
amlɔ́ kpódó ɖokpó kpó, bɔ é ɖo mɔ̌ có é ká ná zɔń bɔ mi na sɛkpɔ́
Mawu gɔ́ ná ǎ. Ayi mɛɖéesɔh́we tɔn, ée hwíhwɛ,́ ɖo vlɛḱɛśɛɛ́ ́ mɛ é, é
wɛ nyí nǔ e nɔ́ kplá mi yi Mawu gɔń é. Bɔ nǔgbó wɛ énɛ́ ɔ́ ka nyí.
Amǐ! Ayi mɛɖéesɔh́we tɔn ɔ,́ Mawu nɔ́ yí wǎn ná. Din ɔ,́ mi na bo gɔn
ABC mitɔn lɛɛ́ tunwun ɔ,́ énɛ ́ ɔ́ nɔ́ ɖɔ nǔɖé ǎ. Ayi mɛɖéesɔh́we tɔn ɖé
kpowun! Mawu nɔ́ nɔ ayi mɛɖéesɔh́we tɔn mɛ; é nyí wěmasise mɛ wɛ
ǎ, é nyí wěmaxɔ lɛɛ́ mɛ wɛ ǎ, é nyí mawuwúnywɛńǔdóxó lɛɛ́, vaxɔ
lɛɛ́ mɛ wɛ ǎ, é nyí tɛn vovo ɖěvo élɔ́ lɛɛ́ bǐ mɛ wɛ ǎ; é nyí xógbe ɖaxó
ɖaxó lɛɛ́ mɛ wɛ ǎ, é ka nyí tɛn e ɖo hǎga jí é lɛɛ́ mɛ wɛ ǎ. Mawu nɔ́
nɔ ayi gbɛtɔńyínyí tɔn mɛ. Bɔ lě do e mi sixú gbígbá miɖée yi do sɔ
ɔ,́ bó ná nyí nǔ vlɛḱɛśɛɛ́ ́ gɔ́ ná ɔ,́ mɔ̌ do wɛ mi sixú wa ɖaxó gɔ́ ná ɖo
Mawu nukúnmɛ gbɔn.

116 Mi gbɔ nú má ná nǔɖé mi. Un mɔ ɖɔ gle mitɔn lɛɛ́ gɔ́ kpódó blěe
kpó ɖo kɔx́ota fí. Blěe sín gǒ e gɔ́ kpódó blěe kpó nɔ́ dó kɔ do tɛgbɛ.
Nǔyɔ́ kpɛví xóxó ɖé nɔ́ jlɔ́ ɖó te ɖo fínɛ,́ bó nɔ́ ɖo xásáxásá wɛ lɛ ́ dó
ɖi é tunwun nǔ bǐ ɖɔhun, nǔɖé ká ɖo ta tɔn ǎ. Mɔ̌ wɛ é ɖe ɖo nyaví
élɔ́ lɛɛ́ gěgé ée nɔ lin ɖɔ émí ɖó nǔ gěgé ɖo ta yětɔn mɛ lɛɛ́ gɔń, bɔ
nǔɖé ká ɖo ta yětɔn mɛ, lɔ ǎ. Ta mímɛ́ ɖé ná dó kɔ do ɖo Hlɔňhlɔń
ɔ́ nukɔn, bó ná mɔ nukúnnú jɛ Jezu Klísu wú ɖi Mawu Ví ɔ́ ɖɔhun,
lobo ná ɖi nǔ nú azɔw̌iwa Tɔn lɛɛ́.
117 “Bɔ É nyí nǔ ɖokpó ɔ,́ sɔ.” Óo, yě nɔ mɔ nukúnnú jɛ wǔ Tɔn, dódó,
ɖo tan lixo. Amɔ̌ tan sín nǔ ɖé wɛ ǎ. Mɛ lɛɛ́ nɔ́ sí te bó nɔ́ ɖɔ, “Óo, un
ɖi nǔ nú Pantekótu, hwenu e yě mɔ yɛgbigba kɔn nyi ayǐ ɖaxó kpódó
nǔ mɔhun lɛɛ́ kpó dó é,” bó nɔ́ sɔ́ sɛn dó ɖe myɔ ɖé ná. Gbɛtɔ́ e avivɔ
ɖaxó ɖo sinsin wɛ é sixú xú myɔ e è sɔ́ sɛn dó ɖe ná é ɖé ǎ. È nɔ xú
myɔ e è sɔ́ sɛn dó ɖe ná é ǎ. Nǔ e yě nyí ɖ’ayǐ ɔ́ nɛ.́ Étɛ ́ ká wɛ égbé,
ényí É nyí nǔ ɖokpó ɔ́ sɔ, égbé káká sɔýi? Myɔ e sɔ́ sɛn dó ɖe ná é
nɛ.́ Nya e avivɔ ɖaxó ɖo sinsin wɛ yi kú é ɖé, bɔ é ɖɔ, “Mi kpɔń myɔ
ɖaxó e yě ɖó ɖ’ayǐ é.” Ani o, énɛ ́ ɔ́ nɔ́ ná yǒzo mi a.
118 Nǔ e yě bló ɖo Pantekótu é, nǔ e yě ɖó ɖo bǐbɛńu Akɔjijɛ ɔ́ tɔn
ɔ,́ mǐ lɛ ́ ɖó égbé! Bɔ hwenu e Mawu ná kpé wú bó li nǔ ɔ́ kpódó gan
zozo kpó, bɔ Agun ɔ́ ná nyí kplékplé ɖó kpɔ́ tlóló ɔ,́ Sísɔ́ yi jǐxwé ɔ́ ná
jɛ. Amɔ̌ mǐ tlɛ nɔ́ kpé wú bó nɔ́ ɖó nǔɖiɖi nú azɔngbigbɔ Mawu tɔn
vɔv́ɔ,́ káká bó ná wá ɖɔ Sísɔ́ yi jǐxwé xó ǎ, ɖó mǐ wlú bǐ ɖó te, mɛɖé
nɔ́ gbɔn ali élɔ́ bɔ mɛɖé nɔ́ gbɔn ali énɛ́ ɔ.́ “Nǔkplɔńmɛtɔ́ Lě-kpó-lě-kpó
wɛ ɖɔ É nyí lě ɖ’ayǐ. É nyɔ,́ mawuxójlátɔ́ ce ɖɔ É nyí Lě ɖ’ayǐ.”
119 Hwe ɖé nu wá yi ɔ,́ nyɔňu ɖé ɖɔ, “Awoxotɔ́ ɖé kpowun wɛ.” É
ɖɔ, “Yɛhwenɔ ce wɛ ɖɔ mɔ̌ nú mì.” É jló mì ɖɔ yɛhwenɔ tɔn ɔ́ ní jɛ te
wá fí hwe ɖé nu, mǐ ná mɔ mɛ e nyí awoxotɔ́ ɔ́ é. Ɛɛn. Mǐ ná mɔ mɛ
e nyí awoxotɔ́ ɔ́ é. Mi bo wá dó kpɔń.
120 É kó lín din ǎ ɖo fí ɔ,́ ɖo Harlingen, Texas, mǐ ɖo sinsɛnzɔ́ ɖé wa
wɛ ɖo fínɛ.́ Bɔ yě ɖó kpánuxwlɛ ɖaxó ɖaxó lɛɛ́, gbɔn fí bǐ ɖo mɔťo lɛɛ́
wú zǎn énɛ́ ɔ́ mɛ hwenu e un yi dɔň é, yě ɖɔ ɖɔ FBI ɖo fínɛ ́ bó ná
dó ɖe mì gba ɖi awoxotɔ́ ɖé ɖɔhun. Hǔn è ko gbɔ azɔn nú nyɔňuví
kpɛví ɖé ɖo Texas fínɛ ́ ɖo fíɖé. É nɔ́ nɔ totaligbé bǐ, bɔ, un—un lin,
ɖo mǐlu afatɔń mɔ,̌ ɖo Panhandle sín xá mɛ ɖo totaligbé bǐ. Bɔ élɔ́ ɔ́
ká ɖo jijɛ wɛ ɖo tofɔligbé bǐ ɖo Harlingen, ɖo káká dogbó ɔ́ jí. Nɔví
súnnu Baxter wá, bó ɖɔ, “Nɔví súnnu Branham,” bó ɖɔ, “a ko mɔ
hunnyahunnya mɔhun kpɔń ɖo fínɛ ́ ǎ, mɛ afatɔń afatɔń donu ɛnɛ abǐ
atɔɔ́ń mɔ.̌” Bɔ é ɖɔ, “Bɔ énɛ́ ɔ́ gúdo ɔ,́ gbɔn fínɛ ́ bǐ lɛ ́ dó ɔ,́ FBI ná wlí
we ɖo xóɖiɖɔkpe ɔ́ jí gbadanu din, bó ná ɖe we gba.”

Un ɖɔ, “É nyɔ,́ xomɛ hun mì dódó ɖó énɛ́ ɔ́ wú.”

121 É ɖɔ, “A tunwun nyɔňuví kpɛví énɛ ́ e è gbɔ azɔn ná zǎn ɖě ɔ́ mɛ
é a?”
122 Xwé gbe wɛ un ja bó gosín…bó xwe xɔ ce mɛ. Un se bɔ mɛɖé ɖo
avǐ ya wɛ, bɔ un ɖe kɔ bó kpɔń. Un vɛdó ɖɔ ahwan wɛ gbo mɛɖé sín.
Nyɔňuví ɖé wɛ. Bɔ un lɛ ́ kɔ kpɔń gǔdo. Un ɖɔ…Bɔ un lɛ ́ kɔ, un ɖɔ,
“Ani wɛ ka ɖo do jɛ wɛ, Nɔ e?” Bɔ nyɔňuví kpɛví we wɛ ɖo te ɖo fínɛ,́
yě ɖó xwe afɔtɔn-nukún-we, afɔtɔn-nukún-atɔn mɔ,̌ yě mɛ we lɛɛ́, yě
fán nɔzo yětɔn hɛn, bó ɖo avǐ ya wɛ.
123 É ɖɔ, “Nɔví súnnu Branham!” Un tunwun hwe énɛ́ ɔ́ nu ɖɔ yě
tunwun mì. É ɖɔ, “Mǐdɛɛ lɛɛ́ ɔ,́ un kplá ɛ gbɔn ali ɔ́ bǐ jí káká wá fí.”
É ɖɔ, “É ɖó ná yi taɖunɔ lɛɛ́ dotóoxwé.” Bɔ nyɔňuví kpɛví ɔ́ wá kplé
ce ɖo Lubbock, Texas. Bɔ é ɖɔ, “Un tunwun ɖɔ nú un sixú kpé wú bó
kplá ɛ wá fí bónú a xo ɖɛ n’i jɛń wɛ ɔ,́ un ɖi ɖɔ Mawu ná gbɔ azɔn
n’i.”
124 É nyɔ,́ un lin nǔ kpɔń, “Nǔɖiɖi tɛ ́ nɛ!́” Bɔ un ɖɔ, “É nyɔ,́ din ɔ,́
nɔví nyɔňu, a sixú bló bɔ é ná…” Bɔ ɖo hwe énɛ́ ɔ́ nu pɛṕɛṕɛ ́ ɔ́ un ɖɔ,
“Mɔťo-azamaɖotanánɔ sínmɛ koklójónɔ ɖé wɛ mi kun bó wá fí, mɔ̌
wɛ ǎ cé?”

É ɖɔ, “Ɛɛn!”
Bɔ un ɖɔ, “Nɔ towe gblé wɔn.”
É ɖɔ, “Énɛ́ ɔ́ sɔgbe.”
Un ɖɔ, “Mɛtodísu lɛɛ́ gun mɛ a nɔ yi.”
É ɖɔ, “Nǔgbó ɔ́ nɛ ́ pɛṕɛṕɛ.́”

125 Bɔ un ɖɔ, “Hwenu e mi ɖo ali jí bó ja ɔ,́ mɔťo mitɔn ɖibla flí xwe.
Hwi kpódó nyɔňuví élɔ́ kpó ɖo nǔ ko wɛ hwenu e mi wá gbɔn fíɖé
bɔ é nyí betɔɔ́n ɖo akpá ɖé xwé bó nyí gudlɔɔ́n ɖo akpá ɖé xwé, bɔ
mi ɖo xíxátɛn ɖe gbɔn wɛ.”

É ɖɔ, “Nɔví súnnu Branham, nǔgbó ɔ́ nɛ!́”
Un ɖɔ, “Bɔ, NǓ E MAWU MAVƆMAVƆ ƉƆ Ɔ́ ƉÍE, è gbɔ azɔn nú

nyɔňuví ɔ.́”
126 Ayǐhɔńgbe tɔn ɔ́ é ɖo toxo ɔ́ dó zo wɛ, bó ɖo ɖiɖɔ nú mɛ bǐ wɛ,
bó ɖo sa ɖi wɛ ɖó énɛ́ wú. Nǔgbó ɔ,́ yě tunwun i ɖo fínɛ ́ ǎ, nú é kó
nɔ ninɔmɛ énɛ́ ɔ́ mɛ kpɔń ǎ. Bɔ énɛ́ ɔ́ gúdo ɔ́ gbe énɛ́ ɔ́ gbe ɔ́ un…
Nɔví súnnu Baxter ɖɔ, “Nɔví súnnu Branham,” é ɖɔ, “nyɔňuví énɛ ́ ɔ́
lɛɛ́ ɖo fínɛ ́ bó ɖo nǔ bɛ́ dó gbǎ mɛ wɛ bó ná zɛ hwɛ.” Bɔ nǔ ɖokpó
ɖíe bɔ é tunwun ɖɔ un tunwun ǎ. Akwɛǵbá mǐtɔn vɔd́a. Un ka nɔ lɔn
bónú é ní ɖɔ xó d’é wú kpɔń gbeɖé ǎ. Amɔ̌ nyɔňuví énɛ ́ ɔ́ lɛɛ́ ɖokpó
sɔ́ dɔláa afɛnɛ kanwe ko ɖó nǔ énɛ́ ɔ́ mɛ—ɖó nǔníná énɛ́ ɔ́ mɛ é kpo
sɔ gbadanu, bó vɔ́ akwɛǵbá énɛ́ ɔ́ sɔ́ sí te. Din ɔ,́ éyɛ ́ ɔ,́ é tunwun mɔ̌

káká wá jɛ égbé ǎ, amɔ̌ un tunwun mɔ.̌ Mi mɔ a? Bónú má…Mawu
kó ɖɔ nú mì ɖɔ nǔ bǐ ná yi ɖó ganjí.
127 Bɔ Nɔví súnnu Baxter ɖɔ, “Nɔví súnnu Branham,” é ɖɔ, “é ná
nyɔ́ hú ɖɔ hwi ni gbɔ bónú má byɔ́ nǔ kpɛɖé yí.” É ɖɔ, “Yě kó ɖó
azɔngbɔtɔ́ Mawu tɔn élɔ́ lɛɛ́ ɖě gbɔn fí bɔ yě vɛ ́ kó byɔ́ nǔ yí ɖo togun
élɔ́ sí kpowun.”
128 Un ɖɔ, “Nǔtí. Éeǒ, nya ce. A nǎ bló ǎ. Nɔví súnnu Baxter,
hweɖěbǔnu e a nǎ byɔ́ nǔ yí nú akwɛ́ gbɔn mɔ̌ ɔ,́ hwe énɛ́ ɔ́ nu wɛ
hwi kpódó nyi kpó ná vɛ́ kó ná alɔ nɔzo mǐtɔn ɖi nɔví nɔví lɛɛ́ ɖɔhun,
bɔ un ná ɖidó nyi ɖóɖónɔ.” Mi mɔ a? Un ɖɔ, “A nǎ bló mɔ̌ ǎ.” Un ɖɔ,
“Mawu ɖó kanlin ɖo sóví afatɔń jí, bɔ nǔ bǐ wɛ nyí Étɔn. Un nyí Étɔn.
É ná kpé nukún dó wǔ ce.”

É ɖɔ, “É nyɔ.́”
129 Bɔ zǎn énɛ́ ɔ́ ɖésúnɔ mɛ ɔ́ é ɖɔ, “Nɔví súnnu Branham, kpɔń fí.
Mɛɖé…Kpɔń fí! Wěmakpo ɖé ɖíe ɖo fí e, nyǐkɔ ɖěbǔ ɖo jǐ tɔn ǎ,
wěmakwɛ́ dɔláa kanwe ko gbe tɛńnɛ wɛ ɖ’é mɛ. Nǔ e hudó mǐ bónú
mǐ ná sixú lɛ ́ wa azɔ̌ é pɛṕɛṕɛ.́”

Un ɖɔ, “Nɔví súnnu Baxter.”
É ɖɔ, “Sɔ́ hwɛ kɛ mì.”

130 Gbɔn mɔ̌ hǔn un tunwun ɖɔ nyɔňuví énɛ ́ ɔ́ wɛ. Gbɔn mɔ̌ hǔn—mɔ̌
hǔn ayǐhɔńgbe tɔn ɔ,́ Nɔví súnnu Baxter ɖɔ, “Nɔví súnnu Branham,
yě ɖo fínɛ ́ bó ɖo awu bɛ́ dó nǔ mɛ wɛ, bó ɖo avǐ ya wɛ.”

Un ɖɔ, “Étɛ ́ wɛ ka jɛ?”
É ɖɔ, “É ná nyɔ́ hú ɖɔ hwi ni gbɔ bó yi dɔň bó yi mɔ yě.”

131 Un jɛ te yi xɔ e mɛ yě ɖe é. Un ɖɔ, “Xɔ ɖětɛ ́ mɛ wɛ yě ɖe?” Un jɛ
te yi fínɛ ́ bó xúxú hɔn ɔ.́ Un se bɔ yě ɖo avǐ ya wɛ. Un xúxú hɔn ɔ,́
bɔ nyɔňuví ɔ́ wá hɔn ɔ́ jí, é ɖɔ, “Óo, Nɔví súnnu Branham, é vɛ ́ nú mì
tlala.” É ɖɔ, “Nyɛ wɛ dɔn tagba élɔ́ bǐ dó kɔ nú we.”

Un ɖɔ, “Tagba a? Ani wɛ ɖo do jɛ wɛ, nɔví nyɔňu?”
É ɖɔ, “Óo, nyɛ wɛ zɔń bɔ FBI wá jɛ gbě towe mɛ.”
Bɔ un ɖɔ, “Óo, énɛ ́ ɔ́ ká sɔgbe a?”

132 É ɖɔ, “Ɛɛn.” É ɖɔ, “Un lin ɖɔ un ɖe kúnnu dín gan gbɔn toxo ɔ́
mɛ égbé, kpódó nǔ bǐ kpó.”

Un ɖɔ, “Éeǒ.”
133 Bɔ é ɖɔ, “Nɔví súnnu Branham, FBI ɖo fínɛ,́ yě ɖo fínɛ,́ bó ja ɖiɖe
we gba gbé égbé gbadanu.”
134 Un ɖɔ, “É nyɔ,́ ényí un—ényí nǔ e má sɔgbe ǎ é ɖé wa wɛ un
ɖe hǔn, é byɔ́ ɖɔ è nǐ ɖe mì gba.” Mi mɔ a? Un ɖɔ, “Dandan. Ényí
Wɛnɖagbe ɔ́ jlájlá byɔ́ ɖɔ è nǐ ɖe mɛ gba hǔn, mi nú mǐ ná bló.” Mi mɔ

a? Un ɖɔ, “Un—un—un nɔ nɔ gbɛ gbɔn Mawuxówéma élɔ́ jí, bɔ nǔ
e Mawuxówéma élɔ́ má ka ɖɔ ǎ ɔ…́Jagbinúmɛ ce ɖíe, ɖo fí pɛṕɛṕɛ.́”
Mi mɔ a? Bɔ un ɖɔ, bɔ é…

É ɖɔ, “É nyɔ,́” bó ɖɔ, “É vɛ ́ nú mì kpowun ɖɔ un wa nǔ e un wa
é.”

Un ɖɔ, “A wa nǔtí lě ǎ, nɔví nyɔňu.”
É ɖɔ, “É nyɔ,́ a ɖi xɛsi bó ná dó yi dɔň ǎ cé?”
Bɔ un ɖɔ, “Éeǒ.”
É ɖɔ, “É nyɔ,́ FBI ɖo fínɛ ́ hǔn.”

135 Un ɖɔ, “É nyɔ,́ un ko mɔ yě ɖo kplé ce mɛ ɖokpó kpɔń bɔ yě mɔ
hwlɛngán.” Un ɖɔ, “Mɛɖaxó Al Farrar…”
136 Ahwangán Al Farrar, gěgé mitɔn tunwun lě e é húzú jijɔ gbɔn
é ɖo fínɛ ́ ɖo Tacoma, Washington, é mɔ hwlɛngán, ɖo túkplɔńdatɛn
ɖé ɖo fínɛ ́ pɛṕɛṕɛ.́ É wá kplé ɔ́ tɛnmɛ, é ɖɔ, “Un jɛ túnnu nú nya élɔ́
xɔ xwe we. Bɔ un se akwɛźínzán lɛɛ́ xó, bɔ un bɔ nukún dó nyi wǔ
tɔn, bó yi gbɔn fí bǐ.” Bɔ é ɖɔ, “Nǔgbó ɔ́ wɛ Énɛ́ ɔ́ nyí, mawusinsɛn-
zɛxwéwútɔ́ ɖé ɖótó wɛ mi ɖe gbadanu din ǎ, Nǔgbó ɔ́ ɖótó wɛ mi ɖe.”
É ɖɔ, “Súnnu lɛɛ́ ɖokpó ɖo tocícɔ-́kponɔxwé ɔ,́ un byɔ́ dotóo ɖé ɖɔ é
ní gbéjé lanmɛ kpɔń nú vǐ tɔn bɔ un sɛ ́ ɛ dó wá gbɔn ɖɛxixo xwislɛślɛ ́
ɔ́ mɛ,” bɔ é ɖɔ, “nǔ e ɖo vǐ ɔ́ wa wɛ é wɛ è ɖɔ n’i bɔ é sɔgbe pɛṕɛṕɛ,́
kpódó nǔ e kó jɛ dó jǐ tɔn é kpó. Bɔ é ɖɔ, ‘Ɖo azǎn tántɔn mɛ ɔ́ é ná lɛ ́
kɔ yi wěmaxɔmɛ,’” ninɔmɛ polio tɔn ɖé. Bɔ é ɖɔ, “Azǎn tɔn tántɔngɔ́
ɔ́ gbe ɔ́ vǐ kpɛví ɔ́ lɛ ́ kɔ yi wěmaxɔḿɛ.” É ɖɔ, “Un jɛ túnnu tɔn xɔ xwe
we,” ɖo mɛ děgba we afɔwó nukɔn. Fínɛ ́ ɔ́ bǐ tɔn wɛ…Fɔtóo tɔn ɖe,
Seattle sín kplé ɔ,́ ɖo—ɖo wěma mitɔn mɛ. É ɖɔ, “Un jló ɖɔ mi mɛ bǐ
ní tunwun ɖɔ mi kún ɖo tó ɖó awonɔ sínsɛnnɔ ɖé wɛ ó. Nǔgbó ɔ́ ɖó
tó wɛ mi ɖe.” Ahwangán Al Farrar. Bɔ ayǐhɔńgbe tɔn ɔ́ un kplá ɛ wá
Mawu gɔń, bɔ é mɔ yɛhwesinlilɛ Yɛsinsɛn ɔ́ tɔn yí, ɖo túkplɔńdatɛn
ɖé mɛ, ɖo tɛn ɖaxó ɖé glɔ́ ɖo hɛnkɛń dɔň.

Un ɖɔ, “Bɔýá ɔ́ nya élɔ́ ná wa nǔ ɖokpó ɔ.́”
Hǔn é ɖɔ, “A ɖi xɛsi bó ná yi dɔň wɛ a?”

137 Un ɖɔ, “Xɛsi a? Ani o, gbeɖé tótó. Gbeɖé tótó. Aniwútu un ka ɖó
ná ɖi xɛsi nú Mawu wɛ sɛ ́ mì dó bónú má yi bló? Éyɛ́ wɛ nyí Mɛ e nɔ
fun ahwan lɛɛ́, nyɛ wɛ ǎ.” Gbɔn mɔ̌ un ɖɔ, “Din ɔ,́ un jló ɖɔ mi mɛ bǐ
ní nɔ zɔ.” Bɔ gbɔn mɔ…̌
138 Mǐ yi kplé ɔ́ gbadanu énɛ́ ɔ,́ tɛn ɔ́ mɛ gɔ́ kpódó ahwan kpó.
Bɔ hɔnjínɔtɔ́ e ɖo fínɛ ́ ɔ́ tɔń, bó wá ɖɔ, “Sísíjɛxánɔ Branham,
un xɛýa Mɛkisíki ví wǒ.” É ɖɔ, “Kpɔń fí, ‘FBI ná ɖe Sísíjɛxánɔ
Branham gba gbadanu din, sisɛnnɔ mawusinsɛn-zɛxwewútɔ́ ɖé,’” abǐ
nǔ mɔȟunkɔtɔn ɖé. Bɔ é ɖɔ, “É ɖo mɔťo yětɔn lɛɛ́ ɖokpó ɖokpó wú.

È nǎ wínnyɔ…́” É ɖɔ, “Un xɛýa Mɛkisíki ví kpɛví wǒ, yě ná wínnyɔ́
yě síin bó ná wá bɛ́ yě kɔn ɖó fí.” É ɖɔ, “Óo, é jló mì ɖɔ alɔ ce ní jɛ
nyaví énɛ ́ ɔ́ jí!”
139 Un ɖɔ, “Ado ní má hu we ó, nya ce. Alɔ Mawu tɔn ná jɛ jǐ tɔn.”
Mi mɔ a? Un ɖɔ, “Vɛ̌ kó jó e dó kpowun.”
140 Hǔn é wá mɔ mì. Bɔ gbadanu énɛ́ ɔ́ hwenu e mǐ wá byɔ́ xɔ ɔ́ mɛ
ɔ,́ un ná wɔn kpɔń ǎ, un zɔn byɔ́ xɔ ɔ́ mɛ. Un…Nɔví súnnu Baxter ji
Vɛ̌ Kó Ɖi Nǔ Kpowun. É ɖɔ, “Din ɔ,́ Nɔví súnnu Branham ɖɔ nú mǐ
gbadanu din ɖɔ mǐ ní gosín xɔ ɔ́ mɛ.” É ɖɔ, “Un na lɛ ́ kɔ yi gǔdo bǐ
bó ná yi jínjɔń ayǐ.” É ɖɔ, “Yě ɖo nǔ sɔ́ wɛ bó ná ɖe e gba gbadanu
din ɖo xoɖiɖɔkpe ɔ́ fí.” É ɖɔ, “Un ko mɔ ɛ ɖo ahwanfunfun syɛńsyɛń
gěgé mɛ, bó mɔ bɔ Mawu sɔ́ tɛn tɔn.” É ɖɔ, “Un—un na vɛ́ kó yi gǔdo
bó yi jínjɔń ayǐ kpowun.”
141 Un zɔn sɛ wá. Un ɖɔ, “Un xa xójláwéma mɛ sín nǔwlánwlán kpɛví
ɖé ɖo fí tlóló din ée ɖɔ è nǎ ɖe mì gba gbadanu din ɖo xóɖiɖɔkpe ɔ́
jí fí.” Un ɖɔ, “Un jló din ɖɔ FBI sín azɔw̌atɔ́ lɛɛ́ ní wá nukɔn fí bó wá
ɖe mì gba ɖo jǐ fí ɖo xoɖiɖɔkpe ɔ́ jí.” Un ɖɔ, “Un ɖo te ɖo fí bó ná dó
jɛ hun dó Wɛnɖagbe ɔ́ ta; un jló ɖɔ mi ni wá ɖe mì gba.” Un nɔ te.
Un ɖɔ, “Ta nyɔ́ ɔ́ yě kó ɖo fí ǎ.” Un tunwun fí e un ɖe é. É kó ɖe xlɛ ́
mì ɖo xɔ ce mɛ ɖo fínɛ,́ nǔ e ɖo nǎ jɛ wɛ, cóbɔ un ɖidó, mi mɔ a. Bɔ
un ɖɔ, “Ta nyɔ́ ɔ́ un ná nɔ te kpɛví ɖé kpowun. Mǐ ná sixú ji han ɖé
a?” Bɔ mɛɖé wá jǐ bó wá ji han é ɖóɖónɔ.
142 Un ɖɔ, “Mɛɖaxó FBI sín azɔw̌atɔ,́ xɔ ɔ́ mɛ wɛ a ɖe a abǐ kɔx́o? Un
ɖo te ɖɔ è nǐ ɖe mì gba. A jlǒ ná sɛ wá nukɔn a?” Mɛɖěbǔ wá ǎ. Un
lɛ ́ kpo ɖo nǔ kanbyɔ́ nyiɖée wɛ ɖɔ fítɛ ́ ká wɛ a jí. Aklúnɔ ɔ́ ɖɔ nǔ e é
nyí é nú mì. Mawuxójlátɔ́ e jó agɔ yi gǔdo we wɛ, bɔ un—un ɖo nǔ
kpɔń wɛ. Un mɔ bɔ yɛ wiwi ɖé tɔ́ gɛ ̌ ɖo xɔ zwe ɔ́ mɛ. Un tunwun fí e
é ɖe é. Un nyi kɔ bó kpɔń fínɛ,́ bɔ é sɛ tɛn yi jǐ bó yi jǐ yi byɔ́ balikɔɔ́n
ɔ́ gbɔn mɔ.̌ Súnnu ɖé dó vɛši fɛśinnɔ, mɛ ɖokpó dó afínsinnɔ ɖé.
143 Un ɖɔ “Xɔńtɔn lɛɛ́ e mi, FBI ɖě ɖe ǎ. Étɛ ́ FBI kpé dó xá
Mawuxówéma ɔ́ sín jlǎjlá?” Un ɖɔ, “Gbeɖé tótó. FBI sín azɔw̌atɔ́ we
ɖě wɛ ja ɖiɖe mì gba gbé ǎ. Amɔ,̌ nǔ e è nǎ ɖe gba ɔ́ ɖíe, yě nɛ ́ ɖo
ayǐjínjɔń ɖo jǐ fínɛ ́ pɛṕɛṕɛ ́ nɛ,́ mawuxójlátɔ́ we énɛ ́ lɛɛ́ ɖo fínɛ ́ pɛṕɛṕɛ.́”
Bɔ yě syán. Un ɖɔ, “Mi ma syán gbɔn mɔ̌ ó.” Bɔ Tɛgizásinu énɛ́ lɛɛ́ we
ja aga yi gbé bó ná yi ɖó alɔ yě jí. Un ɖɔ, “Éeǒ, nɔví lɛɛ́ mi, élɔ́ ɔ́ nyí
agbaza kpódó hun kpó xó ǎ, mi vɛ ́ kó jínjɔń ayǐ xwíí. Mawu ná kpé
nukún dó énɛ́ ɔ́ wú.”
144 Un ɖɔ, “Din ɔ,́ nɔví lɛɛ́ mi, mi kpɔń, hwenu e mi ɖo jǐ dɔň é ɔ,́
mi kpɔń dě.” Un ɖɔ, “Ényí…Mi ɖɔ ɖɔ un nyí Simɔɔ́ majíkiblótɔ́ ɔ,́
ɖo azě glɔ,́ ɖɔ un ɖo azě gbo mɛ lɛɛ́ wɛ.” Un ɖɔ, “Ényí un nyí Simɔɔ́
majíkiblótɔ́ ɔ,́ Mawu gbɛtɔ́ ɔ́ wɛ mi nyí nɛ.́ Din ɔ́ mi je te wá xóɖiɖɔkpe

élɔ́ jí. Bɔ ényí un nyí Simɔɔ́ majíkiblótɔ́ ɔ́ hǔn, nú Mawu ní xo mì zin
dɛ́ nú má kú. Bɔ ényí un nyí gbeyíɖɔ Mawu tɔn hǔn, mi jɛ te wá bónú
Mawu ní xo mi zin dɛ́ nú mi ni kú. Din ɔ́ mǐ ná mɔ mɛ e nyɔ́ hwɛ é
kpódó mɛ e kú hwɛ é kpó. Din ɔ́ mi bo jɛ te wá. Mǐ ná ji han ɖokpó.”
Yě tɔń sín xɔ énɛ́ ɔ́ mɛ, bɔ mǐ sɔ́ mɔ yě sín hwe énɛ́ ɔ́ nu kpɔń ǎ. Mi mɔ
a? Un ɖɔ, “Mi wá bó. Ényí un nyí Simɔɔ́ majíkiblótɔ́ hǔn, nú Mawu
ní xo mì zin dɛ́ nú má kú. Bɔ ényí un nyí gbeyíɖɔ Mawu tɔn hǔn, énɛ ́
ɔ́ Mawu ná xó mi zin dɛ ́ bɔ mi na kú hwenu e mi na wá xóɖiɖɔkpe
élɔ́ kɔn dó é. Ényí hwɛ ce wɛ ka jɛ ɖo Mawu nukɔn hǔn, Mawu ná
gbɔ bónú mi ní kú ɖo xóɖiɖɔkpe élɔ́ jí.” Yě tunwun nǔ hú mɔ.̌ Énɛ ́ ɔ́
sɔgbe. Yě tunwun nǔ hú mɔ.̌ Yě kó se nǔ e jɛ ɖo tɛn ɖěvo lɛɛ́ mɛ. Énɛ ́
ɔ́ sɔgbe. Hǔn mi ma nú mi ní lin kpɔń gbeɖé ó ɖɔ Mawu kún sɔ́ nyí
Mawu ɖě ó. É nɔ́ sɔ nú mɛ.
145 Din ɔ,́ azětɔ́ Eyinu-Dɔɔ́ tɔn élɔ́ ɔ,́ é ylɔ́ yɛ Samuwɛĺi tɔn wá. Bɔ
Sawúlu ɖɔ xó nú Samuwɛĺi. Din ɔ,́ mi sixú kan nǔ byɔ́ miɖée ɖɔ nɛ̌
wɛ è sixú wa mɔ̌ gbɔn a jí. É sixú nyí blǒbló égbé ǎ. Éeǒ, nyanya ce.
Ɖó, nyibúsú sín hun kpó gbǎgbá sín hun kpó ɖo te kpɔń cicɛ hwenu
ɔ́ kpowun wɛ. Nú gbɛtɔ́ ɖé kú ɖo azǎn énɛ́ lɛɛ́ mɛ ɔ…́Mawuxójlátɔ́ lɛɛ́
e mi, mi gblɔń d’é wú nú mì, ényí mi lin ɖɔ É sɔgbe ɔ́ nɛ.́ Nú gbɛtɔ́ ɖé
kú ɖ’ayǐ ɔ,́ é nɔ́ kú ɖo hwɛsúnsún sín kɔ kanlin ɖé tɔn glɔ,́ bɔ lǐndɔň
nɔ́ yi Palaɖísi. Bɔ é nɔ́ nɔ fínɛ ́ káká jɛ hwe énɛ́ ɔ́ nu, káká jɛ—káká jɛ
gbe e gbe Gbɛxɔnúmɛ sín Azǎn ɔ́ ná su dó é. Bɔ lǐndɔň tɔn nɔ́ nɔ fínɛ.́
146 Mi gbɔ nú má bló ɖiɖe kpɛví ɖé nú mi ɖo fí. Mɛ nabí wɛ xa
xójláwéma mɛ sín nǔwlánwlán ce, abǐ xójláwéma mɛ sín nǔwlánwlán
e yě wlán dó wǔ ce ɖo Reader’s Digest mɛ fí, ɖěe tɔń ɖo Kɔńyasun,
Abɔxwísun mɛ mɔ̌ é? É sɔgbe. Mi ka ko ɖó kɛń lě e énɛ ́ ɔ́ ɖe gbɔn é
jí a? Mi ka ko ɖó kɛń jí, ɖɔ aklúnɔzángbla we abǐ atɔn mɔ̌ jɛ nukɔn
nú énɛ́ ɔ,́ nǔkantɔ́ nyɔňu ɖaxó élɔ́ e mɛ gěgé tunwun ɖo fí bɔ è ko dó
kpɔń sín tɛgbɛ ɖokpóó ɔ,́ éyɛ,́ Ɖyɔv̌ǐ Piper. Mɛɖé ká ko xa énɛ́ kpɔń
a, Ɖyɔv̌ǐ Piper sín nǔwlánwlán ɖo Reader’s Digest? É má ka nyí nǔ
kpácákpácá ǎ cé lě e yɛ we lɛɛ́…
147 Ganmɛ nabí wɛ lɛ ́ kpo nú mì? Kpɛví ɖé kpowun. É xo cɛj́ú ko, é
ná byɔ́ ɖɔ má yá wǔ. Un tunwun ɖɔ mi ɖó…Mi kpɔń, mi sɔ́ kɛ mì nú
cɛj́ú ɖokpó.
148 Mi tunwun a, ée nyí—ée nyí agɔ ɔ́ ɖe. Ée nyí nǔgbó kpó agɔ kpó
nɔ́ tíin nú nǔ lɛɛ́ bǐ. Ényí un na mi dɔláa ɖokpó, bɔ un ɖɔ, “Dɔláa
ɖagbe ɖíe a?” Bɔ mi na kó bɔ nukún dó nyi nǔ tɔn, bɔ é ɖó ná ci
dɔláa titewungbe ɖɔhun pɛṕɛṕɛ ́ é má nyí mɔ̌ ǎ ɔ́ mi ná ɖi nǔ ná ǎ.
Énɛ́ ɔ́ ká sɔgbe a? Hǔn é ɖó ná nyí nǔvlɛv́lɛ ́ ɖagbe ɖo nǔgbó mɛ.
149 Bɔ ényí Jezu ká ɖɔ ɖɔ yɛ we lɛɛ́ ɖo azǎn gǔdo gúdo tɔn lɛɛ́ mɛ
ná sɛkpɔ́ yěɖée sɔ mɔ̌ káká bɔ é ná flú Mɛcyáncyán lɛɛ́ ɖésúnɔ ényí é
sixú kpé wú wɛ ɔ,́ sinsɛnnɔ lɛɛ́. Din ɔ́ mi flín. Din ɔ,́ nǔɖěbǔ ɖo fínɛ ́

ɖo nǔ xóxó fí-…nu-…fífá, nukúnta tɔn énɛ ́ ɔ́ lɛɛ́ mɛ. Ɖo énɛ́ ɔ́ mɛ vo ɔ́
yě ɖó ninɔmɛ mawusɛntɔ́ tɔn ɖo nukúnta kpowun, mi mɔ a. Amɔ̌ yɛ
we élɔ́ lɛɛ́ ɔ,́ yɛ titewungbe lɛɛ́ ɔ,́ yě ná sɛkpɔ́ yěɖée sɔ mɔ̌ káká bɔ é
ná flú Mɛcyáncyán lɛɛ́ ɖésúnɔ, lě e yě ɖó ná kó ɖo azɔ̌ wa wɛ ɖě ɖo
ɖě ɔ́ kpá ɖo azǎn gǔdo gúdo tɔn lɛɛ́ mɛ gbɔn é. Jezu ká ko ɖɔ mɔ̌ a?
É ɖɔ.
150 Din ɔ́ mi ɖó nukún jí, xɔńtɔn lɛɛ́ mi, un ná bló ɖiɖe kpɛví ɖé nú
mi. Un jló ɖɔ mi ní kpɔń fí nú cɛj́ú ɖokpó géé. Bɔ mi sɔ́ ayi mitɔn bǐ
ɖó jǐ ce, ɖó un na dó lǒ ɖé nú mi, bɔ énɛ́ ɔ́ gúdo ɔ́ mi ná mɔ ɛ.
151 Din ɔ,́ ɖo Reader’s Digest mɛ ɔ,́ è wlǎn dó nyi fínɛ,́ Un ɖo te ɖo
fínɛ,́ mǐ ɖó mɛ kanwe ko kanwe ko donu koatɔń-nukún-we ɖo te
kpɔń mǐ bónú è nǎ xo ɖɛ nú yě, ɖo te ɖo fínɛ.́ Mi xa xójláwéma mɛ
sín nǔwlánwlán ɔ.́ Bɔ nya ɖé gosín Kanadáa bó wá, bɔ é ɖó súnnuví
kpɛví ɖé ée ko yi Mayo lɛɛ́ xwé kpódó John Hopkins xwé kpó, tamɛfɔn
sín azɔn syɛńsyɛń ɖé bɔ é bló bɔ alɔ tɔn kpɛví kpɛví lɛɛ́ dɔn d’é mɛ
gbɔn lě, bɔ asá tɔn lɛɛ́ dɔn wá yi jǐ ɖo glɔ̌ tɔn. Bɔ yě ɖɔ, “Azɔ̌ ɖě abǐ
nǔɖěbǔ tlɛ ɖe bɔ è sixú wa vɔv́ɔ́ ǎ.”
152 Énɛ́ ɔ́ é sɔ́ ɛ lɛ ́ kɔ yi Kanadáa. É ɖɔ, “Ahwan ce ko gblé ǎ.” Mi sɔ́
Reader’s Digest e tɔń ɖo Abɔxwísun mɛ é, è ylɔ̌ ɛ ɖɔ nǔ—nǔ—Nǔjlɛj́lɛ ́
Donny Morton tɔn. Bɔ—bɔ énɛ́ ɔ́ gúdo ɔ́ è ɖɔ ɖɔ jí, ɖ’é mɛ fínɛ,́ ɖɔ
sún—ɖɔ súnnu ɔ́ ɖɔ, “Ahwan ce ko gblé ǎ, ɖó un tunwun azɔngbɔtɔ́
nǔɖiɖi tɔn ɖé bɔ è nɔ ylɔ́ nyǐkɔ tɔn ɖɔ William Branham, ée bló bɔ
xɔńtɔn ce lɛɛ́ we e kú tó bó kú ɖɛ̌ ɖ’ayǐ lɛɛ́ ɖɔ xó bó se nǔ.”
153 Bɔ yě tɛ kan sɛ ́ dó bó ná dó tɛńkpɔń bó ná tunwun fí e un ɖe, ɖɔ
un lɛ ́ kpo ɖo—ɖo Amɛlíka tomɛ a jí. Bɔ un ɖo dɔň ɖo Costa Mesa,
Californie. Bɔ xójláwéma mɛ sín nǔwlánwlán ɖé wɛ, nú mi xa hǔn,
mi nɔ gbesisɔ mɛ bó ná ya avǐ. É ná ɖibla wɛń hǔn nú mi. Mi kpɔń
lě e é gbɔn laglásilinfín kplékplé lɛɛ́, kpódó nǔ ɖěvo lɛɛ́ bǐ kpó mɛ,
kpódó vǐ kpɛví ɔ́ kpó gbɔn é! É ɖɔ, “Cɔ́ hwiɖée, Donny.” É ɖɔ, “Din
ɔ,́ ahwan mǐtɔn ko gblé ǎ.” Bɔ súnnuví kpɛví ɔ́ tlɛ sixú kpé wú bó ko
nǔ yɛɛ́,́ kpɛví ɖé vɔv́ɔ́ ǎ, é ɖo wǔvɛ́ mɔ wɛ sɔ mɔ.̌ É ɖɔ, “Ahwan mǐtɔn
kó gblé ǎ, mǐ ná byɔ́ Mawu. Mǐ ná yi gbeyíɖɔ Mawu tɔn ɔ́ gɔń bó byɔ́
ɛ.”
154 Hǔn énɛ́ ɔ́ gúdo ɔ́ yě gbɔn laglásilinfínjí mɛ wá. Bɔ ɖo vivɔnu ɔ́
yě kpé wú bó jɛ dɔň, bɔ vǐnɔ ɔ́ ɖó ná kó zɔn kpɔ́ xá yě wá, bɔ yě
ɖó akwɛ́ e kpé bó ná dó dó jɛhɔnmɛhún é ǎ, hǔn yě gbɔ bó lɛ ́ kɔ nú
vǐnɔ ɔ.́ Bɔ é byɔ́ ɖɔ súnnuví ɔ́ kpódó daá tɔn kpó ní dó mɔťo gaga wá,
kpódó lě e yě gbɔn ali ɔ́ bǐ sín Winnipeg, Kanadáa, káká wá Costa
Mesa, Californie gbɔn é kpó. Bɔ yě wá jɛ fínɛ,́ ma ɖó kwɛ,́ bɔ vǐtɔ́ ɔ́
ɖɔ lě e é nɔ́ byɔ́ ɖɔ é ní ɖyɔ́ gǒdídó kpɛví kpɛví e ɖo vǐ ɔ́ wú lɛɛ́ gbɔn
é, súnnuví kpɛví e ɖó xwe tɛńwe abǐ tántɔn mɔ,̌ bó cɛ ́ kplíbɔ́ bǐ sésé
kpowun. Kpódó lě e é ná kó…kún sɔ́ sixú mɔ nǔ bó ɖu abǐ nǔtí ó kpó,

bɔ é ɖɔ ɖɔ súnnuví tɔn kpɛví ɔ́ nɔ se bɔ émí nɔ́ ɖɔ xó kpowun wɛ. Bɔ
é nɔ́ kpé wú bó nɔ́ tunwun gbɔn lě e nukún lɛɛ́ tɔn cí gbɔn é mɛ, ɖɔ é
ɖo—é ɖo tíntɛńkpɔń wɛ bó ná ko nǔ yɛɛ́,́ mi tunwun a. Bɔ é tunwun
ɖɔ é…É nɔ́ ɖɔ nǔ tɛnmɛ tɛnmɛ e mɔ wɛ é ɖe lɛɛ́ é n’i, ɖo Amɛlíka.
155 Bɔ hwenu e yě wá jɛ fínɛ̧́ ɖo Californie ɔ,́ yě ɖɔ nú mɛ e nɔ dó alɔ
tomɛyitɔ́ lɛɛ́ ɔ,́ nǔ e gbé yě tɔń é. É ɖɔ, “Mi wá bó ná dó mɔ Mawu
sín étɛ ́ ɖokpó?” Kpódó nǔkanbyɔx́wi ɖaxó ɖé kpó.
156 Nǔgbó ɔ,́ mi sixú lin nǔ e Amɛlíka kó ɖɔ d’é wú é, mi mɔ a. Mi
mɔ a, mǐdɛɛ lɛɛ́ nɛ,́ mi mɔ a, “Mǐ nywɛ́ nǔ i sɔ mɔ!̌ Mǐ tunwun nǔ bǐ,
mi tunwun a, bɔ é sɔ́ byɔ́ ɖɔ è nǐ ɖɔ nǔɖé nú mǐ ǎ. Mǐ kó ɖó nǔ xó ɔ́
bǐ nu.” Mi mɔ a?
157 Gbɔn mɔ,̌ hǔn, “Mawu sín étɛ ́ ɖokpó? Bɔ mi gbɔn ali ɔ́ bǐ sín
Winnipeg, Canada wɛ a?” Ani o, yě lin ɖɔ énɛ ́ ɔ́ xwyɔ́ wǔ.
158 Gbɔn ɖěbǔ ɔ,́ xójláwéma ɔ́ sɔ́ nǔ nú mɔ—̌mɔťo ɖokpó bó ná dó sɛ ́
ɛ dó fínɛ.́ Bɔ é ɖɔ, hwenu e yě wá jɛ xwislɛślɛ ́ ɔ́ kɔn ɔ,́ fí e é ɖe ɔ,́ é ɖɔ
mɛ kanwe ko kanwe ko donu koatɔń-nukún-we ɖo te bɔ è nǎ xo ɖɛ
nú yě. Amɔ̌ é ɖɔ, hwenu e è mɔ súnnuví wɔňɖowǔnánɔ, ée hwe sin
ɖó nukún wú, kpódó vǐtɔ́ wamamɔnɔ kpɛví e xwe gbǎkún é kpó ɔ,́
awugbó kíjá ɖé wɛ é dó, é ɖɔ mɛ lɛɛ́ bǐ sɛ síin bó ná ɛ tɛnmɛ. Hwenu
e é jɛ xóɖiɖɔkpe ɔ́ jí ɔ…́
159 É tɛ afɔ sɛń lɛɛ́ jí ɖɔ è nǐ ɖyɔ́ ɖɛxixo kɛńwéma xá mɛ. Mɛɖé ɖó ná
wá kplé ɔ́ tɛnmɛ bó ná sɔ́ kɛńwéma é ɖésúnɔ tɔn. Ényí è wǎ mɔ mi ɖo
xwislɛślɛ ́ ɔ́ mɛ gbeɖé, bó ɖo ɖɛxixo kɛńwéma lɛɛ́ ɖyɔ́ xá mɛ ɖěvo wɛ
ɔ,́ è nɔ gbídí ɖɛxixo kɛńwéma ɔ.́ Mi mɔ a? Ɖó mi ɖó ná wá bó ɖótó
alixlɛḿɛ lɛɛ́ bó tunwun lě e è nɔ mɔ ɛ yí gbɔn é. É kpo ɖo mi sí. Mi
sixú sɔ́ ɛ dó mɛ ɖěvo tamɛ ǎ. Mi ɖó ná wá sɔ́ mi ɖésúnɔ, bónú mi ná
sixú se. Mɛ nǔsúɖaxó ɖé ɖɔ, “Ényí…É nyɔ,́ un ɖi nǔ nú nǔ lěhunkɔ
nabí ɖé ǎ. Amɔ,̌ bɔýá ɔ́ ényí É ná gbɔ azɔn nú mì ɔ,́ un…” Mi mɔ a?
Bɔ énɛ ́ ɔ́ gúdo ɔ́ énɛ ́ ɔ́ nɔ́ hɛn xó wá xóɖiɖɔkpe ɔ́ jí, hǔn yě nɔ́ vɛ ́ kó
klɔń nǔ énɛ́ ɔ́ síin kpowun hwɛ̌ cóbɔ é ná jɛ fínɛ.́
160 Hǔn hwenu e súnnuví ɔ́ ɖe afɔ, abǐ vǐtɔ́ ɔ́ ɖe afɔ wá xóɖiɖɔkpe ɔ́
jí, ɖo mɛ lɛɛ́ nukɔn ɔ,́ Billy kan ɖɛxixo kɛńwéma tɔn byɔ́ ɛ. É ɖó ɖě ǎ.
É ɖɔ, “Hǔn é vɛ ́ nú mì, nya ce.” É ɖɔ, “A ɖǒ ná nɔ te.”
161 É ɖɔ, “É nyɔ.́” É ɖɔ, “Un na nɔ te.” É ɖɔ, “Un na vɛ́ kó nɔ te kpɔń
hwenu e é ná jɛ jǐ ce dó é ɖi mɛ ɖě lɛɛ́ ɖɔhun kpowun, lo.” É ɖɔ, “Un
tunwun ɖɔ un ɖó ná kó wa mɔ̌ ǎ.”
162 Bɔ gbɔn mɔ̌ un ɖo xó ɖɔ nú mɛɖé wɛ, é jɛ bɔ un se mɔ.̌ Un mɔ bɔ
vǐtɔ́ énɛ ́ ɔ́ lɛ ́ kɔ yi, bɔ un ɖɔ, “Étɛ ́ wɛ ka jɛ?”

É ɖɔ, “É ɖó ɖɛxixo kɛńwéma ɖě ǎ.”
Bɔ Nǔɖé ɖɔ nú mì, “Kplá ɛ lɛ ́ kɔ wá.”

163 Hǔn un ɖɔ, “Kplá ɛ lɛ ́ kɔ wá.” Bɔ vǐtɔ́ ɔ́ sɛ wá, bɔ ɖasin ɖo kinkɔn
gbɔn nukún tɔn, ée ɖó hudó atánxwíxwlɛ ́ tɔn é mɛ wɛ. Bɔ é—é zɔn
bó sɛ wá, bɔ nǔ e Reader’s Digest ɖɔ ɔ́ ɖíe. Mi mɔ a? Un kan nǔɖěbǔ
byɔ́ ǎ, amɔ̌ un kpɔń vǐ kpɛví ɔ́ nukúnmɛ dáán, bó ɖɔ fí e vǐ kpɛví ɔ́
gosín bó wá é n’i, é kó yi Mayo lɛɛ́ Dotóoxwé, kpódó nǔ e kúnkplá
nǔ e ɖo tagba nyí ɖo gɔň tɔn wɛ é bǐ kpó, lě e é kó jɛ azɔn gbɔn é,
kpódó nǔ lɛɛ́ bǐ kpó.
164 Bɔ gbɔn mɔ̌ vǐtɔ́ ɔ́ jɛ avǐ ya jí, bó jɛ ali xweyǐgbé. Bɔ è ɖɔ é jɛ te
jɛ jí sín xóɖiɖɔkpe ɔ́ jí, bɔ é lɛ ́ kɔ kpɔń gǔdo, é ɖɔ, “Énɛ́ ɔ́ sɔgbe, nya
ce.” É ɖɔ, “Amɔ̌ vǐ ce kpɛví ɔ́ ká ná nɔ gbɛ a?”
165 Un ɖɔ, “Énɛ́ ɔ́ un sixú ɖɔ ǎ.” Un ɖɔ, “Nɔ te zaan.” Un mɔ bɔ
nǔmimɔ ɖé gba wǔ. Un ɖɔ, “A nǎ jló ná ɖi nǔ nú élɔ́ ǎ, ɖó Mayo lɛɛ́
xwé kpódó Hopkins kpó bǐ wɛ ɖɔ ɖɔ jí lé è kún sixú wa azɔ̌ ɖo tamɛfɔn
énɛ́ ɔ́ wú ó wútu, amɔ̌ má ɖɔ nǔ e a nǎ wa é nú we. Hwɛ, sɔ e ja ɔ,́
hwi ni vɛ ́ kó yi nukɔn kpódó yɛy̌ɛv́í élɔ́ kpó kpowun. Ɖo azǎn atɔn e
ja lɛɛ́ vla mɛ ɔ́ a nǎ kpé nǎwe ɖawiwinɔ ɖé ɖo ali jí, bɔ nǎwe énɛ́ ɔ́
ná kanbyɔ́ we ɖɔ étɛ ́ wɛ ɖo yɛy̌ɛv́í énɛ ́ ɔ́ wa wɛ a jí. Bɔ énɛ́ ɔ́ gúdo ɔ́ é
ná ɖɔ gletoxo dotóo kpɛví ɖé xó nú we ɖo fí ɖɔ éyɛ ́ kpé wú bó ná wa
mɛzizɛzɔ́ énɛ ́ ɔ,́ bɔ a nǎ jló ná ɖi nǔ ná ǎ, ɖó Mayo lɛɛ́ kó gbɛ ́ lobo ko
ɖɔ, ‘É sixú nyí bǐbló ǎ.’ Amɔ̌ nyɔňá ɖokpó géé e vǐ kpɛví ɔ́ ɖó, gbɔn
hlɔňhlɔń Mawu tɔn, nǔbláwǔkúnúmɛ Mawu tɔn kpódó mɛzizɛzɔ́ énɛ ́
ɔ́ kpó gbla mɛ ɔ́ nɛ.́ Din ɔ,́ ényí a ɖi nǔ ɖɔ gbeyíɖɔ Tɔn wɛ un nyí
hǔn, yi bó yi bló lě e un ɖɔ nú we gbɔn é.” É cí ɖi lě e è sɔ́ fígi lɛɛ́ ɖó
Ezekiyási jí, kpódó kpikpotɔ́ kpó gbɔn é ɖɔhun.

É ɖɔ, é lɛ ́ kɔ bó ɖɔ, “A wa nǔ.” Bó zɔn ɖidó.
166 Azǎn we abǐ ée hú mɔ̌ ko wá yi, bɔ é ɖo te jɛ gbɔn ali jí wɛ gbe
ɖokpó, bɔ nyɔňuɖaxó ɖé zɔn bó sɛ wá, é ɖɔ, “Ani wɛ ka ɖo vǐ towe
kpɛví ɔ́ wa wɛ?”
167 É ɖɔ, “Tamɛfɔn sín a—azɔn ɖé jɛ wɛ é ɖe.” Bɔ é ɖo nukɔn yi wɛ
bó ɖo xó ɖɔ wɛ gbɔn mɔ.̌ Bɔ, é nyɔ,́ yě—yě lin ɖɔ é nylá tawun, mi
tunwun a.
168 Hǔn é ɖɔ ɖɔ ɖo cɛj́ú we ɖé kpowun mɛ ɔ́ nǔɖé jɛ. É ɖɔ, “Mɛɖaxó,
un tunwun mɛɖé bɔ é kpé wú bó ná wa mɛzizɛzɔ́ énɛ ́ ɔ.́”
169 É ɖɔ, “Nyɔňuɖaxó, kpɔń, Nɔví nɔví Mayo lɛɛ́ kó ɖe alɔ sín wǔ tɔn
bó ɖɔ ɖɔ é kún sixú nyí bǐbló ó.” É ɖɔ, “Súnnu ɖé ɖo jǐ dě ɖo ɖɛ xo
n’i wɛ, bɔ è nɔ ylɔ́ nyǐkɔ tɔn Nɔví súnnu Branham.” É ɖɔ, “É kó xo
ɖɛ ɖé nú vǐ kpɛví ɔ.́” É ɖɔ, “Nɔ te zaan! É ɖó ɖa wiwi, bó dó awugbó
afínsinnɔ.” É ɖɔ, “Éyɛ ́ nɛ.́” É ɖɔ, “Fítɛ ́ dotóo énɛ ́ ɔ́ ká ɖe?” Bɔ é ɖɔ n’i.
É sɔ́ ɛ hɛn yi jǐ dɔň bɔ dotóo ɔ́ wa azɔ,̌ bɔ azɔn gbɔ nú vǐ kpɛví ɔ.́

170 Din ɔ,́ énɛ ́ ɔ́ tɔń ɖo Reader’s Digest mɛ, mi mɔ a. Bɔ Nɔví nɔví
Mayo lɛɛ́ ylɔ́ mì wá nú xókanbyɔḿɛ ɖé ɖó énɛ́ ɔ́ wú. É ɖɔ, “Sísíjɛxánɔ
Branham, ani wɛ a ka wa nú vǐ kpɛví ɔ?́”
171 Un ɖɔ, “Nǔtí. Un tlɛ ɖó alɔ wǔ tɔn vɔv́ɔ́ ǎ. Nǔ e Mawu ɖɔ nú mì
ɖɔ nyi ni ɖɔ é kɛɖ́ɛ ́ wɛ un ɖɔ n’i. Nya ɔ́ se tónú ná.”
172 Din ɔ,́ nǔ e hwɛń ɖ’é mɛ ɔ,́ aklúnɔzángbla we mɔ̌ jɛ énɛ ́ ɔ́ gúdo, abǐ
aklúnɔzángbla we jɛ nukɔn nú énɛ́ ɔ,́ abǐ atɔn, ɖo Reader’s Digest mɛ,
bɔýá sun ɖokpó jɛ nukɔn ɔ,́ Ɖyɔv̌ǐ Piper sín nǔ wlán dó xójláwéma mɛ
ɔ́ tɔń. Din ɔ,́ azětɔ́ ɖésú ɖésú ɖé wɛ n’i, abǐ nǔkantɔ́ ɖé. Din ɔ,́ adodwé
ɖé ɖe, bɔ́ mɛ e nɔ vlɛ ́ é ɖé lɔ ɖe. Yě kó ɖó nǎwe énɛ́ ɔ́ sín xwe 1897
ɖíe ɖokpóó. É kó ɖó hú gǎn xwe kanwe ko din, ɖo New York, we lɛɛ́
bǐ…bó kú tó bǐ gbídígbídí. Reader’s Digest ɔ,́ mi xɔ…Un lin ɖɔ é tɔń
sun we mɔ̌ abǐ ɖokpó jɛ nukɔn nú nyɛtɔn; bɔ mi sixú mɔ xɔ, ɖo bǐbɛ ́
zǒjí hwenu tɔn. Mɛɖaxó Baxter ɖó ɖo fí ayisɔnmɔ. Ényí un ko lin nǔ
kpɔń d’é wú wɛ ɔ,́ un na kó byɔ́ ɛ ɖɔ é ní…abǐ un ko tunwun ɖɔ un
na ɖɔ élɔ́ ɔ́ wɛ ɔ,́ un na kó—un na kó wá kpó é kpó. Un sixú mɔ xɔ nú
mi. Bɔ é nɔ́ bló wěmaxɛ wěwe abǐ wɛňɛ mɔ.̌ Xwésí kpaa ɖé kpowun
wɛ. Bɔ nǔ wá ta n’i gbe ɖokpó, hwenu e é ɖo wǔvɛ́ mɔ wɛ é, bɔ é jɛ
xó ɖɔ nú mɛkúkú lɛɛ́ jí. Bɔ yě kplá nyɔňu énɛ́ ɔ́ yi gbɔn gbɛ ɔ́ bǐ mɛ,
fí bǐ. Yě sɔ́ ɛ hɛn yi Glɛňsi tomɛ. Yě tlɛ ɖyɔ́ awu n’i, azɔn mɔǩpán, bó
ná dó kpɔń ɖɔ nǔ wa nyi do kpódó nǔ lɛɛ́ kpó ɖe wɛ a jí, bɔ yě yi fínɛ ́
bó xwe kaléta nú mɛɖé bónú è nǐ má tunwun i ó, Glɛšinu ɖé, bɔ é vlɛ ́
nǔ ɖi Glɛňsitomɛnu ɖé wɛ ɖɔhun. Bɔ éyɛ ́ nyɔňu ɔ́ ɖɔ xó tɔn bǐ n’i. Bɔ
é—é—éyɛ́ súnnu ɔ́ jló bó ná ylɔ́ wegɔ́ tɔn e ko kú lɛɛ́ é ɖokpó wá.
173 Bɔ, nǔ ɖokpó géé e éyɛ ́ nyɔňu ɔ…́Gbɔn gbɛ ɔ́ bǐ mɛ, bɔ Reader’s
Digest ɖɔ ɖo fínɛ,́ zǎn we ɖé wá yi ɖo fí, abǐ sun we ɖé wá yi ɔ,́ è ɖe
nǔ énɛ́ ɔ́ lɛɛ́ ɖokpó gba. Súnnu ɖé kí si nú alɔ yɛswímɛ tɔn nɔ tɔn tɔn
bɔ è ɖɔ, bɔ ayǐhɔńgbe tɔn ɔ́ è wǎ ɖe xlɛ ́ ɖo kponɔxwé hwɛɖɔgbasá ɖɔ
jí lé wǎgacíxwívɔ́ yǎyá wɛ é kí si ná. Mɛ gěgé nɔ́ vlɛ ́ nǔ ɖɔ émí nyí
nǔkántɔ!́ Nǔxatɔ́ xóxó kpɛví kpɛví lɛɛ́ kpowun wɛ yě mɛ e nɔ jínjɔń
ali to ali to lɛɛ́ é nyí, yě nyí nǔkantɔ́ ɖě ǎ ná dó bɛ́ xá ɔ́ nɛ.́ Yě nyí
nǔtí zɛ nǔvlɛt́ɔ́ kpayɔ̌ lɛɛ́ wú ǎ. Amɔ̌ nǔkántɔ́ jɔ nǔkántɔ́ nɔ́ ɖe.
174 Bɔ mǐ mɛ sinsɛnnɔ lɛɛ́ ɔ,́ mǐ ɖó nǔvlɛt́ɔ́ gěgé ɖo akpa we lɛɛ́ bǐ
xwé. Din ɔ́ mi nɔ xwíí xɔ cɛj́ú we ɖé.
175 Din ɔ,́ mi ɖó kɛń jí, ɖɔ nǔkántɔ́ jɔ nǔkántɔ́ wɛ Ɖyɔv̌ǐ Piper nyí.
Bɔ xójláwéma ɔ́ ɖɔ, “Nǔ ɖokpó ɖíe bɔ è sixú ɖeji d’é wú e, énɛ ́ ɔ,́ nú
gbɛtɔ́ ɖé kú ɔ,́ é kó kú ǎ. É ɖo gbɛ nɔ wɛ ɖo fíɖé, ɖó nyɔňu énɛ́ ɔ́ nɔ́
ylɔ́ yɛ yětɔn lɛɛ́ lɛ ́ kɔ wá bó nɔ́ ɖɔ xó nú mɛ lɛɛ́.”
176 “Din ɔ,́ ani wɛ é ká nɔ́ wa, Nɔví súnnu Branham? A ɖi nǔ ná a?”
Ɛɛn, nya ce. Mawuxówéma ɔ́ wɛ ɖɔ mɔ,̌ nǔ e zɔń bɔ un ɖi nǔ ná ɔ́ nɛ.́

Bɔ é nyí awǒvi tɔn. Awǒvi sín sísɛ ́ wɛ yɛlɛɛ́ylɔýlɔ́ nyí. Din ɔ́ mi ɖó kɛń
jí, din ɔ́ mi kpɔń yě mɛ we lɛɛ́.
177 Bɔ énɛ́ ɔ́ gúdo ɔ́ mi ɖó ná kó mɔ wěma wlán sɛ ́ dó mɛ tobútobú
e wá nú mì lɛɛ́ é, ɖo hwe énɛ́ ɔ́ nu, hwenu e xójláwéma mɛ sín
nǔwlánwlán ce jɛ éyɛt́ɔn gúdo é. Énɛ́ ɔ́ má nyí nǔ bó kpácá ɖɔ, tlóló
jɛ nukɔn nú vivɔ hwenu ɔ,́ Mawu ɖɔ nǔ élɔ́ lɛɛ́ xó ǎ cé? Bɔ Reader’s
Digest ka nɔ tɔń dó gbe e ɖo hwe glɔ́ lɛɛ́ é bǐ mɛ. Mi mɔ a? Mi ɖó kɛń
jí, é má nyí nǔ bó kpácá ɖɔ yě tɔń bɔ ɖě xwedó ɖě ɔ́ ǎ cé?
178 Din ɔ́ wěma wlán sɛ ́ dó mɛ lɛɛ́ wá, bó ɖɔ, “Nɔví súnnu, énɛ ́ ɔ́ ɖe
xlɛ ́ ɖɔ a nyǐ nǔtí zɛ nǔkántɔ́ ɖé wú ǎ.” Yě ɖɔ, “Énɛ́ ɔ́ ɖe xlɛ ́ ɖɔ mɔ̌ wɛ
nǔgbó. Kpɔń fí, a ɖɔ nú nyɔňu énɛ ́ ɔ́ fí e é ná mɔ…Kpɔń nyɔňu élɔ?́”
179 Un ɖɔ, “Mi nɔ te zaan.” Un wlán wěma ɖé sɛ ́ dó ɖo acɛ nyiɖésú
tɔn mɛ, (mi sɔ́ kɛ mì), bó sɔ́ sɛ ́ dó mɛ lɛɛ́. Un ɖɔ, “Nɛ̌ nǔnywɛ́ hwedó mi
sɔ nɛ.́” Un ɖɔ, “Lo e mi ná lɛ yɛhwesin nú agbaza mitɔn ɔ,́ yɛhwesin
lɛ nú tamɛfɔn mitɔn wɛ hudó mi.” Énɛ́ ɔ́ sɔgbe. “Mi nɔ nɔ te bó nɔ́ lin
tamɛ kpɔń dó nǔ lɛɛ́ wú ǎ. Mi nɔ tɛńkpɔń bó ná dó dó ayi mɛ kpɔń
ǎ.”
180 Lě e yě bló ɖo azǎn ɖě lɛɛ́ mɛ gbɔn ɔ́ nɛ.́ Yě mɔ Jezu. Yě tunwun
ɖɔ É kpé wú bó…É tunwun nǔ e ɖo hwlǎhwlá ɖo ayi yětɔn mɛ lɛɛ́
é. É tunwun nǔ e wa wɛ yě ɖe gbɔn mɔ̌ é. Bɔ yě ɖɔ, “Éyɛ ́ wɛ nyí yɛ
nyanya lɛɛ́ sín gǎn. Éyɛ ́ wɛ nyí Bɛluzebúlu ɔ,́ alɔkpákpákantɔ́ e nyɔ́
hú bǐ ɖo gbɛ ɔ́ mɛ é.” Yě nɔ te bó ná dó tɛńkpɔń dó mɔ nǔ jɛ mɛ, bó
ná dó mɔ ɖɔ Mawu Ví ɔ́ wɛ a jí ǎ. Yě ɖo yɛ li jí bɔ é kpé bó ná dó
tunwun ǎ. Éénɛ,́ yě nɔ́ xa nǔ gbɔn nǔ ɔ́ ta nu dín. Dandan, Jezu ɖó
ná kó wá Jeluzalɛḿu, ɖo sɔt́ócí ɖé jí, kpódó kpikpotɔ́ kpó, amɔ̌ yě ɖo
Wǐwá wegɔ́ ɔ́ kpɔń wɛ.
181 Bɔ nǔ ɖokpó ɔ́ égbé! Yě ɖo nǔ kpɔń wɛ gbɔn nǔjɔnǔ ɔ́ ta nu dín.
Alelúya! Énɛ́ ɔ́ sɔgbe. Un tunwun ɖɔ Mawu ɖo fí, hwelɛḱɔ din, bɔ un
tunwun ɖɔ un ɖo hwenu mitɔn gěgé sɔ́ wɛ, amɔ̌ a ɖǒ ná mɔ élɔ́ ɔ,́
xɔńtɔn ce. Ényí nyɛ ma sɔ́ lɛ ́ mɔ mi gbeɖé ǎ ɔ,́ mi ɖó ná tunwun nǔ
e yɛ nyanya lɛɛ́ nyí é, mi ɖó ná tunwun nǔ e Nǔgbó ɔ́ kpódó nǔ wa
nyi do ɔ́ kpó nyí é. Bɔ é sɛkpɔ́ sɔ mɔ,̌ bɔ mi ɖó ná klán nǔ ɔ́ ɖó vo.
182 Din ɔ́ mi flín, é ná ɖo fínɛ,́ nǔɖé ɖo káká jǐ ɖo akpá élɔ́ xwé ɖi
Falizyɛn lɛɛ́ ɖɔhun, abǐ nǔɖé ɖo káká do ɖo akpá énɛ́ ɔ́ xwé ǎ. É ɖo jǐ
fí tútútú ɖo hɔn ɔ́ jí, bó sɛkpɔ́ ɛ tútútú. Mi ɖó nukún jǐ tɔn. Din ɔ́ ényí
un sɔ…́
183 Mi nú mǐ ná sɔ́ ninɔmɛ we lɛɛ́. Ényí un ko sɔ́ dɔláa jó nú mi, din,
ényí un sɔ́ dɔláa kpayɔ̌ jó nú mi ɔ́ nɛ.́ Mǐ ná zán lǒ ɖé bónú mi ná sixú
mɔ ɛ. Nǔ nukɔntɔn e mi na kó wa ɔ,́ ényí mi nyí gbɛtɔ́ e nywɛ́ nǔ i ɔ,́
ényí mi sɔ dɔláa ɖé bó kpɔń ɛ ɔ,́ nǔ nukɔntɔn ɔ,́ mi ná bɔɖɔ ɛ kpɔń bó
mɔ nǔ e è dǒ bló e ná é. Énɛ́ ɔ́ ká sɔgbe a? Mi na kpɔń nǔ e è dǒ bló e

ná é. Mi na kpɔń akwɛx́ixɔ tɔn. Wěma wɛ è nɔ dó bló dɔláa adodwé
ɖé ná ǎ, é nɔ́ nyí wěma akpá ɖé xwé kpódó sɛd́a kpó, mi mɔ a. Bɔ nǔ
nukɔntɔn ɔ,́ é ná byɔ́ ɖɔ mi ní kpɔń akwɛxixɔ tɔn. Énɛ́ ɔ́ wɛ nyí gesí
nukɔntɔn ɔ.́
184 Bɔ din ɔ́ mi nú mǐ ná bɔ nukún dó nyi wǔ tɔn ɖo akpá élɔ́ xwé;
bó bɔ nukún dó nyi Aklúnɔ ɔ́ wú ɖo akpá élɔ́ xwé, mǐdɛɛ lɛɛ́ xó ɖɔ wɛ
énɛ́ ɔ́ ɖe.
185 Din ɔ́ mi kpɔń, nǔ nukɔntɔn e jí mi ɖó ná ɖó kɛń ɔ,́ nǔ bǐ…Mi ɖó
nukún xójláwéma mɛ sín nǔwlánwlán mitɔn jí. Ɖo kanɖé wǒ jɛ jí e
é xɔ dó wa alɔkpákpákantɔźɔ́ ná, bó ɖo yɛ mɛkúkú lɛɛ́ tɔn lɛɛ́ ylɔ́ wɛ
lɛɛ́ gbla mɛ ɔ,́ é ɖɔ Mawu, Klísu, azɔngbigbɔ Mawu tɔn, kantúntún,
Hwɛɖɔxámɛ, abǐ nǔtí azɔn ɖokpó kpɔń ǎ. Nǔɖěbǔ sɔ́ ɖ’é mɛ zɛ ayihún
kpódó xlonɔnú kpó wú ǎ.
186 Amɔ̌ ɖo akpá élɔ́ xwé ɔ,́ Mawu, Hwɛɖɔxámɛ, Wǐwá Jezu tɔn,
azɔngbigbɔ Mawu tɔn, hlɔňhlɔń Mawu tɔn, kantúntún wɛ hwebǐnu.
Mi kpɔń akwɛx́ixɔ tɔn. Mi nɔ mɔ bɔ alɔkpákpákantɔ́ lɛɛ́ kpódó azětɔ́
lɛɛ́ kpó ɖo Wɛnɖagbe ɔ́ jlá wɛ ǎ. Ani wɛ ka ɖo mɛ lɛɛ́ wa wɛ? Mɛ ce
lɛɛ́ mi! Mi ɖó kɛń jí!
187 Bɔ nǔ e è nǎ bló tawun ɔ,́ nú mi jló ná mɔ ɖɔ dɔláa nǔgbó wɛ
a jí ɔ,́ ényi é cí é ɖɔhun sɔ mɔ̌ hǔn, mi wlán kɛń lɛɛ́ sín jǐ tɔn bó
sɔ sɛ ́ dó akwɛx́wé ɔ.́ Bɔ nú kɛń lɛɛ́ ɖe bó sɔgbe xá énɛ́ ɔ́ hǔn, dɔláa
kpatágankwɛ́ ɖé ɖo te kpɔń ɛ. Énɛ ́ ɔ́ ká sɔgbe a?
188 É nyɔ,́ énɛ ́ ɔ́ gúdo ɔ,́ nɔví súnnu, sɔ́ nǔ e é bló é bó sɔ́ ɛ lɛ ́ kɔ yi
Mawuxówéma ɔ́ kɔn, a nǎ mɔ ɖɔ azětɔ́ Eyinu-Dɔɔ́ lɛɛ́ tɔn wɛ.
189 Bɔ nú mi sɔ́ nǔ e ɖo fí é ɔ,́ mi ná mɔ ɛ ɖo gǔdo, é ɖo Wěma ɔ́
mɛ fí ɖo Akwɛx́wé ɔ,́ “Jezu Klísu nyí nǔ ɖokpó ɔ́ sɔ, égbé, káká sɔýi.”
Dandan, azɔ̌ Tɔn ɖokpó ɔ!́ É yi bó yi da ayihún bó ɖɔ xlonɔxó xá mɛ
lɛɛ́ ǎ. É nɔ́ nyí nú ɖagbe ɖé, bó ná dó dó alɔ mɛɖé, bó ná dó kplá yě yi
Mawu gɔń. Amǐ! Nyiɖée ɖɔ “amǐ” ná wɛ un ɖe ǎ, lo ɔ́ amǐ sín tínmɛ
wɛ nyí “é ní nyí mɔ.̌” Bɔ un ɖo…Un ɖi nǔ Ná. Un tunwun ɖɔ É nyí
Nǔgbó ɔ.́
190 Din ɔ́ mi ɖó kɛń jí, fí e mi ɖe ɔ́ ɖíe. Din ɔ,́ ní yá ní yá lo, ɖó un sɔ́
jló ná cí mi jí ɖě ǎ.
191 Ɖo fí ɔ,́ mi nú mǐ ná ná ɖiɖe kpɛví ɖé ɖo fí, ɖiɖe kpɛví ɖé ɖo
taglomɛ. Tohwín ɖé ɖíe nɔ́ sa gbɔn fí, gbɔn ali élɔ́ jí tútútú, bó nɔ́ wá
gbɔn gbɛ mɛ e. Din ɔ́ mi ɖó nukún jí. Dohwín ɖé wɛ. Mi sɔ́ ayi mitɔn
bǐ ɖó jǐ ce din, bónú mi ní má xo élɔ́ ɔ́ kpo ó. Wá gbɔn ali ɔ́ bǐ jí lě.
Din ɔ,́ dohwín kpɛví élɔ́ mɛ fí wɛ nǔ ná kú lɛɛ́ nɔ́ nɔ, midɛɛ lɛɛ́ kpó
nyi kpó. Din ɔ,́ ɖo fínɛ ́ ɔ,́ mi nú mǐ ná kpɔń nǔ e é nyí é. É gɔ́ kpódó
xlojijɔ kpódó nǔ ɖěvo lɛɛ́ bǐ kpó, amɔ̌ ayanu ɖé ɔ́ mi ná mɔ wěziza ɖé.
Mi nɔ mɔ zǐnflúdídó kpódó ali lɛɛ́ kpó, gbɛɖuɖu kpódó akpakpasɔḿɛ

dín gan kpó, yɛ nyanya lɛɛ́ wɛ ɖo mɛ lɛɛ́ sɔ́ wɛ nɛ.́ Óo, yě nɔ́ sɔ́ nǔ
ganjí, mɛ ce lɛɛ́ mi, bó nɔ́ nywɛ́ nǔ i ɖésú lě e yě sixú nywɛ́ gbɔn é,
wěmaxɔmɛyítɔ́ e è lɛ wǎn ná lɛɛ́ é, é ɖo mɔ̌ có awǒvi ká wɛ. Amɔ̌ mɛ
e vɔ́ jɔ ɖé lɛɛ́ ɖo ayǐjínjɔń ɖ’é mɛ ɖo fínɛ.́
192 Din ɔ,́ akpáxwé vovo we wɛ nɔ nyi zǐn dó mɛ énɛ́ lɛɛ́ e ɖo dohwín
élɔ́ mɛ lɛɛ́ é. Din ɔ,́ ɖo akpá élɔ́ xwé wá yi dě ɔ,́ atɔnɖobǔ ɖé ɖo fínɛ.́
Bɔ ɖo akpá élɔ́ xwé wá yi dě ɔ,́ atɔnɖobǔ ɖé ɖo fínɛ.́
193 Din ɔ,́ hwenu e, tɛn nukɔntɔn ɔ,́ ɖo akpá élɔ́ xwé ɔ,́ é mɛ wɛ lǐndɔň
nǔagɔwatɔ́ lɛɛ́ tɔn lɛɛ́ ɖe, nú gbɛtɔ́ kú ɔ́ é nɔ́ yi fíɖé bó nɔ́ yi ɖo te kpɔń
hwɛɖɔxámɛ. Jezu yi jlá xó lǐndɔň e ɖo gan mɛ ɖo fínɛ ́ lɛɛ́ é. Ɖěe bɔ
d’é wú ɔ́ wɛ nyí yɛ nyanya lɛɛ́. Ɖěe bɔ d’é wú ɔ,́ é wɛ nyí awǒvi e ɖo
zomɛ é. Ɖo agayiyi mɛ ɔ,́ jɛ nukɔn ɔ́ din ɔ,́ yě mɛ e ɖo fí lɛɛ́ wɛ nyí yɛ
lɛɛ́, gbɛtɔ́ ɖěɖěe kú bó má ká lɛ ́ kɔ sín nǔ nyanya gúdo kpɔń gbeɖé
ǎ lɛɛ́ é sín yɛ lɛɛ́. Yě ɖo te kpɔń Hwɛɖɔxámɛ ɔ.́ Nǔ ɖokpó géé e yě
tunwun ɔ́ wɛ nyí xlonɔnúwiwa kpódó nǔ e yě wa é kpó.
194 Din ɔ,́ ɖo aga fí ɔ,́ Jǐxwé wɛ nɔ nyi zǐn dó Klísusɛntɔ́ élɔ́ lɛɛ́. Lǒ wɛ
élɔ́ ɔ́ nyí. Aga fí ɔ́ Yɛ ɖěvo wɛ ɖe, Yɛsinsɛn ɔ,́ Yɛ Gbɛtɔ́ ɖé tɔn, Klisu
Jezu. Yɛsinsɛn ɔ,́ Yɛsinsɛn ɔ́ nɔ́ nyi zǐn dó Agun Tɔn ɖo nǔ ná kú lɛɛ́
kan mɛ.
195 Awǒvi, gbɔn yɛ élɔ́ lɛɛ́ gbla mɛ ɔ,́ é nɔ́ nyi zǐn dó gbɛtɔ.́ Din ɔ,́ mi
kpɔń, ɖěe bɔ d’é wú ɔ́ wɛ nyí Wɛnsagun lɛɛ́. Ɖěe bɔ d’é wú ɔ́ wɛ nyí
Mawu. Din ɔ,́ gbɛ élɔ́ lɛɛ́ ɖokpó nɔ nyi zǐn dó nǔ ná kú ɖokpó ɖokpó.
Mi mɔ nǔ e ɖɔ wɛ un ɖe é a?
196 Din ɔ́ nǔ ɖěe nyɔňu énɛ́ ɔ́ wa ɔ,́ é xo kan énɛ́ ɔ́ zlɛ.́ Bɔ é ɖo xó ɖɔ
nú gbɛtɔ́ énɛ ́ ɔ́ lɛɛ́ e jí yɛ nyanya nɔ ɖ’ayǐ lɛɛ́ é, ná dó bɛ́ xá ɔ́ nɛ,́ ée
nyí yɛ wɛnsagun e j’ayǐ énɛ ́ ɔ́ lɛɛ́ tɔn ée ma lɛ ́ kɔ sín nǔ nyanya gúdo
ɖo gǔdo dɔň ɖo bǐbɛńu ǎ, bó yí gbe ɖɔ yě ní wá sɔ́ mɛ e émí nyí lɛɛ́
é. Bɔ yě ɖo te kpɔń Hwɛɖɔxámɛ.
197 Bɔ yě mɛ élɔ́ lɛɛ́ ɖo fí lɛɛ́ ɔ́ Yɛ Mawu tɔn wɛ nɔ nyi zǐn dó yě bɔ
yě vɔ́ jɔ gbɔn mɛ. Bɔ awǒvi ɖó gbeyíɖɔ tɔn lɛɛ́, bɔ Mawu ɖó Étɔn lɛɛ́.
Mi mɔ nǔ e ɖɔ wɛ un ɖe é a? Zǐn nyi dó mɛ wɛ, bɔ fí e mǐ jɛ jí ɖe ɔ́
nɛ.́ Mi gɔn yě klán ɖó vovo. Jezu, hwenu e É ɖo ayǐkúngban jí fí dó
é ɔ…́
198 Din, égbé ɔ,́ é sixú xo kan énɛ́ ɔ́ zlɛ ́ bó ɖe nǔjlɔj́lɔẃatɔ́ lɛɛ́ tɔń sín
kan énɛ́ ɔ́ mɛ ǎ. É sixú kó bló ǎ, gbɛtɔ́ nǔjlɔj́lɔẃatɔ́ lɛɛ́ sɔ́ ɖ’é mɛ fínɛ ́
ɖo fí e yě kó nɔ nɔ ɖ’ayǐ, ɖo Palaɖísi ǎ. Éeǒ, nya ce. Palaɖísi ko fó
kpó é kpó, hwenu e Hun Jezu tɔn ɖe e síin é. Mi kpɔń fí. Mɛ ce lɛɛ́
mi!
199 Ényí un sixú kó lin nǔ kpɔń dó lě e Jezu, hwenu e É kú é wú
ɔ,́ É yi jlá xó lǐndɔň e ɖo gan mɛ lɛɛ́. É kú, hwɛhutɔ́ ɖé, ma tunwun
hwɛhuhu ɖěbǔ, é ɖo mɔ̌ có hwɛhuhu mǐtɔn ká ɖo jǐ Tɔn. Bɔ Mawu,

ɖó hwɛhuhu Tɔn lɛɛ́ wú ɔ,́ sɛ ́ Ɛ dó kútomɛ. Mawuxówéma ɔ́ ɖɔ, “É yi
jlá xó lǐndɔň lɛɛ́.”
200 Mɛ ɖé lɛɛ́ nɔ́ ɖɔ, “Nɔví súnnu Branham, un sixú mɔ nukúnnú
jɛ mɛ ǎ.” Yě ɖɔ, “Jezu fɔń sín kú azǎn tɔn atɔngɔ́ ɔ́ gbe. É kú ɖo
Axɔśúzángbe hwelɛḱɔ bó fɔń ɖo Aklúnɔzángbe zǎnzǎn, étɛ ́ o, É nɔ kú
nú azǎn ɖokpó géé nɛ ́ hǔn.”
201 É ɖɔ, “Ɖo gbla énɛ́ ɔ́ mɛ,” ɖó É ɖó Nǔwlánwlán ɖokpó ɖo
Mawuxówéma ɔ́ mɛ, bɔ É sixú kó nɔ jí. Ɖó, Davídi, nya e wá jó agɔ yi
gǔdo ɖo nukɔn mɛ é ɖé, amɔ̌ gbeyíɖɔ e ɖo linlin gbɔ dó ayi mɛ Mawu
tɔn glɔ́ é ɖé wɛ, é ɖɔ, “Un na jó lǐndɔň Tɔn dó nyi kútomɛ ǎ, Un ka ná
lɔn nú Mɛ Mímɛ́ Ce ná nyɔ ǎ.” Bɔ é tunwun ɖɔ, kéze atɔn zǎn atɔn ɔ,́
ɖɔ nyinyɔ ná kó byɔ́ agbaza énɛ́ ɔ́ mɛ. Bɔ Mawu ká kó ɖɔ nú gbeyíɖɔ
ɔ́ ɖɔ, “É ná nyɔ ǎ.”…?…[Tɛn vɔťɔ́ ɖo kan ɔ́ jí—Wěmaɖetɔńtɔ.́]

Alelúya! É sɔ́ Mawuxó ɔ.́ É gblé ahwan Satáan tɔn, hwe lɛɛ́ bǐ nu,
gbɔn jǐ Tɔn. É gblé ahwan kú tɔn, gbɔn Mawuxó ɔ́ jí. Alelúya! É gblé
ahwan kú tɔn. Bɔ hwenu e yě hu I, bɔ É kú, hwɛhutɔ́ ɖé, hwɛ ce lɛɛ́
kpódó hwɛ mitɔn lɛɛ́ kpó ɖo jǐ Tɔn ɔ,́ É jɛ te yi do, un sixú mɔ bɔ É
xúxú hɔn énɛ́ ɔ́ ɖo fínɛ.́

Bɔ lǐndɔň énɛ ́ lɛɛ́ e bú lɛɛ́ tɔń bó ɖɔ, “É nyɔ,́ Mɛ̌ wɛ A nyǐ?”
202 É ɖɔ: “Étɛẃú mi ma ka ɖótó Henɔći ɖ’ayǐ ǎ? Étɛẃú mi ma ka ɖótó
gbeyíɖɔ ɖěvo énɛ́ ɔ́ lɛɛ́ e jlá xó ɖ’ayǐ lɛɛ́ é ǎ?” È ɖǒ hwɛ nú yě. “Nyɛ
wɛ nyí Mawu Ví e nɔ gbɛ ɖokpó kpɔń é. Un ko…Hun Ce kó kɔn nyi
ayǐ. Un wá bó ná ɖɔ nú mi, Un wá cicɛ mɛ, nǔ e gbeyíɖɔ lɛɛ́ ɖɔ ɖɔ
Un na kó wa é.” É jɛ te tlɔlɔ wá gbɔn yɛ nyanya lɛɛ́ wú, bó yi kútomɛ
tlɔlɔ, bó yí kú kpódó kútomɛ kpó sín cávi lɛɛ́ sín awǒvi sí, bó fɔ yě
kúnkplá akpá Tɔn, bó wlí ali lɛ ́ kɔ wá jǐ. Alelúya!
203 Ayǐ ɖo hǐnhɔń wɛ zǎnzǎn tɛɛn. Alelúya! Mi nú mǐ ná bló ɖiɖe
kpɛví ɖé ɖo fí. Zǎnzǎn tɛɛn ɔ,́ gbɛ ̌ ɖěvo ɖo ayǐmlɔḿlɔ́ ɖo Palaɖísi fí.
Yě ɖo fínɛ ́ din ǎ.
204 Din ɔ,́ mi mɛ xɔńtɔn ɖaxó Katolika e ɖi nǔ nú ɖɛ xo dó mɛ tamɛ
mɛmímɛ́ lɛɛ́ tɔn lɛɛ́ e mi. Ényí mi ɖo xó ɖɔ nú mɛmímɛ́ ɖé wɛ ɖo agun
mitɔn mɛ hǔn, hwɛhutɔ́ wɛ nya énɛ́ ɔ́ nyí, é ɖo kútomɛ, alǒ—alǒ é ɖo
te ɖo fínɛ ́ kpɔń hwɛɖɔxámɛ tɔn. Bɔ ényí é kó nyí mɛmímɛ́ ɖé hǔn, é
ɖo susu Mawu tɔn mɛ bó sixú lɛ ́ kɔ wá ǎ nɛ.́ Énɛ ́ ɔ́ sɔgbe. Un sixú ɖe
xlɛ ́ ɖɔ nǔgbó wɛ énɛ́ ɔ́ nyí. Hun nyibúsú lɛɛ́ tɔn ná kó ɖe hwɛhuhu
síin ǎ, lo ɔ́ Jezu sín Hun ɔ́ wɛ klán hwɛhuhu lɛɛ́ síin.
205 Un sixu mɔ bɔ Jezu yi jǐ ɖo fínɛ ́ ɖo fí e, Palaɖísi, fínɛ ́ wɛ mɛxó
Ablaxámu, Izáki kpódó Jakɔb́u, kpódó yě mɛ énɛ́ ɔ́ lɛɛ́ kpó ɖe ɖo
fínɛ,́ Samuwɛĺi kpódó yě mɛ e kpo lɛɛ́ é bǐ kpán ɖ’é mɛ ɖo fínɛ.́ Un
sixú se bɔ É ná xúxú hɔn ɔ.́ [Nɔví súnnu Branham xúxú agba ɔ́ jí—
Wěmaɖetɔńtɔ.́] Amǐ! Óo, un yí wan nú élɔ́ ɔ.́ Un ɖo nǔ énɛ́ húzú wɛ



YƐNYANYALƐ́ƐWÚNYWƐ́NǓDÓXÓ, SINSƐN LIXO 39

tlóló…sinsɛnnɔ nyínyí ɔ́ mɔ ɖo nyiɖée mɛ wɛ lo. Un sixú mɔ bɔ É ɖo
fínɛ ́ kpɔń wɛ. Un sixú se bɔ é ɖɔ, “Mɛ̌ wɛ ɖo hɛnkɛń dɔň? Mɛ̌ wɛ nyí
Mɛ e ɖo fínɛ ́ nɛ?́” É ɖɔ, “Nyɛ, Ablaxámu ɖíe ɖo xó ɖɔ wɛ e. Mɛ̌ wɛ
nyí Mɛ énɛ́ ɔ?́”
206 “Nyɛ wɛ nyí Ablaxámu Kún ɔ.́” Amǐ. Un sixú mɔ bɔ Ablaxámu
wá hɔn ɔ́ jí, bó hun hɔn ɔ.́ É ɖɔ, “Nyɛ wɛ nyí Ablaxámu Kún ɔ.́”

Daniyɛĺi ɖɔ, “Mi kpɔń fínɛ!́ Awǐnnya e un mɔ bɔ è kpa sín só ɔ́
wú é ɖíe.”
207 Un sixú se bɔ Ézekiyɛĺi ɖɔ, “É nɛ ́ ɖo fínɛ ́ nɛ!́ Un ko mɔ Ɛ, ɖi
afúntúntún ɖo afɔ Tɔn lɛɛ́ glɔ,́ akpɔḱpɔ́ e ɖo tɛn sɛ wɛ lɛɛ́ é ɖɔhun,
hwenu e agbo lɛɛ́…xo asikpɛ,́ ama lɛɛ́, bɔ yě bǐ sú xó.” Óo, un sixú
mɔ mɛ vovo lɛɛ́ ɖo Palaɖísi fínɛ,́ bó ɖo te kpɔń Ɛ.
208 Un sixú se bɔ É ɖɔ, “Mi wá! Ayǐ ɖo hǐnhɔń wɛ ɖo Jeluzalɛḿu
fínɛ.́ Mǐ ɖó ná tɔń sín fí. Mǐ xwe aga, ɖó mi ɖeji dó nyibú lɛɛ́ kpódó
gbǎgbá lɛɛ́ kpó sín hun wú, bó ɖo te kpɔń Hun Ce sín hwenu. Amɔ̌
Hun Ce kó nyí kinkɔn nyi ayǐ ɖo Takágo jí fínɛ.́ Nyɛ wɛ nyí Mawu Ví
e jɔ agbaza é. Hwɛhuhu sín axɔ́ lɛɛ́ bǐ kó nyí súsú. Mǐ kó ɖo tíntɔń sín
ali mǐtɔn jí!” Alelúya! Susu nú Mawu!
209 Un sixú mɔ bɔ Ablaxámu wlí alɔ nú Sarah, bɔ yě ɖíe wá xwetɔń,
tlóló e! Ɖo Matíe 27 mɛ ɔ,́ hwenu e é tɔń é ɔ,́ un sixú se bɔ yě nɔ te
kléwún ɖo Jeluzalɛḿu fínɛ.́ Bɔ nǔ nukɔntɔn ɔ́ mi tunwun a, un sixú
mɔ bɔ Kayífu kpódó yě kpó ɖo te ɖo ali ɔ́ jí, bó ɖo ɖiɖɔ wɛ ɖɔ, “Yě
ɖɔ nú mì ɖɔ nya énɛ́ ɔ́ fɔń sín kú. Mi ɖɔ nú mì, mɛ̌ wɛ ka nyí nya énɛ́
e xwe fínɛ ́ nɛ;́ nya wínnyáwínnyá énɛ́ ɔ,́ nyɔňuví wínnyáwínnyá énɛ́
ɔ?́”
210 Yě sɔ́ nyí mɛ kpikpo ɖě ǎ; Ablaxámu kpódó Sala kpó nɛ.́ Bɔ yě
fo. Yě kpɔń, “Mɛɖé ɖo mǐ kpɔń wɛ.” Yě sixú kó fo ɖi lě e É gbɔn dǒ
ɔ́ mɛ gbɔn é ɖɔhun pɛṕɛṕɛ,́ agbaza alɔkpa ɖokpó ɔ.́ Alelúya! É sɔgbe.
Gbeyíɖɔ lɛɛ́ kpódó yě mɛ bǐ kpó ɖíe, bó ɖo sa ɖi wɛ, lobo ɖo toxo ɔ́
mɛ kpɔń wɛ e.
211 Bɔ Jezu kplá mɛ lɛɛ́ tlɔlɔ yi jǐ, alǒ ɖo jǐ aga nú sunví lɛɛ́, sun,
akpɔḱpɔ́ lɛɛ́, bó kplá gantɔ́ lɛɛ́ yi, bó ná nǔníná gbɛtɔ́ lɛɛ́. Jezu ɖo
ayǐjínjɔń égbé ɖo Tɔ́ ɔ́ sín alɔɖisí xwé, bó yi jǐ fínɛ,́ lobo jínjɔń ayǐ,
káká jɛ hwenu e è nǎ sɔ́ kɛntɔ́ Tɔn lɛɛ́ bǐ dó húzú afɔɖótɛn Tɔn ná dó
é.
212 Bɔ égbé ɔ,́ xɔńtɔn ce vívɛńá Klísusɛntɔ,́ yɛ nyanya lɛɛ́ ɖo azɔ̌ wa
wɛ ɖo alɔ lɛɛ́ bǐ xwé. Bɔ Yɛ Mawu tɔn ɖo tɛn sɛ tlɔlɔ, ɖo alɔ ɖě ɔ́
xwé, bó ná dó ɖí xwi xá ɛ hwe lɛɛ́ bǐ nu. Alelúya! Fí e mi ɖe ɔ́ nɛ.́
Xójláwéma lɛɛ́ kpó xójágbɔnjíwéma lɛɛ́ kpó nǔ ɖěvo lɛɛ́ bǐ kpó ɖo
ɖiɖɔ wɛ. Yě ɖo kpínkpɔń ɛ wɛ. Yě sixú mɔ nǔ e é nyí é ǎ. Étɛ ́ ká
wɛ? Akpajlɛ ́ gǒkpinkpan ɖaxó e ɖo nǎ jɛ wɛ zaanɖé, ɖo Mawu kpódó

awǒvi kpó tɛńtin é tɔn wɛ. Mi yi nɔ Mawu jí bó nɔ gbesisɔ mɛ ɖo ayi
mitɔn mɛ. Amǐ.
213 É kó lín din ǎ ɖo fí ɔ́ un yi Toledo, Ohio, bó ɖo kplé ɖé ɖó wɛ.
Un na sú ta ná.
214 Mi ɖo nǔ e ɖɔ wɛ un ɖe dó yɛ nyanya lɛɛ́ wú wɛ ɔ́ mɔ wɛ a? Yě nɔ́
ɖo azɔ̌ wa wɛ. Yě nɔ́ jɔ sinsɛnnɔ tawun, bó nɔ́ jɔ sinsɛnnɔ sɔ mɔ!̌ Óo,
yě nɔ́ yi agun mɛ ɖo aklúnɔzángbe lɛɛ́ bǐ, bó nɔ́ xa Un-ɖi-nǔ Mɛsɛd́ó
lɛɛ́ tɔn, bó nɔ́ ji Susukpakpawúnywɛńǔdóxó dó han. Óo, mɛ ce lɛɛ́ mi,
yě nɔ́ jɔ sinsɛnnɔ lě e yě sixú jɔ gbɔn é kpowun!

“Nɔví súnnu Branham, ɖiɖɔ wɛ a ɖe ɖɔ énɛ ́ ɔ́ nyí Nǔgbó ɔ́ a?”
215 Yɛ alɔkpa e ká Jezu Klísu dó nyi aklúzu jí ɔ́ nɛ.́ Bɔ Jezu ɖɔ, “Tɔ́
mitɔn, awǒvi sín vǐ wɛ mi nyí.”
216 Din ɔ́ mɛ ɖé lɛɛ́ ɖo yě mɛ bó ɖɔ, “Óo, Hwlisíi wɛ nyí klísu kɛntɔ́
ɔ.́” Gbeɖé kpɔń! Hwlisíi wɛ nyí klísu kɛntɔ́ ɔ́ ǎ. Klísu kɛntɔ́ ɔ́ ná jɔ
sinsɛnnɔ sɔ mɔ̌ bɔ é ná flú Mɛcyáncyán lɛɛ́ ɖésúnɔ́ ényí é sixú kpé wú
wɛ ɔ́ nɛ.́

Mi flín, Mawu nɔ́ sɔ́ gbɛtɔ́ Tɔn, amɔ̌ Yɛ Tɔn wɛ kpɔń gbeɖé ǎ.
Awǒvi nɔ́ sɔ́ gbɛtɔ́ tɔn, amɔ̌ yɛ tɔn wɛ kpɔń gbeɖé ǎ. Din ɔ,́ fí e yě ɖe
ɔ́ nɛ.́ Mi bló lě e é jló mi gbɔn é. Nǔgbó ɔ́ kɛɖ́ɛ ́ wɛ nyí azɔ̌ e ɖo kɔ nú
nyɛ.
217 Yɛ nyanya lɛɛ́, yě ɖo azɔ̌ wa wɛ! Sɔ e wá yi ɔ,́ un ɖɔ xó dó yě
wú ɖo lanmɛ lixo. Égbé ɔ,́ un ɖo ɖiɖe xlɛ ́ mi wɛ ɖo yɛswímɛ lixo, fí
e yě ɖe é ɖo sinsɛn lixo. Fí e yě ɖe ɖo dɔň é, nǔ e è nɔ ylɔ́ ɖɔ kansɛɛ́,
bɔ è nɔ ylɔ́ yě ɖɔ élɔ́ ɔ,́ énɛ ́ ɔ,́ kpó ɖě ɔ́ kpó, amɔ̌ un ɖe xlɛ ́ mi, gbɔn
Mawuxówéma ɔ́ jí, ɖɔ yɛ nyanya lɛɛ́ wɛ yě nyí. Din ɔ,́ ɖo fí, égbé ɔ,́
ɖo fí ɔ́ yě lɛ ́ ɖo sinsɛn lixo, bó nɔ́ jɔ sinsɛnnɔ ɖésú, bó nɔ́ jɔ mɛ mímɛ́
ɖésú.
218 Ényí mi na jɛ jí, nɔví súnnu, bó lin nǔ kpɔń wɛ ɔ.́ Kanyɛɛ́, ɖo
bǐbɛńu tɔn ɖésúnɔ ɔ,́ nya sinsɛnnɔ tawun ɖé wɛ. Esawu nyí nya
sinsɛnnɔ tawun ɖé. Judási nyí nya sinsɛnnɔ tawun ɖé. Sinsɛn wɛ.
É nyí gbɛ e ɖo wě jí é wɛ ǎ. É ɖo tito lɛɛ́ mɛ tútútú. Mi bɔ nukún dó
énɛ́ ɔ́ wú, yɛnyanyalɛɛ́wúnywɛńǔdóxó! Bɔýá ɔ́ zaanɖé wá yi gúdo ɔ,́
hwe ɖé nu ɔ,́ un sixú lɛ ́ yi jǐ tɔn kpɛɖé gɔ́ ná. Mǐ kó ɖo hwenu gbɔ wɛ.
219 Mi ma ɖó hwɛ nú mɛɖěbǔ ó. Mi yí wǎn nú mɛ bǐ. Ényí mi ma
sixú yí wǎn nú mɛ kpódó ayi mitɔn kpó ǎ ɔ,́ hǔn Klísu ɖo kpɔ́ xá mi
ǎ nɛ.́
220 Ɖo Toledo, Ohio, un yi nǔɖutɛn kpɛví ɖé. Un ko nɔ ɖu nǔ ɖo tɛn
ɖé mɛ, Dunkard tɛn kpɛví ɖé mɛ, tɛn kpɛví ɖagbe ɖagbe ɖé. Yě nɔ́ nyɔ́
xomɛ sɔ mɔ.̌ Hwelɛḱɔ énɛ ́ ɔ́ yě kó sú hɔn, bó ná dó yi Aklúnɔzángbe
wěmaxɔmɛ. Bɔ hwenu e yě bló é ɔ,́ é byɔ́ má dó asá ali, bó yi gbɛ mɛ

fí tɛn xóxó kpɛví ɖé mɛ, bɔ un zɔn yi byɔ́ fínɛ.́ Bɔ un tunwun ɖɔ sɛń
ɔ́ kún yí gbe ná ɖɔ è nǐ da akwɛýihún ɖo Ohio ó. Bɔ tocɔt́ɔ-́kponɔ ɖé
ɖo te bó kplá así kɔ nú nyɔňuví ɖé, bɔ alɔ tɔn ɖo akɔń tɔn jí ɖo fí, bɔ
é ɖo akwɛýihún macíni xo wɛ. Tokpɔn mitɔn lɛɛ́ kpódó akɔta mitɔn
kpó sín sɛń ɔ,́ bǐ kó vɔ. É blá wǔ!
221 Un ɖeji dó Klísu Só syɛńsyɛń ɔ́ wú, un ɖo te, ayikúngban ɖěvo
lɛɛ́ bǐ wɛ nyí kɔǵúdu. Nǔ ɖěvo ɖěbǔ sɔ́ kpo ǎ. Énɛ́ ɔ́ sɔgbe.
222 Un lɛ ́ kɔ bó kpɔń gǔdo dɔň, bɔ nyɔňuɖaxó wínnyáwínnyá ɖɛkpɛ
ɖɛkpɛ ɖé ɖo fínɛ,́ ta nyɔ́ ɔ́ é ɖo wǐnnyáwínnyá mɛ xwe tɔn lɛɛ́ ɖó wɛ,
xwe afɔtɔn-nukún-ɛnɛ, afɔtɔn-nukún-atɔn, afɔtɔn-nukún-ɛnɛ. Bɔ nǔ e
wa wɛ yě ɖe ɔ,́ súnnuví énɛ ́ ɔ́ lɛɛ́ e ɖo gǔdo fínɛ ́ ɖo távo ɔ́ tó lɛɛ́ é,
é nylá tawun. Un jínjɔń ayǐ ɖo fínɛ.́ Bɔ din ɔ́ nǔ e kpácá dó mì, ɖo
ayǐjínjɔń ɖo fí e nyɔňuɖaxó ɖé sɛ wá é, é ɖɔ, “A ba azinkpo a?”

Un ɖɔ, “A wa nǔ. Un ba zǎnzǎn nǔɖuɖu.”
223 Bɔ ɖo ayǐjínjɔń ɖo zinkpo ɖé jí ɔ,́ nǎwe mɛxó ɖé ɖíe, bó dó mɛxó
nɔ ce ɖɔhun, xwe kanɖé afɔtɔn, kanɖé afɔtɔn-nukún-atɔn. É dó awu
kpɛví kpɛví e ma sɔgbe bɔ è nǎ dó ǎ bɔ yě nɔ́ dó énɛ́ ɔ́ lɛɛ́ we.
224 Yě nɔ́ ɖɔ ɖɔ é nɔ́ ná fífá. Nǔnywɛ́ xéɖéxéɖé ka ɖɔ, “Taɖu wɛ mi
hun.” Dandan, é nɔ́ ná ǎ. Mi nɔ jló ná ɖe mɛ̌mi ɖésúnɔ tɔn xlɛ ́ kpowun
wɛ. Winnyánú, afɔkú ɖuɖu wɛ. Nyɔňuɖaxó ɖé ná jló ná sɔ́ yě kplá ǎ.
Nyɔňu ɖé ná bló, amɔ̌ nyɔňuɖaxó ɖé ná bló ǎ.
225 Bɔ énɛ́ ɔ́ gúdo ɔ,́ gbɔn mɔ̌ yě…éyɛ́ nɛ,́ ɖo ayǐjínjɔń ɖo fínɛ ́ nɛ.́
Agbaza tɔn wamamɔnɔ tɔn ɔ́ ɖo kpɔyɔ kpɔyɔ bló wɛ. É ɖó nǔ sá dó
alɔ alɔkpa e cí ɔcidée folówa ɖɔhun é, nú mɔ̌ wɛ è nɔ ylɔ ɛ ɖɔ ɔ́ nɛ,́
ɖo nufló tɔn lɛɛ́ wú. Bó kpa ɖa kléwún ɖé ɖó ta ɖi súnnu ɖɔhun, ée
nɔ cí mɔtimɔti bǐ ɖó te é; nǔ e Mawuxówéma ɔ́ ɖɔ, ée afɔkú ɖuɖu ɖé
ɖ’ayǐ é. Bɔ nyɔňu ɖé, ée súnnu ɖé…
226 Mawuxówéma ɔ́ ɖɔ ɖɔ ényí nyɔňu ɖé kpa ɖa tɔn ɔ,́ sunnu ɖé ɖó
acɛ bó ná gbɛ́ ɛ, ɖó é ɖo gbejí n’i ǎ. Mǐ ɖó ná jɛ te wá bó wá jlá
Mawuxówéma ɔ́ ɖo fí azǎn élɔ́ lɛɛ́ ɖě gbe. É ɖɔ, “Ényí é kpa ɖa ɖó ta
hǔn, é ɖe asú tɔn kpo.” Ényí é má ka ɖó wi ɖě ɖó ta ǎ ɔ,́ è ɖǒ ná gbɛ́
ɛ. Mi sixú da así ɖěvo ǎ, amɔ̌ mi sixú gbɛ ́ ɛ. Whew! Nyaví, énɛ ́ ɔ,́ énɛ ́
ɔ́ syɛń, un sixú mɔ mɔ.̌ Amɔ̌ Nǔgbó ɔ́ nɛ.́
227 Óo, ɖ’ayǐ ɔ,́ mǐ ɖó ɖo Yɛsinsɛn ɔ́ sín kan lɛɛ́ mɛ, amɔ̌ mǐ jó kpákan
lɛɛ́ dó bɔ yě mu jɛ ayǐ. Nɔví súnnu mɛxó ɖé nɔ́ ɖɔ ɖ’ayǐ ɖɔ, “Mǐ jó
kpákan lɛɛ́ dó bɔ yě mu jɛ ayǐ, mǐ jó kpákan lɛɛ́ dó bɔ yě mu jɛ ayǐ,
mǐ xwe nukún cyɔń hwɛhuhu jí. Mǐ jó kpákan lɛɛ́ dó bɔ yě mu jɛ ayǐ,
lɛňgbɔ́ lɛɛ́ jɛ gbě, amɔ̌ nɛ ̌ gbǎgbá lɛɛ́ ká byɔ́ mɛ gbɔn?” Mi jó kpákan
lɛɛ́ dó bɔ yě mu jɛ ayǐ. Nǔ e ɖo tagba nyí wɛ ɔ́ nɛ.́ Mi jó kpákan lɛɛ́
dó bɔ yě mu jɛ ayǐ, bɔ gbɛ ɔ́ kpódó agun ɔ́ kpó wá cáká ɖó kpɔ.́ Ɖi
Mɔwábunu lɛɛ́ kpódó kpikpotɔ́ kpó, kpódó Baláamu kpó, kpódó lě e

yě da yěɖée lɛɛ́ gbɔn é kpó ɖɔhun, nǔ ɖokpó ɔ́ pɛṕɛṕɛ ́ wɛ énɛ ́ ɔ́ nyí
égbé. Bɔ agun ɔ́ bǐ wɛ nyí nǔ kwíji kwíji, Pantekotísu lɛɛ́ xweta wɛ
nyí Lawodisée xweta, ée gblɔ́ xɛɛ́ ́ é, bɔ Mawu vi sín kɔ. Bɔ sín gbɛ̌ ɔ́
bǐ mɛ ɔ,́ Mawu ɖo Étɔnnɔ e kpo lɛɛ́ é ylɔ́ tɔń wɛ, bó nɔ́ sɔ́ Ɛ yi Xwé,
énɛ ́ ɔ́ sɔgbe pɛṕɛṕɛ,́ pɛṕɛṕɛ,́ gbɔn fínfɔń sín kú ɔ́ gbla mɛ.
228 Bɔ éyɛ́ nɛ ́ ɖo fínɛ ́ nɛ,́ bó ɖo ayǐjínjɔń ɖo fínɛ,́ nǔ sá dó nufló wú
gbɔn nukún tɔn bǐ mɛ, bɔ é gbɔn fí bǐ gbɔn mɔ.̌ Bɔ é tá nǔ wiwi élɔ́
dó wunɖama, bɔ é ɖo dɛň jɛ wɛ, bɔ é ɖo sisa wɛ. Bɔ mɛxó wamamɔnɔ
kpɛví ɔ́ sixú kó ɖó mamá-mamɛ ylɔv́í lɛɛ́. Bɔ é ɖo ayǐjínjɔń ɖo fínɛ ́
kpódó súnnu mɛxó we kpó, bɔ mɛ ɖokpó ɖo yě mɛ bó sɔ́ avɔ ɖaxó
xóxó ɖé lɛ ́ dó kɔ gbɔn mɛ, bɔ Ayidósun mɛ wɛ, bó ɖo ayǐjínjɔń ɖo
fínɛ.́ Bɔ éyɛ ́ súnnu ɔ́ sí te, bó ɖo ahan nu wɛ ɖɔhun, bɔ éyɛ ́ nyɔňu ɔ́
ɖo ahan nu wɛ, mɔǩé. Bɔ é ɖo nǔ kpɔń wɛ lɛ ́ dó.
229 Un lin nǔ kpɔń: “Mawu e! Mawu, étɛẃú A ma ná vɛ́ kó súnsún nǔ
ɔ́ sín ɖiɖe to tɔn ɔ́ jí kpowun ǎ? Nɛ̌ gbɔn bɔ A ma na bló ǎ? Sharon ce
kpɛví ɔ́ nɔ…́Yɛy̌ɛv́í ce kpɛví, Sarah ce kpɛví kpódó Rebekah ce kpɛví
kpó ɖó ná su ɖo jijimɛ énɛ́ ɔ́ mɛ, bó ná dó wá xogo nǔ mɔȟunkɔtɔn
lɛɛ́ gbɔn mɔ̌ wɛ a?” Un lin nǔ kpɔń, “Mi kpɔń fí ɖo jikpá élɔ́ lɛɛ́ kpódó
nǔ élɔ́ lɛɛ́ kpó mɛ, kpódó nǔ e ɖo jijɛ wɛ é kpán.” Un lin nǔ kpɔń,
“Mawu e! Óo, xomɛ hun mì ɖɔ A sɔ́ Sharon ényí jlǒ Towe wɛ é nyí
ɔ́ nɛ.́ Rebekah ce kpɛví kpódó Sala ce kpɛví—kpɛví kpó ɖó ná su ɖo
nǔ mɔȟunkɔtɔn glɔ́ gbɔn mɔ̌ wɛ a?” Ée, bɔ mɛ énɛ́ lɛɛ́ nɔ ylɔ́ yě…yě
nɔ́ ji han ɖo hanjigbɛ ́ ɔ́ mɛ kpódó nǔ bǐ kpó. Bɔ un lin nǔ kpɔń, “É
má nyí winnyánú nɛ́ ǎ cé?” Un lin nǔ kpɔń, “Mawu, nɛ ̌ nǔjlɔj́lɔẃiwa
mímɛ́ Towe sixú dɛ ɖ’é nu gbɔn? É cí ɖi xomɛsin Towe nǔjlɔj́lɔẃatɔ́
tɔn ɔ́ ná zɔn ɖo fínɛ ́ bó ná—bó ná wú fí élɔ́ ɖɔhun.”
230 Bɔ un se bɔ Wɛnsagun Aklúnɔ ɔ́ tɔn ɔ,́ ɖɔ, “Sɛ wá dě.” Un ɖi zɔnlin
yi dɔň. Bɔ hwenu e É fó xá mì ɔ,́ un mɔ ɖo nyiɖée mɛ ɖɔ un wá gbɔn
vo. “Étɛẃú a ka ɖo hwɛ ɖó n’i wɛ?”

Un ɖɔ, “Kpɔń énɛ ́ ɔ,́ lě e é ɖe gbɔn é.” Bɔ nǔ élɔ́ wɛ nyí nǔ e É…
231 Un mɔ nǔmimɔ ɖé. Un mɔ gbɛ ɖé ɖi élɔ́ ɔ́ ɖɔhun, gbloboto, gbɛ
ɖěvo. Amɔ̌ gbɛ élɔ́ ɖo fí ɔ,́ nyǐ ɖé ɖi lɛ ́ lɛ ̌ dó e, bɔ Hun Klísu tɔn e nɔ
xɛ ́ xomɛsin Mawu tɔn ɔ́ nɛ.́ É sixú kó ɖe kɔ bó kpɔń énɛ ́ ɔ́ ǎ, É—É ná
vívá kún nú nǔ ɔ́ tlóló din, ɖó É ɖɔ, “Azǎn e gbe a nǎ ɖu sínsɛń tɔn
ɔ,́ gbe nɛ ́ gbe ɔ́ a nǎ kú.” Hǔn É ná kó bló.
232 Énɛ́ ɔ́ gúdo ɔ́ un lin nǔ kpɔń gbɔn mɔ.̌ Un mɔ nyiɖée. Sɔ mɔ̌ e un
ma ka bló mɔ̌ ǎ ɔ,́ amɔ̌ hwɛhutɔ́ wɛ nú mì, gbɔn ɖěbǔ. Bɔ énɛ́ ɔ́ gúdo
ɔ́ Hun Jezu Klísu tɔn wá nyí kpɛńglónú ɖé ɖɔhun nú mǐ. Mi mɔ a?
Énɛ́ ɔ,́ nú un hu hwɛ hǔn, hwɛ ce lɛɛ́ nɔ́ wá xo E bó nɔ́ gba ta Tɔn xɔ
akwɛ́ ɔ,́ bɔ un sixú mɔ bɔ ɖasin kpó Hun kpó nɔ́ ɖo sisa wɛ kɔn nyi

ayǐ. “Sɔ́ hwɛ kɛ ɛ, Tɔ,́ é tunwun nǔ e wa wɛ é ɖe é ǎ.” Bɔ un nɔ lɛ ́ wa
nǔ ɖěvo bɔ é nɔ́ xo E. “Sɔ́ hwɛ kɛ ɛ, Tɔ.́”
233 Nú é ko gbɔn wǔ Tɔn gbeɖé wɛ ɔ,́ è nǎ kó vívá kún nú mì. Bɔ nú
un ma ko yí gbe nú wǔjɔmɛ Tɔn gbeɖé ǎ wɛ ɔ,́ bɔ azǎn e gbe lǐndɔň
ce ná dó asá tɔ jɛ énɛ ́ ɔ́ gúdo ɔ,́ è ko ɖɔ hwɛ xá mì. Un ko gbɛ.́ Nǔɖěbǔ
sɔ́ kpo zɛ hwɛɖɔxámɛ wú ǎ. Ée è ko ɖɔ hwɛ xá mì ɔ,́ è ko ɖɔ hwɛ xá
mì wɛ. Mawu ɖɔ, “Azǎn e gbe a nǎ ɖu sínsɛń tɔn ɔ,́ gbe nɛ́ gbe ɔ́ a
nǎ kú.” È ko ɖɔ hwɛ xá mi ɖo fínɛ ́ tútútú. Hwɛɖɔxámɛ zinkpo ɔ́ ɖíe
hwelɛkɔ din, zǐnzǎn e mi na ɖó kpan nukɔn Klísu é.
234 Bɔ énɛ́ ɔ́ gúdo ɔ́ un lin nǔ kpɔń, “Ɛɛn, énɛ ́ ɔ́ sɔgbe.” Bɔ un mɔ ɖɔ
gbe ɖokpó ɔ́ un sa káká wá yi gɔň Tɔn. Un mɔ wěma ce xóxó ɔ́ ɖo
fínɛ,́ hwɛhutɔ́ ɖé, nǔ bǐ ɖo wlǎnwlán d’é mɛ ɖo fínɛ.́ Un mɔ ɖɔ hwɛ
ce lɛɛ́ wɛ ɖo nǔ e ɖo mɔ̌ wa wɛ, bɔ un ɖɔ, “Aklúnɔ, A jlǒ ná sɔ́ hwɛ
kɛ mì a?”
235 É sɔ́ alɔ Tɔn dó ajaja Tɔn mɛ, bó ɖe Hun tɔń, bó wlán gbɔn jǐ tɔn,
bó ɖɔ, “È sɔ́ hwɛ kɛ ɛ.” É sɔ́ ɛ nyi dó xu nǔwinwɔn tɔn mɛ, bó má sɔ́
ná flín i ɖě ǎ. É yi káká sɔýi! É ɖɔ, “Un sɔ́ hwɛ kɛ we, amɔ̌ hwɛ ka ɖo
hwɛ ɖó nú mɛ wɛ.”

Énɛ́ ɔ́ húzú linlin ce. Un ɖɔ, “Aklúnɔ, kú nǔbláwǔ ce.”
236 Hwenu e un tɔń sín mɛ gúdo ɔ,́ un zɔn bó sɛ wá bó jínjɔń ayǐ. Un
ɖɔ, “A fɔń ganjí a, nɔ e?”

É ɖɔ, “Óo, kú d’é wú.”
237 Bɔ un ɖɔ, “Ényí a nǎ sɔ́ kɛ mì hǔn,” un ɖɔ, “Un nɔ nyí Sísíjɛxánɔ
Branham, mawuzɔẃatɔ́ ɖé.”

É ɖɔ, “Óo, kɛnklɛń. Kɛnklɛń, Sísíjɛxánɔ Branham.”
238 Un ɖɔ, “Nyɔňuɖaxó,” un kpi tan ɔ́ n’i kpowun, un ɖɔ, “Te wɛ un
ɖe ɖo fínɛ,́ bɔ un ɖo hwɛ ɖó nú we wɛ, bó ɖo nǔ lin kpɔń wɛ, ‘Nɛ ̌ nǔ
élɔ́ xwyɔ wǔ sɔ nɛ!́’ Bɔýá ɔ́ a ɖǒ vǐ.”

É ɖɔ, “Un ɖó.”
239 Un ɖɔ, “Ani wɛ ka zɔń bɔ nǔ wá gblé dó we sɔ mɔ?̌” É jɛ tan e na
kó wɛń hǔn nú mɛɖěbǔ é ɖé kpi nú mì jí. Un ɖɔ, “Un—un ɖo Mawu
kanbyɔ́ wɛ ɖɔ étɛẃú É ma ka kplɔ́ nǔ mɔhun lɛɛ́ bɛ ́ sín ayǐkúngban ɔ́
jí kpowun ǎ. Fí ɔ,́ hwi ɖíe ɖo kpɔ́ xá súnnu ahannumúnɔ we élɔ́ lɛɛ́,
bɔ a ko nu ahan mú, hwi ɖésúnɔ e.” Bɔ un ɖɔ, “Gbe ɖokpó ɔ…́Hun
énɛ́ ɔ́ ɖo xomɛsin Mawu tɔn xɛ ́ nú we wɛ. A nǎ kú ɖo azǎn élɔ́ lɛɛ́ ɖě
gbe. Bɔ, énɛ ́ ɔ́ gúdo ɔ,́ a nyǐ—a nyǐ mɛɖésúsínínɔ sín nǔwatɔ́ ɖé din, a
sixú gbɛ́ gbe alǒ yí gbe.” Un ɖɔ, “Amɔ̌ gbe ɖokpó ɔ́ lǐndɔň towe ná yi
dɔň, fí e nǔbláwǔkúnúmɛ ɖě má sɔ́ kpo ǎ é. Bɔ ényí a kú dó hwɛhuhu
towe lɛɛ́ mɛ hǔn, è ko ɖɔ hwɛ xá we, bɔ a nǎ yi zomɛ.”

240 Mi tunwun nǔ ɔ́ a? Nǎwe énɛ́ ɔ́ ɖíɖí jɛ te sín zinkpo énɛ́ ɔ́ jí ɖo
nǔɖutɛn énɛ́ ɔ́ ɖo fínɛ.́ Mǐ ɖó ɖɛxixo kplé ɖé ɖi ɖěe mi ma ko se ɖo
gbɛ mitɔn mɛ kpɔń ǎ é ɖɔhun, bɔ é wá Klísu gɔń. Étɛ ́ ka wɛ? Mi ma
ɖó hwɛ nú yě ó; mi jlá Wɛnɖagbe ɔ́ yě. Awǒvi wɛ ɖo yě jí; nǔ ná kú
lɛɛ́ wɛ yě nyí ɖo kan élɔ́ mɛ. Akpá élɔ́ xwé wɛ nɔ nyi zǐn dó yě. Jǐxwé
wɛ zǐnnyinyi mǐtɔn nɔ́ gosín. Mi nú mǐ ni kpɔń nǔ e mǐ sixú wa kpódó
nǔwúkpíkpé mǐtɔn lɛɛ́ kpó é, bó ná dó dɔn mɛ ɖě ɔ́ lɛɛ́ wá Klisu gɔń.
241 Tɔ́ mǐtɔn e nɔ́ nɔ Sɛx́wé, mi ɖo kú dó nú We wɛ nú ɖagbewiwa
kpódó nǔbláwǔkúnúmɛ kpó Towe. É vɛ ́ nú mì, Aklúnɔ; bɔýá ɔ,́ mɛ lɛɛ́
ɔ,́ un cí yě jí ɖo fí xɔ hwenu gěgé. Amɔ̌ ɖěe tasúná hwelɛḱɔ kplé élɔ́
lɛɛ́ tɔn wɛ gbɔn lě ɔ,́ é jló mì ɖɔ má ɖɔ, “yɛ nyanya lɛɛ́” xó nú yě, bɔ
un já gbɔn jí dín ɖo tɛn ɖokpó mɛ, ɖo mawuxójlájlá ɖokpó mɛ, amɔ̌
bɔýá ɔ́ yě sixú cán sín mɛ, gbɔn dě gbɔn dɔň, bó mɔ nukúnnú jɛ nǔ e
ɖɔ wɛ un ɖe é mɛ. A tunwun linlin e ɖo ayi ce mɛ lɛɛ́ é, bó ná dó hɛn
ɛ wá.
242 Mɛ lɛɛ́ ní gosín fí hwelɛḱɔ din, bónú súnnu lɛɛ́ kpódó nyɔňu lɛɛ́
kpó ní nɔ́ kpɔń nǔ e yě nɔ́ wa lɛɛ́ é bǐ, amɔ̌ yě ní nɔ gbɛ ɖo awǎjijɛ mɛ
bó vo. Yě ní tunwun ɖɔ Mawu kó hwlɛń émí gán. Bónú yě ní kpɔń Ɛ,
bó wɔn ya nú kplɔń lɛɛ́ kpódó nǔ e lɛ ́ dó yě lɛɛ́ é bǐ kpó, bó nɔ gbɛ
ɖo fífá kpódó ayi ɖo te kpó mɛ, kpódó ɖo xɛsi ɖi nú Mawu kpán mɛ.
Bɔ énɛ́ ɔ́ gúdo ɔ,́ Mawu, hwenu e A nǎ jló bó ná zán yě nú nǔ ɖěbǔ
dó é ɔ,́ A sixú ɖɔ xó nú yě tlɔlɔ bó sɛ ́ yě dó fíɖěbǔ e A jlǒ ɖɔ yě ní yi
é alǒ nǔɖěbǔ e A jlǒ ɖɔ yě ní wa é. Nú mɛ lɛɛ́ ní sɔ́ yěɖée hwe bó mɔ
Klísu ɖo ayi mɛ. Sɔ́ kɛ mǐ, Aklúnɔ, ée nyí hwedéwú mǐtɔn lɛɛ́, ɖokpó
ɖokpó mǐtɔn.
243 Bɔ mǐ tunwun ɖɔ—ɖɔ Satáan ɖo lɛ ̌ lɛ ́ dó wɛ kinnikínní e ɖo adǎn
jí é ɖɔhun, gbɔn fí bǐ, bó ɖo mɛ e jló e vún ɖu wɛ, bó nɔ́ dó sinsɛnwu
lɛɛ́. Mawu e, vǐ kpɛví wamamɔnɔ élɔ́ lɛɛ́ ɔ,́ kpɔń yě, gbɔn fí bǐ. Yě ɖó
mɛɖé ǎ bɔ yě ká ɖo alɔcyɔńmɛjí mɛ vo ɖo mɛ lɛɛ́ nukɔn. Bɔ un xo
ɖɛ sɛ ́ dó We, Mawu, bó kú nǔbláwǔ nú yě, bó hwlɛń mɛ e bú lɛɛ́ é
bǐ gán, bó gbɔ azɔn nú azinzɔnnɔ lɛɛ́. Bɔ, Mawu, mǐ mɔ nǔ jɛ wú ɖɔ
azɔn sín yɛ nyanya xóxó énɛ́ ɔ́ lɛɛ́ ɖo vǐ Towe lɛɛ́ jí wá wɛ, ɖɔ A ɖǒ
hwɛsúnsún sín kɔ nú mɛ ɖo dɔň, bó ná dó kpé nukún dó énɛ́ ɔ́ wú. Bɔ
yɛ nyanya e na zɔń bɔ yě ná hu hwɛ lɛɛ́ é bǐ ɔ,́ A ɖǒ hwɛsúnsún sín
kɔ nú mɛ ɖo dɔň ɔ,́ ée ná kpé nukún dó wǔ tɔn. Bɔ un xo ɖɛ ɖɔ A nǐ
ná bónú é ní nyí mɔ̌ ɖo Jezu sín Nyǐkɔ mɛ. Amǐ.

Un tunwun nú ɖo fínɛ ́ ɔ…́ 

